
ᐊᖓᔪᖅᑳᑉ ᐅᖃᐅᓯᐅᒃᓴᖓ 
ᐊᕐᕌᒍᒐᓴᐅᓕᖅᑐᓂ ᑕᒪᓐᓇ ᐃᓄᐃᑦ ᓄᓇᖓ ᐅᑭᐅᖅᑕᖅᑐᓪᓚᕆᒃ ᑕᑯᓴᖅᑕᐅᑐᐃᓐᓇᕐᓂᐅᓴᒃᓯᒪᖕᒪᑦ.  ᑕᐃᒫᓪᓗ 
ᑕᑯᓴᖅᑕᐅᕙᓪᓕᐊᓂᖓ ᓂᕆᐅᓇᖅᑐᓂ ᒐᕙᒪᒃᑯᑦ ᐊᑐᐊᒐᖁᑎᖏᓐᓄᑦ ᐊᓯᕈᐃᕙᓪᓕᐊᔾᔪᑕᐅᒋᐊᒃᓴᖓᑕ 
ᓴᖑᑎᑦᑎᕙᓪᓕᐊᓯᒪᖕᒪᑦ ᐃᓄᓐᓅᖓᔪᓄᑦ ᐃᓄᐃᑦ ᑕᐱᕇᒃᑯᓐᓄᓪᓗ ᑲᓇᑕᒥ.  

ᑯᐃᓐ ᑭᒡᒐᑐᐃᔨᖓᑕ ᐅᖃᐅᓯᕐᖓᐅᑕᕆᕋᑖᓚᐅᖅᑕᖏᓐᓂ, ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᐳᑦ ᓄᑖᒥ ᑲᑎᒪᓂᐅᔪᒥ 
ᐊᔭᐅᖅᑐᖅᑕᐅᖁᓪᓗᒍ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᖏᑦᑕ ᓇᓗᓇᐃᖅᓯᒍᑎᖓᓂ ᓄᓇᓕᑐᖃᐃᑦ ᐱᔪᓐᓇᐅᑎᖏᓐᓂ 
ᐃᓕᓴᖅᓯᓂᐅᔪᒥ. 

ᑯᐃᓐ ᑭᒡᒐᖅᑐᐃᔨᖓ ᓯᓚᕐᔪᐊᕐᒥᐅᓕᒫᓄᑦ ᓴᖅᑭᑦᑎᓚᐅᕆᕗᖅ ᐃᓄᐃᑦ ᓇᑦᑎᕐᒥ ᐱᒻᒪᕆᐅᔪᖁᑎᖃᕐᓂᖓᓂ, ᐃᓅᓯᑦᑎᓐᓂᓗ 
ᐃᑲᔪᖅᓱᐃᓪᓗᓂ ᓄᓇᖅᑲᑎᒌᑦ ᓂᕆᖃᑎᒌᖃᑦᑕᕐᓂᖏᑎᒍᑦ ᐊᓪᓛᓪᓗ ᒥᑭᒐᖅᑐᖃᑕᐅᓪᓗᓂ.  ᐃᑲᔪᖅᓱᐃᓂᖓ 
ᒥᒃᓯᖃᑦᑎᐊᓚᐅᕐᒪᑦ ᐃᓄᖕᓄᑦ ᖁᕕᐊᒋᔭᐅᑦᑎᐊᖅᑐᓂᓗ. 

ᒪᓕᒐᓕᐅᖅᑎᕐᔪᐊᑦ ᐃᓐᓇᑐᖃᐃᓪᓗ ᓂᕆᓚᐅᕆᕗᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᑕ ᓂᕆᕕᖓᓂ, ᐊᓪᓛᓪᓗ ᑲᓇᑕᐅᑉ 
ᒐᕙᒪᖓᑕ ᓯᕗᓕᖅᑎᒻᒪᕆᖓ ᓯᑏᕙᓐ Hᐊᐳ ᐊᒻᒪᓗ ᒥᓂᔅᑕᐅᑎᐅᔪᑦ ᑲᑎᒪᔭᖅᑐᖅᓯᒪᑎᓪᓗᒋᑦ ᐃᖃᓗᖕᓄᑦ 
ᐅᑭᐅᖅᑕᖅᑐᒨᕆᐊᓪᓚᒃᓯᒪᓂᕆᔭᖏᑦᑕ ᐃᓚᖏᓐᓂ.  

ᒫᓐᓇ ᑭᓯᐊᓂ ᑕᑯᒋᐊᕆᐊᑦᓯᐊᕆᐊᖃᓕᕐᒥᒐᑦᑕ ᐃᒻᒪᖃ ᐱᒡᒐᓇᕐᓂᖅᐸᐅᔪᒥ - ᐱᐅᓯᒋᐊᕆᓂᖅ ᐃᓚᒌᖑᔪᑦ 
ᖃᓄᐃᔾᔪᓯᕆᔭᖏᓐᓂ ᖃᓄᐃᖏᑦᓯᐊᓕᒃᑲᓐᓂᖁᓪᓗᒋᑦ.  

ᐃᓱᒫᓗᓇᕐᒪᑦ ᐃᖅᑲᕈᑦᑎᒍᑦ ᑲᓇᑕᒥ ᐃᓄᐃᑦ ᐃᓅᓯᕆᔭᖏᑦ ᓯᓚᕐᔪᐊᓕᒫᒥ ᐊᔪᖅᓴᖏᓐᓂᖅᐸᐅᖃᑕᐅᔪᒦᑎᓪᓗᒋᑦ, ᒪᒃᑯᐊ 
ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕐᓂᕐᒧᓪᓗ ᖃᓄᐃᑦᑐᒦᓐᓂᕆᔭᖏᑦ ᐃᓄᐃᑦ ᓄᓇᖓᓐᓂ ᐊᔾᔨᓕᐅᑎᔭᒃᓴᐅᖕᒪᑕ ᑕᐃᒃᑯᓇᓂ 
ᓄᓇᓕᓐᓂ ᐊᔪᖅᓴᓂᕐᐸᐅᔪᓂ ᒪᑭᑉᐸᓪᓕᐊᓕᑕᐃᓐᓇᖅᑐᑐᑦ.  

ᐃᓅᓱᑦᑐᖁᑎᕗᑦ ᐅᓄᙱᓗᐊᖅᑐᑦ ᐃᓕᓐᓂᐊᕇᖅᐸᓪᓕᐊᖕᒪᑕ, ᐱᔭᕇᖅᓯᔪᑦ ᑕᒫᓃᑐᐃᓐᓇᕐᒪᑕ ᓱᓕ 25ᐳᓴᓐᑎᒥ.  ᐊᒥᓱᓂ 
ᐱᔾᔪᑎᖃᐅᖅᐳᖅ, ᐊᓚᒃᑲᐅᒪᓂᖅᐹᖑᖃᑕᐅᓪᓗᓂᓗ ᐃᓗᑦᓯᐊᓂᒃ ᐱᑕᖃᖏᓗᐊᕐᓂᖓ ᓄᓇᓕᓐᓂᓗ ᐃᓅᓯᑦᑎᐊᕆᒍᑎᑦᓴᑦ 
ᐱᑕᖃᐅᖏᓗᐊᕐᓂᖏᑦ.  ᐃᓱᒪᒃᑰᕐᑐᓄᑦ ᐃᓅᓕᓴᐃᓂᖅ ᐱᑕᖃᖏᓗᐊᑦᓯᐊᕐᒪᑕ, ᐃᒻᒥᓃᒃ ᐃᓅᓯᕐᒥᓂ ᑭᐱᓯᔪᑦ 
ᐊᒥᓲᓗᖅᑯᑎᒋᓗᐊᑦᓯᐊᕐᓱᓂᐅᒃ.  ᐳᕙᓪᓗᖃᑦᑕᖅᑐᓪᓗ ᐊᒥᓲᓗᐊᒪᑦᓯᐊᕆᕗᑦ 185-ᖏᖅᓱᕐᑐᒥ ᐊᒥᓲᓂᖅᓴᐅᑎᒋᕗᑦ ᑲᓇᑕᒥ 
ᐃᓅᓯᒪᔪᓂ ᓄᓇᓕᑐᖃᐅᖏᑦᑐᑦ ᐳᕙᓪᓗᖃᑦᑕᖏᒻᒪᑕᓕ. 

ᑲᓇᑕᐅᑉ ᒐᕙᒪᒃᑯᖏᑦ, ᐱᓕᕆᖃᑎᖃᑦᓯᐊᖅᐸᑕ ᒐᕙᒪᐅᖃᑎᒋᔭᖏᓐᓂ, ᐊᑕᐅᓯᕐᒥᓗᐊᑐᐊᖅ ᐱᔭᖃᕈᑎᒃ ᐃᓄᐃᑦ 
ᐋᓐᓂᐊᖃᖅᑐᓕᕆᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᓵᖓᑦᓯᒋᐊᕐᓗᑎᒃ, ᑮᓇᐅᔭᖃᖅᑎᑦᓯᑦᓯᐊᕋᔭᖅᑑᒍᓗᐊᑦ ᐃᓪᓗᑭᑦᓴᓂᕐᒧᑦ 
ᐊᕐᓕᐊᕈᑕᐅᔪᑦ ᐅᕿᓪᓕᒋᐊᖅᑕᐅᒐᔭᕋᓗᐊᖅᐳᑦ.  

ᐅᑭᐅᕋᓴᕐᓄᑦ ᐃᓄᐃᑦ ᐊᓐᓇᒍᓐᓇᖅᓯᒪᒻᒪᑕ ᖃᐅᔨᒪᓂᑎᒃ, ᐃᓕᓯᒪᑦᓯᐊᕐᓂᖏᑦ ᓴᓇᑐᔫᓂᕆᔭᖏᓪᓗ ᐊᑐᖅᑕᐅᓪᓗᑎᒃ.  
ᐊᓐᓇᒍᓐᓇᖅᓯᒪᔪᑦ ᓯᕗᓕᖅᑎᕆᔭᖏᑦ ᓯᓚᒥ ᓄᓇᒥᓪᓗ ᐅᔾᔨᕈᓱᑦᓯᐊᕋᓱᐊᖅᓱᑎᒃ ᐱᖃᑦᑕᖅᓯᒪᓂᑯᖏᓐᓄᑦ 
ᖃᓄᖅᑑᒃᑲᓐᓂᕈᑎᒋᓪᓗᒍ ᓯᓚᒥᓪᓗ ᑭᓯᐊᓂ ᒪᓕᑦᑐᑎᐅᓯᒪᒐᒥᒃ. 

ᑐᕌᒐᖃᕋᑦᑕ ᓱᕈᓯᖁᑎᕗᑦ ᖃᓂᒪᖏᓐᓂᖅᓴᐅᖁᓪᓗᒋᑦ, ᐃᓕᓐᓂᐊᖅᓯᒪᓂᖅᓴᐅᖁᓪᓗᒋᑦ ᐊᓐᓇᒍᑎᒃᓴᖏᓐᓂᓗ 
ᓴᓇᕐᕈᑎᖃᑦᑎᐊᓕᖁᓪᓗᒋᑦ ᑭᖑᕚᕆᓂᐊᖅᑕᑦᑎᓐᓄᑦ ᕿᒪᐃᕕᖃᑦᑎᐊᖁᓪᓗᒋᑦᑕᐅᖅ.  ᖃᐅᔨᒪᑦᓯᐊᖅᑐᒍᑦ ᑕᒪᒃᑯᐊ 
ᐱᔭᕆᐊᑭᑦᑑᖏᒻᒪᑕ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᖃᓄᐃᓕᖓᓂᐅᔪᑦ ᐋᖅᑭᒃᑲᓐᓂᕈᒪᓂᐊᕈᑦᑎᒍᑦ.  
ᖃᐅᔨᒪᒐᑦᑕ ᑕᒪᒃᑯᐊ ᑕᑯᒥᓇᖏᓐᓂᕆᔭᖏᑦ ᐊᓯᔾᔨᕆᐊᕈᑦᑎᒍᑦ ᐅᖁᒪᐃᑦᑑᒍᓐᓇᕐᓂᖓᓂᒃ.  

ᑭᓯᐊᓂᓗᑦᑕᐅᖅ ᖃᐅᔨᒪᒋᕗᒍᑦ ᖃᓄᐃᓕᐅᕈᑎᒋᖏᑦᑕᕆᐊᖏᑦ ᐊᔪᕐᓇᕐᒪᑦ ᕿᑲᕈᑎᒋᑐᐃᓐᓇᕈᒪᖏᓐᓇᑦᑎᒍᑦ. 

ᐃᓄᐃᑦ ᑕᐱᕇᒃᑯᑦ ᐱᔭᒃᓴᖃᕐᒪᑕ ᐊᓯᔾᔨᖁᔨᓗᑎᒃ ᐊᔭᐅᖅᑐᐃᓂᕐᒥ.  ᑕᒪᒃᑯᐊ ᐱᖁᔭᐃᑦ, ᐊᑐᐊᒐᐃᓪᓗ ᐊᐅᓚᑕᐅᔪᓪᓗ 
ᒐᕙᒪᒃᑯᓐᓄᑦ ᐃᓄᖕᓄᑦ ᓈᒻᒪᒃᓯᒪᖏᑦᑐᑦ ᐊᓯᔾᔨᖅᑕᐅᑎᒋᐊᕐᓗᒋᑦ.  ᐊᓯᕈᖅᑕᐅᒃᑲᕐᓗᒍᓗ ᑕᒪᒃᑯᐊ ᒪᓕᒐᐃᑦ 
ᐱᕙᓪᓕᐊᓂᕆᔭᖏᑦ, ᐊᐅᓚᑕᐅᓂᖏᑦ ᑮᓇᐅᔭᖃᖅᑎᑕᐅᓂᖏᓪᓗ ᐃᓄᐃᑦ ᒫᓐᓇᐅᔪᖅ ᓯᕗᓂᒃᓴᑦᑎᓐᓂᓗ 
ᑭᖑᕚᕆᓂᐊᖅᑕᑦᑎᓐᓄᑦ ᓯᕗᓂᒃᓴᖃᑦᑎᐊᕐᓂᖅᓴᐅᓕᖁᓪᓗᒋᑦ. 

ᓇᒥᓕᒫᖅ ᐊᐅᓚᑦᑎᔨᓕᖕᓃᒃᑲᑦᑕ ᐊᒻᒪᓗ ᑲᓇᑕ ᐊᔾᔨᒌᖏᑦᑐᓂ ᒐᕙᒪᖃᐅᕆᓪᓗᓂ.  ᑭᓯᐊᓂ ᑕᐃᒪᐃᑦᑑᓂᖓ ᐊᖏᖅᓯᒪᓗᒍ, 
ᓇᓗᓇᐃᖅᓯᒪᑦᑎᐊᕐᓗᑕᓗ ᑖᒃᑯᓄᖓ ᓂᕈᐊᖅᑕᐅᓯᒪᔪᓄᑦ ᐃᒪᐃᑦᑐᒦᓐᓂᑎᓐᓂ, ᓴᐳᒻᒥᔭᐃᒋᐊᕈᓐᓇᓚᖓᕗᒍᑦ ᐃᓄᐃᑦ 
ᐱᔪᓐᓇᐅᑎᖏᑦ ᓯᕗᒧᐊᕈᑎᒋᔪᓐᓇᖅᓯᓗᒋᑦ ᐱᔪᒪᔭᖏᓪᓗ ᑲᐃᓪᓗᐊᕈᑎᒋᒋᐊᕈᓐᓇᓚᖓᕙᕗᑦ. 

ᐅᕙᒍᑦ ᐊᔪᖏᓐᓂᕆᔭᕗᑦ ᓂᕈᐊᖅᑕᐅᓯᒪᓕᕆᓂᒃᑯᑦ, ᖃᐅᔨᒪᓂᕗᑦ ᐊᑲᕐᕆᔮᕈᑎᓂ ᐃᓄᓕᒫᓄᓪᓗ ᐊᑐᐊᒐᐅᔪᓂ ᐊᑐᕐᓗᑕ 
ᒐᕙᒪᒃᑯᑦ ᐊᐅᓚᔾᔭᒋᐊᕈᓐᓇᓚᖓᕙᕗᑦ ᓇᓗᓇᐃᖅᓯᒪᔭᖏᑦᑕ ᐅᖓᑖᓄᑦ ᐱᓕᕆᑦᑎᐊᕐᓂᐊᕐᓂᕋᕐᓂᖏᓐᓄᑦ, ᓄᑖᒧᑦ 
ᐊᔭᐅᕐᓗᒋᑦ -- ᑕᑯᒋᐊᖅᑎᑦᑎᐊᕐᓗᒋᑦ ᐃᓄᖕᓄᑦ ᐋᓐᓂᐊᖅᑐᓕᕆᓂᐅᔪᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᑲᓇᑕᓕᒫᒧᑦ 
ᑐᕌᖓᓗᓂ ᖃᓄᐃᖏᑦᑎᐊᕐᓂᐅᓂᖓᑐᑦ.  

ᐃᓄᐃᑦ ᑕᐃᒪᐃᓕᖓᓂᐅᔪᒥ ᖃᓄᐃᒃᓴᖅᓯᒪᖏᒻᒪᑕ ᑕᒪᓐᓇᓗ ᐱᒋᐊᕐᕕᒋᓗᒍ ᐊᓯᔾᔨᖅᐸᓪᓕᐊᖁᔨᓯᒪᓂᕐᒥᓄᑦ. 

ᐅᖃᐅᓯᒃᓴᕋ ᐱᔭᕇᖅᐸᓪᓕᐊᓕᖅᑎᓪᓗᖑ, ᓇᑯᕐᒦᑦᓯᐊᕈᒪᕙᒃᑲ ᑕᐃᒃᑯᐊ ᓯᕗᓕᖅᑎᐅᔪᑦ ᐃᖅᑲᓇᐃᔭᖅᑎᖏᓪᓗ ᑕᐃᒃᑯᓇᓂ 
ᖃᑕᕐᖑᑎᒋᔭᑦᑎᓐᓂ ᐃᓄᐃᑦ ᑎᒥᐅᔪᖁᑎᖏᓐᓂᖔᖅᑐᑦ, ᐊᑕᐅᓯᐅᓪᓗᑕ ᐃᓄᐃᑦ ᑕᐱᕇᒃᑯᓐᓂ, ᐃᓄᓐᓂᑦ 
ᑭᒡᒐᖅᑐᐃᑦᓯᐊᕋᓱᐊᕈᒪᕙᒃᑲᑦᑕ ᓇᐅᒃᑯᓕᒫᖅ - ᑲᓇᑕᐅᑉ ᓯᓚᑖᓂ, ᑲᓇᑕᓕᒫᒥ, ᓄᓇᑦᑕ ᐊᐅᓚᑕᐅᕕᖓᓂ ᓄᓇᑦᑕᓗ 
ᐃᓗᐊᓂ. 

ᑲᔪᓯᑎᓪᓗᑕ 2010 ᐃᓄᓐᓄᑦ ᑐᕌᖓᓪᓗᓂ ᐊᕐᕌᒍᓂᖓᓄᑦ ᐊᑐᐃᓐᓇᕈᐃᕙᓪᓕᐊᑎᓪᓗᑕᓗ ᐃᓄᐃᑦ ᑕᐱᕇᒃᑯᒃ ᐊᕐᕌᒍᓂ 40-
ᓂ ᓇᓪᓕᐅᓐᓂᖅᓯᐅᕈᑎᒋᓂᐊᖅᑕᖓᓂ 2011-ᖑᓕᖅᐸᑦ, ᓇᑯᕐᒦᑦᓯᐊᕈᒪᕗᖓ ᐃᓄᐃᑦ ᑕᐱᕇᒃᑯᑦ ᐱᓇᓱᑦᑎᖁᑎᒋᔭᖏᓐᓂ 
ᐱᓇᓱᑦᓯᐊᓲᖑᓂᖏᓐᓄᑦ.  ᑲᑐᔾᔨᖃᑎᒌᑦᓯᐊᕙᐃᑦ, ᓲᕐᓗ ᐃᓚᒌᑦᓯᐊᕙᐅᔪᑎᑐᑦ, ᑕᑯᓐᓇᓯᐊᕐᓂᖃᕐᒪᑕ ᐊᔾᔨᒌᖏᓐᓂᕐᒥᓂ 
ᓴᖏᔫᒍᑎᖃᕐᑐᑐᑦ ᐃᓱᒪᒋᒐᔭᖏᑕᖏᓐᓂᓗ ᐃᖅᑲᖅᓴᕈᑎᑦᑎᐊᕙᐅᒋᓪᓗᒋᑦ.  ᓂᕆᐅᑉᐳᖓ ᑕᐃᒫᒃ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐅᒃᑯᐃᖔᑦᓯᐊᖅᑐᒥ ᐱᐅᓯᖃᐃᓐᓇᕐᓂᐊᕆᐊᖏᑦ ᓯᕕᑐᔪᒥᓗ ᑕᐃᒫᒃ ᐅᖃᖃᑎᒌᓐᓂᖃᕈᓐᓇᕐᓗᑎᒃ ᓂᕈᐊᖅᑕᐅᓯᒪᕕᒋᔭᕋ 
ᑭᓪᓕᖓ ᖄᖏᖅᓯᒪᓕᕋᓗᐊᖅᐸᑦ.  

ᑭᖑᓪᓕᖅᐹᒥᓗ, ᐃᓄᐃᑦ ᐃᑲᔪᖅᓯᒪᔪᑦ ᐅᕙᓐᓂ, ᒥᑭᑦᑐᒃᑯᑦ ᐊᖏᔪᐊᓗᒃᑯᓪᓗ ᓇᑯᕐᒦᖅᑕᐃᓐᓇᕆᔪᒪᕙᒃᑲ, ᐱᓕᕆᐊᒃᓴᕋ 
ᐃᖏᕐᕋᑦᓯᐊᖁᓪᓗᒍ ᐊᕐᕌᒎᖃᐅᔪᒥ.  ᐊᑑᑎᖃᑦᓯᐊᖅᓯᒪᕗᓯ ᐅᕙᓐᓄᑦ. 

ᒥᐊᔨ ᓴᐃᒪᓐ  

ᐊᖓᔪᖅᑳᖅ 

  



5 www.itk.ca 

 

 

ᐊᐅᓚᑦᓯᔨᐅᔪᑦ 

ᓱᓕᔪᕐᓂᐊᖅᑏᑦ ᐋᖅᑭᖃᑎᒌᒐᓱᐊᖅᑎᓪᓗ 
ᓴᖅᑭᑦᑎᔪᒪᓂᖅ ᓱᓕᔪᕐᓂᐊᖅᑎᓂ ᐋᖅᑭᖃᑎᒌᒐᓱᐊᖅᑎᓂᓪᓗ (TRC) ᐊᓚᒃᑲᖅᓯᒪᖕᒪᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓃᑦ 
ᐃᖅᑲᖅᑐᐃᕕᒃᑰᖅᑎᑦᓯᓇᓱᖕᓂᖏᓐᓂ ᐋᖅᑭᖃᑎᒌᒍᑎᐅᓚᐅᖅᑐᒃᑯᑦ.  ᑖᒃᑯᐊ ᓯᕗᓪᓖᑦ ᑲᒥᓯᓇᐅᓚᖓᔪᑦ ᓄᖅᑲᔪᒻᒪᑕ ᐋᔩᖃᑎᒌᒍᓐᓇᐃᓪᓕᒐᒥ 
ᖃᓄᐃᓕᐅᖅᑎᐅᓂᖏᓐᓄᑦ ᓱᖃᑦᑕᕐᒪᖔᑕᓗ ᓇᓗᓇᐃᔭᐃᓇᓱᐊᖅᑎᓪᓗᒋᑦ.  ᑲᒥᓴᓐᖑᔪᖅ ᑭᓯᐊᓂ ᐃᓂᓪᓚᒃᓯᒪᑦᑎᐊᕐᓂᖅᓴᐅᔮᓕᕆᕗᖅ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑎᒥᐅᖕᒪᑦ ᑲᒪᖃᑦᑕᖅᑐᖅ ᐱᒍᔾᔨᓗᓂ ᐃᓄᐃᑦ ᑎᒥᖁᑎᒋᔭᖏᓐᓄ ᐊᑎᓕᐅᖃᑕᐅᓚᐅᖅᓯᒪᔪᓂ ᐊᓪᓚᐃᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ ᐊᖏᕈᑎᖓᒍᑦ ᑕᐃᒫᓪᓗ ᐊᔭᐅᖅᑎᑦᑎᐊᕙᐅᓯᒪᕗᑦ ᐃᓄᖕᓅᖓᔪᓂ ᑲᑎᒪᔨᕋᓛᓂᑦ 
ᐋᖅᑭᒃᓯᑎᑦᑎᔪᓐᓇᖅᓯᒪᓂᕐᒥᒍᑦ ᑖᒃᑯᑎᒎᓇ.  ᒫᓐᓇᓕ ᐱᓕᕆᕙᓪᓕᐊᓕᕆᕗᑦ ᑖᒃᑯᐊ ᐃᓄᖕᓅᖓᔪᓄᑦ ᑲᑎᒪᔨᕋᓛᑦ ᐊᐅᓚᓂᖃᑦᑎᐊᖁᓪᓗᒋᑦ 
ᑭᖒᒪᔭᖏᓐᓂᓗ ᐊᑐᐃᓐᓇᖃᑦᑎᐊᖁᓪᓗᒋᑦ ᐃᓄᐃᑦ ᐱᔭᕆᐊᓕᖏᑦ ᑭᖒᒪᔭᖏᓪᓗ ᐱᔭᐅᑦᑎᐊᖃᑦᑕᕐᓗᑎᒃ, ᐃᓄᐃᑦ ᐅᖃᐅᓯᖓᒎᖓᓗᑎᒃ ᐃᓄᐃᑦ 
ᓄᓇᖏᓐᓂ ᐊᐅᓚᓂᐅᓚᖓᔪᓕᒫᑦ. 

ᐅᑭᐅᖅᑕᖅᑐᒥ ᐊᐅᓚᑦᑎᕕᖃᕐᓂᖅ 
ᐱᓕᕆᖃᑎᒋᑦᑎᐊᖅᑐᒋᑦ ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᐅᖃᑎᒌᖑᔪᑦ (ᑲᓇᑕ), ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑕᐃᒪᖓᓕᒫᖅ ᐊᔭᐅᖅᑐᐃᓯᒪᕗᑦ 
ᐊᑑᑎᔪᓐᓇᑦᑎᐊᖅᑐᒥ ᐊᐅᓚᑦᑎᕕᖃᕐᓂᕐᒥᓄᑦ ᒪᓕᒃᑕᐅᔪᒃᓴᒥ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ ᐱᔭᕆᐊᖃᕐᓂᖏᓐᓄᑦ ᐊᑕᖏᐅᒪᔪᒥ, 
ᑕᑎᒋᔭᒃᓴᐅᑦᑎᐊᕐᓗᓂ ᑲᓇᑕᐅᓪᓗ ᐃᓄᖏᓐᓂ ᐱᓕᕆᖃᑎᖃᑦᑎᐊᕐᓗᑎᒃ ᐱᔭᕆᐊᖃᕐᓂᖏᓐᓂ. 

ᑕᐃᒫᓪᓗ ᐊᔭᐅᖅᑐᐃᓂᕆᔭᕗᑦ ᒪᐅᖓᑐᐃᓐᓈᖏᒻᒪᑦ ᐊᖏᕐᕋᑦᑎᓐᓂ ᐊᕙᑎᑦᑎᓐᓂᓗ.  ᑲᓇᑕᐅᑉ ᓯᓚᑖᓂᖔᖅᓯᒪᔪᑦ ᒥᓂᔅᑕᐅᑏᑦ ᑲᑎᒪᔭᖅᑐᕐᒪᑕ 
ᓯᐅᓪᓯ, ᑯᐸᐃᒃᒥ, ᒫᑦᓯ 2010-ᖑᑎᓪᓗᒍ, ᐊᒥᐊᓕᑲᐃᑦ ᐊᓪᓚᑎᒻᒪᕆᖓ Hᐃᓗᕆ ᑭᓕᓐᑕᓐ ᓇᓗᓇᐃᖅᓯᓚᐅᖅᐳᖅ ᐃᓄᐃᑦ ᐱᖃᑕᐅᔭᕆᐊᖃᕐᓂᖏᑦ 
ᐱᒻᒪᕆᐅᔪᖁᑎᒋᓪᓗᒍ ᐅᑭᐅᖅᑕᖅᑐᒨᖓᔪᓄᑦ ᐊᑐᐊᒐᓕᐅᕈᑕᖑᕙᓪᓕᐊᑎᓪᓗᒋᑦ. 

ᓯᓚᕐᔪᐊᕐᒥᐅᖃᑎᒌᑦ ᑲᑐᔾᔨᖃᑎᒌᓐᓂᖏᑦᑕ ᓇᓗᓇᐃᖅᓯᓂᖓ ᓄᓇᓕᑐᖃᐅᔪᑦ ᐱᔪᓐᓇᐅᑎᖏᓐᓂ 
ᓯᑎᐱᕆ 2007ᒥ, ᑲᓇᑕ ᐃᓚᒋᔭᐅᖃᑕᐅᔪᒻᒪᑦ ᑎᓴᒪᐃᓐᓇᕐᓄᑦ ᓄᓇᓕᓐᓄᑦ ᐊᖏᕋᓂ ᓯᓚᕐᔪᐊᕐᒥᐅᖃᑎᒌᑦ ᑲᑐᔾᔨᖃᑎᒌᓂᖏᑦᑕ 
ᓇᓗᓇᐃᖅᓯᓂᖓᓂ ᓄᓇᓕᑐᖃᐅᔪᑦ ᓄᓇᖃᖅᑳᕐᓂᑯᐃᑦ ᐱᔪᓐᓇᐅᑎᖏᓐᓂ.  ᑕᐃᒪᖓᓂᑦ, ᐃᓄᖕᓄᑦ ᓯᕗᓕᖅᑎᐅᔪᑦ, ᐊᓯᖏᑦᑕᐅᖅ 
ᓄᓇᖃᖅᑳᕐᓂᑯᐃᑦ ᐊᑕᐅᑦᑎᒃᑰᖃᑎᒋᓪᓗᒋᑦ ᓄᓇᓕᑐᖃᐅᔪᓂ ᐃᓄᓕᒫᓪᓗ ᐱᔪᓐᓇᐅᑎᖏᓐᓂ ᓴᐳᒻᒥᓇᓱᐊᖅᑏᑦ, ᑕᖃᓱᐃᑦᑑᓪᓗᑎᒃ 
ᐊᔭᐅᖅᑐᐃᖏᓐᓇᖅᓯᒪᕗᑦ ᑲᓇᑕᐅᑉ ᒐᕙᒪᖓᓂ ᑕᐃᒫᒃ ᓂᕈᐊᕐᓂᕆᓚᐅᖅᑕᖓ ᐊᓯᔾᔩᔨᓪᓗᒍ ᑕᐃᒪᐃᓕᖓᖏᓚᐅᕇᓚᓪᓗᑎᒃᓗ. 

ᕕᑉᕗᐊᕆ 2010ᒥ ᑯᐃᓐ ᑭᒡᒐᖅᑐᐃᔨᖓ ᑲᓇᑕᐅᑉ ᒐᕙᒪᖓᓐᓂ ᑐᓴᖅᑎᑦᑎᓚᐅᕐᒪᑦ ᐃᒻᒪᖃ ᑕᐃᒪᐃᓕᓯᒪᓂᕆᔭᖓ ᐊᓯᔾᔩᑐᐃᓐᓇᕆᐊᖃᕐᓂᖓᓂ. 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᒫᓐᓇ ᐱᓕᕆᕙᓪᓕᐊᕗᑦ ᑲᓇᑕᐅᑉ ᓇᓗᓇᐃᖅᓯᓂᕆᓚᐅᖅᑕᖓ ᑕᐃᒫᑦᑎᐊᖅ ᐅᖃᖅᓯᒪᔭᖓᑐᑦ 
ᐊᑐᖅᑎᑦᓯᑦᑎᐊᖁᔨᓗᑎᒃ ᐋᖅᑭᑦᑕᐅᒍᑎᒋᓚᐅᖅᑕᖓᓄᑦ ᐃᓗᓕᖏᓐᓂᓗ, ᐊᒻᒪᓗ ᒐᕙᒪᒃᑯᑦ ᐊᑐᓕᖅᑎᑦᑎᓯᖁᓪᓗᒋᑦ ᓇᓗᓇᐃᖅᑕᐅᓯᒪᔪ ᐃᓗᐊᓂ 
ᑲᓇᑕᒧᑦ ᐊᑐᖅᑎᓪᓗᒋᑦ. 

ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᑎᓯᐱᕆ 2009ᒥ ᑲᑎᒪᓂᐅᓚᐅᖅᑐᖅ ᑖᒃᑯᓇᓂ ᑎᒥᐅᔪᓂ (ᑕᐃᔭᐅᕙᑦᑐᑦ ᑳᑉ 15) ᑰᐱᓐᕼᐃᒐᓐ, ᑎᓐᒫᒃᒥ, ᓇᓗᓇᐃᖅᓯᒪᑦᑎᐊᖅᑐᒥ 
ᓱᖅᑯᐃᓇᖅᑐᒥ, ᐊᖏᖃᑎᒌᒍᒻᒥ ᐱᓚᐅᖏᒻᒪᑕ ᖃᓄᕐᓗ ᒪᑯᐊ ᐃᓯᐊᕿᓂᕐᓗᒍᑏᑦ ᒥᑭᓪᓕᒋᐊᖅᑕᐅᓇᓱᖕᓂᐊᕐᒪᖔᑕ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ ᐱᓗᖅᑯᑕᐅᕙᓐᓂᖏᓐᓄᑦ.  ᑲᑎᒪᓂᖅ ᐱᔭᕇᖅᑎᓪᓗᒍ ᑐᓴᒐᒃᓴᓕᐊᖑᔪᖅ ᐊᓪᓛᑦ ᐃᖅᑲᐃᓂᖃᓚᐅᖏᒻᒪᑦ ᓯᓚᕐᔪᐊᕐᒥᐅᑦ 
ᖃᓄᖅ ᑮᓇᐅᔭᑎᒍᑦ ᐃᑲᔪᕐᓂᖃᕋᔭᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓱᒃᑲᔪᒻᒪᕆᒻᒥ ᐊᓯᔾᔨᐸᓪᓕᐊᒍᑎᐅᔭᕆᐊᖃᖅᑐᑦ ᑭᙴᒪᔭᐅᓕᕇᕐᒪᑕ 
ᐅᑭᐅᖅᑕᖅᑐᒥᐅᓄᑦ. 

ᑭᓯᐊᓂ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓂᕆᐅᖕᓂᖃᑦᓯᐊᕋᓱᐊᖅᐳᑦ ᐃᓄᐃᑦ ᐃᓱᒫᓗᒋᔭᖏᓐᓂ, ᐱᓗᐊᖅᑐᒥ ᑕᒪᒃᑯᐊ ᐊᑐᖅᑕᐅᓂᑰᔪᑦ - 
ᓯᕗᓪᓕᐹᑦᓯᐊᖑᓚᖓᒻᒪᑦ ᓯᓚᕐᔪᐊᕐᒥ ᐃᓯᐊᕿᑎᑦᓯᔨᐅᓂᖅᐹᑦ, ᐊᒥᐊᓕᑲᒥᐅᑦ ᓴᐃᓃᓯᒃᑯᓪᓗ, ᐊᑕᐅᑦᓯᒥᒃ ᐊᖏᖃᑎᒌᓐᓂᖃᕐᓂᐊᕐᓗᑎᒃ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓅᖓᔪᒥ. 

ᑲᓇᑕᓕᒫᒨᖓᔪᒥ ᑲᑎᒪᔨᕋᓛᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓄᑦ 
2009 ᐅᑭᐊᒃᓴᖓᓐᓂ, ᑲᓇᑕᓕᒫᒨᖓᔪᒥ ᑲᑎᒪᔨᕋᓛᖑᔪᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓐᓄᑦ, ᓯᕗᓕᖅᑎᖃᖅᑎᓪᓗᒋᑦ ᒥᐊᔨ ᓴᐃᒪᓐᒥ, 
ᐋᖅᑭᓱᐃᕙᓪᓕᐊᓕᓚᐅᕐᒪᑕ ᐅᐸᓗᖓᐃᔭᐅᑎᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᖏᓐᓅᖓᔪᒥ.  ᑖᓐᓇ ᐊᑐᖅᑕᐅᔪᒃᓴᓕᐊᖅ ᑐᕌᒐᖃᒻᒪᕆᑉᐳᖅ ᐃᓄᐃᑦ 
ᐃᓕᓐᓂᐊᕐᓂᖏᓐᓄᑦ ᐊᑕᐅᓯᐅᖃᑎᒌᓐᓂᕐᒥ, ᐊᖏᖃᑎᒌᒍᑎᐅᓗᓂ ᒐᕙᒪᐅᔪᓂ ᐃᓄᐃᓪᓗ ᑲᑐᔾᔨᖃᑎᒌᖏᓐᓂ 2006ᒥ ᑲᑎᒪᓂᖃᖅᑎᓪᓗᒋᑦ 
ᐃᓄᖕᓄᑦ ᐃᓕᓐᓂᐊᕐᓂᓕᕆᓂᕐᒧᑦ, ᑖᓐᓇᑦᑕᐅᖅ ᓴᐃᒪᓐᒧᑦ ᑲᑎᒪᓂᖅ ᑲᔪᓯᑎᑕᐅᓚᐅᖅᑐᖅ.  ᑕᒪᓐᓇ ᓯᕗᓪᓕᖅᐹᑦᑎᐊᖑᓚᐅᖅᐳᖅ ᐃᓄᐃᑦ 
ᑖᒃᑯᓇᖓᑦ ᑎᓴᒪᐅᔪᓂ ᐃᓄᐃᑦ ᓄᓇᖃᕐᕕᒋᔭᖏᓐᓂ ᑕᐃᒫᒃ ᑲᓇᑕᐅᑉ ᐃᓗᐊᓂ ᐱᓇᓱᐊᖅᑕᐅᖁᔭᖏᓐᓂ ᓴᖅᑭᑦᑎᔪᓐᓇᖅᓯᒪᕗᑦ ᐃᓄᐃᑦ 
ᐃᓕᓐᓂᐊᕐᓂᓕᕆᓂᕐᒧᑦ. 

ᑲᑎᒪᔨᕋᓛᒃᑯᑦ ᐱᖓᓱᐊᖅᑎ ᑲᑎᒪᓂᕆᓯᒪᔭᖏᑦ ᑕᑯᓐᓈᖅᓯᒪᓗᐊᕐᓂᖃᖅᓯᒪᕗᑦ ᐅᑎᕐᕕᐅᖃᑦᑕᕐᓂᐊᖅᑐᒥ ᓇᓗᓇᐃᔭᐅᑎᒥ ᑕᒪᒃᑯᐊ ᐊᑐᐊᒐᐅᔪᑦ 
ᐃᖏᕐᕋᑎᑕᐅᔪᓪᓗ ᐱᐅᓯᒋᐊᕈᑎᒃᓴᖏᑦ ᐃᓕᓐᓂᐊᕐᓂᕐᒧᑦ ᑲᔪᓯᑦᑎᐊᕈᓐᓇᕐᓂᖅᓴᐅᖁᓪᓗᒋᑦ ᐃᓄᐃᑦ ᐃᓕᓴᔪᑦ.  ᐅᖃᖃᑎᒌᒍᑎᒋᓯᒪᕙᕗᑦ 
ᐊᑕᐅᓯᐅᖏᑦᑐᒥ ᓲᕐᓗ ᒪᕐᕉᓐᓂ ᐅᖃᐅᓯᖃᕐᓂᖅ, ᐃᓄᖕᓅᓕᖓᔪᒥ ᑐᙵᕕᖃᕐᓗᓂ ᐃᓕᓐᓂᐊᒐᒃᓴᓕᐅᕐᓂᖅ, ᐊᖓᔪᖄᕆᔭᐅᔪᓂ 
ᐊᐅᓚᔾᔭᐃᒋᐊᕐᓂᖅ, ᐃᓕᓴᐃᔨᐅᔪᑦ ᐃᓄᐃᑦ ᐊᒥᓱᕈᕆᐊᖅᑕᐅᖁᓪᓗᒋᑦ ᐱᔨᑦᓯᖅᑎᐅᕙᑦᑐᓪᓗ, ᓄᐊᑦᑎᓂᖅ ᐊᒥᖅᑳᕈᑎᖃᕐᓂᕐᓗ ᖃᐅᔨᒪᔾᔪᑎᒃᓴᓂ, 
ᓯᓚᑦᑐᓴᕐᕕᒡᔪᐊᕐᓂ ᐃᓕᓐᓂᐊᕐᕕᒡᔪᐊᖅᑎᒍᓪᓗ ᐃᓕᓐᓂᐊᕐᓂᖅ ᐃᓐᓇᕐᓄᓪᓗ ᐃᓕᓐᓂᐊᑎᑦᓯᓂᖅ, ᐊᒻᒪᓗ ᓄᑕᕋᓛᓂ ᐃᓕᓐᓂᐊᖅᑎᑦᑎᕙᓪᓕᐊᓂᖅ 
ᐱᒋᐅᖅᓴᑎᑦᑎᕙᓪᓕᐊᓂᖅ.  ᐅᐸᓗᖓᐃᔭᐅᑎᒥ ᐱᔭᕇᖅᓯᓯᒪᓕᕈᓐᓇᕐᓂᐊᖅᓱᕆᔪᒍᑦ ᐃᒻᒪᖃ 2010 ᐅᑭᐊᒃᓵᖓᓐᓂ. 

ᐊᐅᓚᑦᑎᔨᖏᑦ  

ᐊᖓᔪᖄᖅ:  ᒥᐊᔨ ᓴᐃᒪᓐ  
ᐊᖓᔪᖃᐅᑎᓄᑦ ᑐᑭᒧᐊᒃᑎᑦᓯᔨ: ᔨᒻ ᒧᐊᕐ  
ᐊᖓᔪᖄᒧᑦ ᐃᑲᔪᖅᑎ: ᑲᑎᓖᓐ ᑕᒍᕐᓈᖅ 

ᐊᖓᔪᖃᐅᑎᓄᑦ ᐱᔨᑦᓯᖅᑎᑦ ᐊᓪᓚᕕᖓ  
ᑐᑭᒧᐊᒃᑎᑦᓯᔨ: ᐅᓘᓯᒥᐊᓕ ᑰᐳ  
ᐊᑐᐊᒐᒻᒪᕆᓐᓄᑦ ᐅᖃᐅᔾᔨᒋᐊᖅᑎ:  ᔮᓐ ᒥᐅᕆᑦ  
ᑲᓇᑕᐅᑉ ᒐᕙᒪᖓᓅᖓᔪᓄᑦ ᐊᑐᐊᒐᕐᓄᓪᓗ ᐅᖃᐅᔾᔨᔨ: ᔭᓐ ᓰᑦᓱ  
ᐃᖅᑲᓇᐃᔭᖅᑐᓕᕆᔨ: ᓵᓇ ᑲᓛᓐᓯ  
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔪᖅᑎ:  ᔨᐊᓂᕗ ᐳᕌᑦᓕ  
ᐊᓪᓚᕕᒻᒥ ᐃᑲᔪᖅᑎ: ᒫᒋ ᐊᒪᕈᐊᓕᒃ 

ᐃᓅᓯᓕᕆᓂᖅ, ᐃᓕᖅᑯᓯᓕᕆᓂᖅ ᑮᓇᐅᔭᓕᐅᒐᒃᓴᓅᖓᔪᓄᓪᓗ ᐱᕙᓪᓕᐊᕐᓂᒨᖓᔪᑦ 
ᑖᒃᑯᐊ ᐱᓕᕆᕕᖓᑕ ᐊᑎᖓ ᐊᓯᔾᔨᓚᐅᖅᑐᖅ 2009-ᖑᑎᓪᓗᒍ, ᐅᖃᐅᓯᖅ ᐃᓚᔭᐅᓪᓗᓂ “ᐃᓕᖅᑯᓯᓕᕆᓂᖅ” ᑕᐃᑦᓱᒪᓂ 
ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᒐᒃᓴᓄᓪᓗ ᐱᕙᓪᓕᐊᔪᓕᕆᓂᑐᐃᓐᓇᐅᓚᐅᕈᓗᐊᕐᒪᑦ.  ᐃᓅᓯᓕᕆᔨᒃᑯᑦ, ᑕᐃᒫᒃ 
ᐊᑎᖃᓕᖅᑎᓪᓗᒍ, ᓱᓕ ᓲᖑᔪᒥ ᐱᓇᓱᐊᒐᒃᓴᖃᕋᓱᐊᖅᐳᑦ, ᑐᕌᒐᖃᑦᓯᐊᖅᓱᑎᒃ ᑐᙵᕕᖃᖅᑐᓂ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᑐᕌᒐᒃᓴᓕᐊᕆᓯᒪᔭᖏᓐᓂ. 

ᐅᓕᒻᐱᒃ ᐱᙳᐊᕕᒡᔪᐊᕐᓂᖅ 
ᑕᓪᓕᒪᓂ ᑕᖅᓴᓕᒃ ᐃᓄᒃᓱᖑᐊᖅ ᑐᓴᒐᒃᓴᕈᖅᑎᑕᐅᖕᒪᑦ ᓇᓗᓇᐃᒃᑯᑕᐅᓚᖓᓂᖓᓂ 2010 ᐅᑭᐅᒃᑯᒃ ᐅᓕᒻᐱᒃ ᐱᙳᐊᕕᒡᔪᐊᕐᓂᖓᓂ 2005-
ᖑᑎᓪᓗᒍ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓄᖕᓂ ᐃᓚᐅᕕᖃᑦᑎᐊᖁᔨᓂᕐᒥᓂ ᐊᐅᓚᔾᔭᒋᐊᓚᐅᖅᓯᒪᕗᑦ ᑕᒪᒃᑯᓂᖓ ᓴᓇᖑᐊᕐᓂᕐᒧᑦ 
ᐃᓕᖅᑯᓯᓕᕆᓂᕐᒧᑦ, ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᓄᑦ, ᐃᓅᓱᒃᑐᓪᓗ ᐃᓚᐅᑎᑕᐅᖁᓪᓗᒋᑦ.  ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ 
ᕙᓐᑰᕙ 2010ᒧᑦ ᐋᖅᑭᒃᑕᐅᓕᓚᐅᖅᐳᑦ ᐊᑐᓂ ᐃᓄᐃᑦ ᓄᓇᖃᕐᕕᒋᔭᖏᑦ ᑭᒡᒐᖅᑐᖅᑕᐅᖁᓪᓗᒋᑦ ᐃᓚᐅᕕᖃᖁᓪᓗᒋᓪᓗ 
ᐱᖃᑕᐅᕕᒋᔪᓐᓇᖅᑕᖏᑎᒍᑦ ᐅᓕᒻᐱᒃᓅᖓᔪᓂ.  2010-ᒥ ᐱᙳᐊᕕᒡᔪᐊᕐᓂᐅᔪᖅ ᐊᓪᓗᕆᐊᕈᑎᓪᓚᕆᐅᓚᕐᒪᑦ ᐊᑯᓂ 
ᑮᓇᐅᔭᓕᐅᕈᑎᒃᓴᐅᓂᐊᖅᑐᓂ ᐃᓕᖅᑯᓯᓕᕆᓂᕐᒧᑦ ᐱᕙᓪᓕᐊᑎᑦᑎᔾᔪᑎᒃᓴᓄᑦ ᐃᓄᖕᓄᑦ.  

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓴᙱᔪᒥ ᐃᓅᖃᑎᑖᑦᑎᐊᓚᐅᖅᐳᑦ ᕙᓐᑰᕙ 2010 ᐱᙳᐊᕕᒡᔪᐊᕐᓂᕐᒧᑦ ᐸᕐᓇᐃᔨᓂ (VANOC) ᑎᓴᒪᐅᔪᓂᓪᓗ 
ᐊᓪᓚᐃᑦ ᓄᓇᓕᑐᖃᐅᔪᑦ ᓱᓴᐃᔭᑎᖏᓐᓂ (FHFN), ᐊᑎᓕᐅᖅᓯᒪᔪᑐᐊᑦᓯᐊᖑᓚᐅᕆᕗᓪᓗ ᑐᑭᓯᐅᒪᖃᑎᒌᓐᓂᕐᒧᑦ ᐊᑎᓕᐅᕈᑎᒃᑯᑦ, ᑲᓇᑕᓕᒫᒥ 
ᐊᓯᐊᒍᓪᓘᓐᓃᑦ, ᐃᓄᖕᓂ ᐊᓚᒃᑲᐅᒪᑎᑦᑎᒋᐊᖁᓪᓗᒋᑦ.  

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓴᓇᔭᐅᒃᑲᐃᓚᐅᕆᕗᑦ ᑎᓴᒪᓂᖔᖑᐊᖅᑐᓂ ᐃᓄᐃᑦ ᓄᓇᖏᓐᓂ ᐃᓄᒃ ᕼᐊᑭᖅᑎᐅᔪᖅ ᔪᐊᑕᓐ ᑐᑐ ᑲᓇᑕᒥᐅᑦ 
ᕼᐊᑭᖅᑎᖏᑦᑕ ᖃᓕᐹᖓᓂ ᐊᑐᖑᐊᖅᑎᓪᓗᒍ, ᖁᓕᑦᑕᐅᔭᖅᓯᒪᔪᒥ ᐃᓄᖑᐊᕐᒥ ᑲᓇᑕᐅᑉ ᓴᐃᒻᒪᑎᖓᓂ ᑎᒍᒥᐊᖑᐊᖅᑎᓪᓗᒍ ᐊᒻᒪᓗ 
ᓯᐊᕐᕆᔭᐅᑎᑯᑖᒃᑯᑦ ᑎᓱᕋᖅᑎᐅᓲᖑᐊᕐᒥ ᐅᑭᐅᖅᑕᖅᑑᑉ ᖃᖅᑲᖏᑎᒎᖑᐊᖅᑐᒥ. 

ᐅᓕᒻᐱᒃ ᓇᓂᕉᑎᖓ ᓇᒧᓕᒫᕐᓂᖓ ᐃᓄᐃᑦ ᓄᓇᖏᓐᓅᕈᓐᓇᖅᓯᓚᐅᕆᕗᖅ, ᑖᒃᑯᐊ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐋᔩᖃᑎᖃᑦᓯᐊᖅᓯᒪᓂᖏᓐᓄᑦ 
ᓄᓇᑦᓯᐊᕗᑦ ᐃᓚᐅᖃᑕᐅᖁᓪᓗᒍ 145,000-ᑭᓗᒥᑐᓄ ᐃᖏᕐᕋᓂᖃᖅᑎᓪᓗᒍ, ᑖᓐᓇ ᐊᕗᖓᐅᔨᓂᖅᐹᖑᓚᐅᖅᐳᖅ ᐅᓕᒻᐱᒃ ᓇᓂᕉᑎᖓ ᓄᓇᒥ 
ᐊᑕᐅᓯᕐᒥ ᑕᐃᒪᐃᓕᐅᕈᑕᐅᓂᕆᓲᓕᒫᖏᓐᓂ. 

ᐃᓄᐃᑦ ᐱᖃᑕᐅᓂᕆᔭᖓ ᐅᓕᒻᐱᒃᓂ ᑕᐃᑯᖓ ᒪᑐᐃᕐᓂᖓᓄᑦ ᑎᑭᐅᑎᓚᐅᕆᕗᖅ, ᑖᒃᑯᐊ 25 ᐃᓄᐃᑦ ᐃᓅᓱᒃᑐᑦ ᒧᒥᖃᑕᐅᓚᐅᕐᒪᑕ 
ᐃᓄᒐᓴᕐᔪᐊᕐᓄᑦ ᑕᐅᑐᒃᑕᐅᑎᓪᓗᒋᑦ.  

ᑭᖑᓪᓕᖅᐹᒥᓗ, ᖁᙱᐊᖅᑕᐅᔪᒃᓴᐃᑦ ᐃᓄᐃᑦ ᓄᓇᖏᓐᓂ ᐊᕕᒃᑐᖅᓯᒪᔪᓂᙵᖅᑐᑦ ᑲᑎᑕᐅᓚᐅᕆᕗᑦ ᐊᑐᖅᑕᐅᖏᓐᓇᖏᑦᑐᒃᑯᑦ 
ᑕᑯᕋᓐᓈᖅᑕᐅᓪᓗᑎᒃ 2010 ᓄᓇᖃᖅᑳᖅᓯᒪᔪᑦ ᑕᑯᓐᓈᖅᑕᐅᕕᖓᓂ.  ᐃᓄᖕᓄᑦ ᐅᓪᓗᕆᔭᐅᑎᑕᐅᔪᒥ, ᕕᑉᕗᐊᕆ 20, ᑖᓐᓇ ᐃᓪᓗᕕᒐᐅᔭᖑᐊᖅ 
ᖃᐅᒻᒪᒃᑎᑕᐅᓚᐅᖅᐳᖅ ᓲᕐᓗ ᐃᓪᓗᕕᒐᐅᑉ ᐃᓗᐊᓃᖑᐊᖅᑐᑐᑦ ᑕᐃᔭᐅᓪᓗᓂᓗ “ᐃᓄᒃᓲᑉ ᑐᓄᐊᓃᑦᑐᑦ ᐃᓄᐃᑦ” - 
ᐃᖅᑲᐅᒪᔭᒃᓴᑦᑎᐊᕚᓘᓚᐅᖅᑐᖅ ᐃᓅᓯᕐᒥᓗ ᐊᑕᐅᓯᐊᑐᐃᓐᓇᖅ ᐊᑐᒐᒃᓴᐅᓪᓗᓂ ᐱᐅᑦᑎᐊᓚᐅᖅᑐᖅ. 

ᐃᓅᓯᕐᒥ ᑭᐱᓯᑦᑕᐃᓕᑎᑦᓯᓂᕐᒧᑦ ᓴᐳᒻᒥᔾᔪᑎ (ᐃᒻᒥᓂᐊᖅᑕᐃᓕᑎᑦᓯᓂᖅ) 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓱᓕ ᖃᐅᔨᒪᔭᐅᑎᑦᑎᕗᑦ ᐃᓅᓯᕐᒥᓂ ᑭᐱᓯᕙᑦᑐᑦ ᐃᓄᐃᑦ ᓱᓕ ᐊᒥᓲᓗᐊᕐᒪᑕ.  ᐅᔾᔨᕈᓱᒋᐊᒃᑲᓐᓂᕈᑎᑦᑎᐊᕙᐅᕙᑦᑐᖅ 
ᐊᕐᕌᒍᑕᒫᑦ ᐃᓅᓯᕐᒥ ᖁᕕᐊᓲᑎᖃᕐᓂᖅ ᑲᓇᑕᒥ ᑲᑎᒪᔨᕐᔪᐊᑦ ᑲᑎᒪᕕᐊᓗᖓᑕ ᓯᓚᑖᓐᓂ ᓯᓚᕐᔪᐊᕐᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐅᓪᓗᕆᔭᐅᑎᑕᐅᑎᓪᓗᒍ ᓯᑎᐱᕆ 10ᒥ.  ᐱᖃᑕᐅᔪᑦ ᑲᓇᑕᓕᒫᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ, ᐸᐅᒃᑑᑎᒃᑯᑦ, ᐃᓄᐃᑦ ᓯᓚᕐᔪᐊᕐᒥᐅᖃᑎᒌᑦ 
ᑲᑎᒪᔨᖏᑦ (ᑲᓇᑕ), ᑐᙵᓱᒡᕕᖓᑦ ᐃᓄᐃᑦ, ᐊᑐᕚᒥ ᐃᓄᐃᑦ ᓄᑕᖅᑲᓄᑦ ᑲᑎᕝᕕᒃ, ᐃᓄᐃᑦ ᑐᑦᑕᕐᕕᖓᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑲᑐᔾᔨᖃᑎᒌᒃᑯᓐᓂ ᐊᒻᒪᓗ ᓄᓇᓄᑦ ᓯᕗᓂᒃᓴᕗᒃᑯᑦ.  

ᓯᕗᓕᖅᑎᐅᔪᑦ ᐅᖃᐅᓯᖃᓚᐅᖅᐳᑦ ᐃᓄᐃᑦ ᐊᔪᐃᓐᓇᓪᓚᕆᑦᑎᐅᓂᖏᓐᓂ ᐃᓄᖕᓄᓪᓗ ᓄᓇᓕᐅᔪᑦ ᐃᒻᒥᓂᐊᕐᓂᐅᖃᑦᑕᖅᑑᑉ ᒥᑦᓵᓄᑦ, ᑖᓐᓇᓗ 
ᓱᓴᓐ ᐊᒡᓘᒃᑲᖅ ᐊᓯᖏᓪᓗ ᐃᖏᖃᑦᑕᖅᑎᓪᓗᒋᑦ ᑖᒃᑯᓄᖓ ᑲᑎᓯᒪᔪᓄᑦ. 

ᑮᓇᐅᔭᓕᐅᕋᓱᑦᑐᓄᑦ ᐱᕙᓪᓕᐊᔪᓕᕆᓂᖅ 
ᐱᓕᕆᕕᐅᔪᖅ ᑲᑎᒪᖃᑕᐅᕙᖕᒪᑦ ᑲᓇᑕᓕᒫᒥ ᑮᓇᐅᔭᓕᐅᕈᑎᓕᕆᓂᕐᒧᑦ ᑲᑎᒪᔨᕋᓛᖓᔪᓄᑦ ᐃᓄᐃᑦ ᓄᓇᖓᓐᓂ (NEDCIN). ᑕᒪᑐᒥᖓ 
ᐱᓕᕆᐊᓖᑦ ᐃᖃᓗᖕᓂ ᑲᑎᒪᓛᖅᑐᑦ ᔫᓂ 2010-ᒥ ᑭᒡᒐᖅᑐᐃᔨᖃᕐᓗᑎᒃ ᑲᓇᑕᒥ ᐅᑭᐅᖅᑲᖅᑐᒧᑦ ᐱᕙᓪᓕᐊᑎᑦᑎᓇᓱᖕᓂᕐᒧᑦ ᑎᒥᖁᑎᒋᔭᖓᓐᓂ 
(CanNor) ᐊᒻᒪᓗ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᖏᓐᓂᖔᖅᑐᑦ (INAC) ᐅᖅᑲᕆᒃᓴᐅᑎᖃᖁᓪᓗᒋᑦ ᐋᖅᑭᒋᐊᖅᑕᐅᓂᖓᓂ ᐃᓄᓕᕆᔨᑐᖃᒃᑯᑦ 
ᓄᓇᓕᑐᖃᐅᔪᓄᑦ ᐱᕙᓪᓕᐊᔾᔪᑎᒃᓴᓄᑦ ᐱᓕᕆᐊᕆᔭᖓ. 

ᑲᓇᑕᓕᒫᒥ ᑮᓇᐅᔭᓕᐅᕈᑎᓕᕆᓂᕐᒧᑦ ᑲᑎᒪᔨᕋᓛᖓᔪᓄᑦ ᐃᓄᐃᑦ ᓄᓇᖓᓐᓂ ᐱᙳᖅᑎᑕᐅᓚᐅᕐᒪᑕ ᔪᓂ 2008-ᒥ ᑐᑭᓯᐅᒪᖃᑎᒌᖕᓂᕐᒧᑦ 
ᐊᑎᓕᐅᕐᓂᕐᒥᒍᑦ ᐃᖃᓗᒃᑑᑦᑎᐊᕐᒥ ᑖᒃᑯᐊ ᓄᓇᑖᕈᑎᑎᒍᑦ ᐊᖓᔪᖄᕆᔭᐅᔪᑦ ᑎᓴᒪᑦ ᐊᑎᓕᐅᖅᑐᐃᓐᓇᐅᓪᓗᑎᒃ, ᐊᖓᔪᖄᖓᓗ ᐃᓄᐃᑦ ᑕᐱᕇᒃᑯᑦ 
ᑲᓇᑕᒥ ᐸᐅᒃᑑᑎᒃᑯᓪᓗ ᐊᖓᔪᖄᖓᑦ. (ᐃᓄᓕᕆᔨᑐᖃᒃᑯᑦ ᒥᓂᔅᑕᐅᑉ ᑐᖏᓕᖓ ᐊᑎᓕᐅᓚᐅᖅᐳᖅ ᐅᑐᐱᕆ 2008).  ᑖᒃᑯᐊ 22-ᖑᓪᓗᑎᒃ 
ᑲᑎᒪᔨᕋᓛᖑᕗᑦ ᐃᓄᐃᑦ ᑎᒥᖁᑎᒋᔭᖏᓐᓂ, ᐃᓄᐃᑦ ᓄᓇᖏᓐᓂ ᐱᕙᓪᓕᐊᓇᓱᒃᑎᑦᑎᔩᑦ ᑎᒥᖁᑎᒋᔭᖏᓐᓂ (CEDOs), ᐃᓄᓕᕆᔨᑐᖃᒃᑯᑦ 
ᐊᒻᒪᓗ ᑳᓐᓄᐊᕐ.  ᐱᔾᔪᑎᖃᖅᑐᑦ ᐱᕙᓪᓕᐊᓇᓱᒃᑎᑦᑎᓂᐅᔪᕐᒥ ᐱᓕᕆᔾᔪᑎᖃᖁᓪᓗᒋᑦ ᐊᒡᕕᕈᑕᐅᕙᒃᑐᓂ ᐊᒃᓱᕈᕐᓇᕈᑕᐅᓗᐊᖅᐸᒃᑐᓂᓗ ᐃᓄᐃᑦ 
ᓄᓇᖏᓐᓂ. 

ᐅᖃᐅᓯᓕᕆᓂᖅ ᐃᓕᖅᑯᓯᓕᕆᓂᕐᓗ 
2009 ᐊᐅᔭᖓᓂ, ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᐸᓪᓕᐊᔪᖅ ᐱᔭᒃᓴᖃᖅᑎᑕᐅᓚᐅᕐᒪᑦ ᖃᐅᔨᓴᕐᓂᕐᒥ ᑕᒪᒃᑯᓂᖓᓕᒫᖅ ᐱᓕᕆᐊᖑᔪᓂ 
ᐅᖃᐅᓯᓕᕆᓂᕐᒧᑦ ᑮᓇᐅᔭᖅᑖᖑᔪᓐᓇᓲᓂᓪᓗ ᐃᓄᐃᑦ ᐅᖃᐅᓯᖏᓐᓅᖓᔪᓄᑦ.  ᑕᒪᓐᓇ ᑐᓴᒐᒃᓴᐅᔪᖅ ᑎᑭᐅᑎᖕᒪᑦ ᓄᐊᑕᐅᓚᐅᖅᑐᓄᑦ ᑲᓇᑕᓕᒫᒥ 
ᐃᓄᐃᑦ ᐅᖃᐅᓯᖓᓐᓄᑦ ᑲᑎᒪᔨᕋᓛᖑᔪᓄᑦ (NILC) ᐊᑐᖅᑕᐅᔪᒃᓴᓕᐅᕋᓱᒃᑎᓪᓗᒋᑦ ᑲᓇᑕᒥ ᐃᓄᐃᑦ ᐅᖃᐅᓯᖓᓐᓄᑦ ᐅᐸᓗᖓᐃᔭᐅᑎᐅᓂᐊᖅᑐᒥ 
2008-ᒥ ᐱᒋᐊᓚᐅᖅᓯᒪᔪᖅ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐋᖅᑭᒃᓯᓯᒪᓕᕆᕗᑦ ᖃᕋᓴᐅᔭᒃᑯᑦ ᑐᖅᑲᑕᕐᕕᖓᑎᒍᑦ ᕿᓂᕐᕕᒃᓴᒥ ᐅᖃᐅᓯᓕᕆᓂᕐᒧᑦ 
ᐃᑲᔫᑎᒃᓴᐅᔪᓂ ᖃᐅᔨᒪᔾᔪᑎᒃᓴᓂ ᑖᒃᑯᓇᖓᑦ ᑲᑎᑕᐅᓯᒪᔪᓂ ᐅᖃᐅᓯᓕᕆᓂᕐᒧᑦ ᐸᕐᓇᐃᕙᓪᓕᐊᓂᕐᒧᑦ, ᐅᖅᑲᕆᒃᓯᕙᓪᓕᐊᔾᔪᑎᒃᓴᓄᑦ, 
ᐊᓚᒃᑲᐅᒪᑎᑦᑎᓂᕐᒧᑦ ᐊᒻᒪᓗ ᐸᐸᑐᐃᑦᑎᐊᕈᑎᒃᓴᓄᑦ ᐃᓄᐃᑦ ᐅᖃᐅᓯᖓᓂ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓱᓕ ᐊᔭᐅᖅᑐᐃᔾᔪᑎᖃᓲᖑᕗᖅ ᐃᓄᐃᑦ ᖃᓄᖅ ᑐᓴᕐᕕᐅᒋᐊᕆᐊᖃᕐᒪᖔᑕ ᖃᐅᔨᒪᑎᑕᐅᔭᕆᐊᖃᓲᖑᖕᒪᖔᑕᓗ 
ᑐᓂᐅᖃᖅᑕᐅᕙᓐᓂᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐅᖃᐅᓯᓕᕆᔾᔪᑎᒃᓴᐅᔪᓄᑦ ᑮᓇᐅᔭᕐᓄᑦ (ALI). ᑖᓐᓇ ᓇᐃᓈᖅᑕᐅᓪᓗᓂ 
ᐋᓕᐅᓂᕋᖅᑕᐅᑐᐃᓐᓇᐸᒻᒪᑦ ᐅᖓᕙᕆᐊᖅᑕᐅᒃᑲᓐᓂᓚᐅᖅᑐᖅ ᐊᕐᕌᒍᒃᑲᓐᓂᕐᒧᑦ ᑕᐃᒫᒃ ᖃᐅᔨᓴᖅᑕᐅᓂᖓ ᐊᑕᐅᑦᑎᒃᑰᖃᑎᖃᕐᓂᐊᕐᒪᑦ ᐊᓯᖏᓐᓂ 
ᓄᓇᖃᖅᑳᖅᓯᒪᔪᓄᑦ ᑐᕌᖓᓲᓄᑦ ᑮᓇᐅᔭᖃᕈᑎᐅᕙᑦᑐᓄᑦ 2011-ᒥ.  ᑲᓇᑕᒥ ᐃᓕᖅᑯᓯᓕᕆᔨᒃᑯᑦ ᑖᑦᓱᒥᖓ ᓄᓇᖃᖅᑳᖅᓯᒪᔪᓄᑦ 
ᐅᖃᐅᓯᓕᕆᔾᔪᑎᒃᓴᓄᑦ ᑮᓇᐅᔭᖅᑖᖑᔪᓐᓇᖅᑐᖅ ᐱᑕᖃᐃᓐᓇᖃᑦᑕᖁᔭᕋᓗᐊᖓ ᑐᓴᕐᕕᖃᕋᓱᐊᖅᓯᒪᓕᕇᖅᐳᕐᓗ ᐃᒻᒥᑰᖅᑐᓂ ᖃᐅᔨᓴᖅᑎᐅᔪᓂ. 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᖅᓯᒪᕗᑦ ᑲᓇᑕᓕᒫᒥ ᐃᓄᐃᑦ ᐅᖃᐅᓯᖏᓐᓄᑦ ᑲᑎᒪᔨᕋᓛᖑᔪᓂ ᑖᒃᑯᓄᖓᓕᒫᖅ ᐅᖃᐅᓯᒃᓴᐅᓂᐊᖅᑐᓂ 
ᑖᑦᓱᒧᖓ ᐋᓕᐅᓂᕋᖅᑕᐅᔫᑉ ᒥᒃᓵᓄᑦ ᐊᒻᒪᓗ ᐃᓄᐃᑦ ᓄᓇᖏᓐᓅᖓᓕᖅᑎᑕᐅᔾᔫᒥᖁᓪᓗᒋᑦ ᑕᒪᒃᑯᐊ ᐋᖅᑭᒃᓱᖅᑕᐅᕙᒃᑐᑦ.  

ᒪᒃᑯᒃᑐᑦ ᐃᓅᓱᒃᑐᑦ 
ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ ᐱᔭᕇᖅᓯᓚᐅᖅᐳᑦ ᐱᓕᕆᐊᒃᓴᖏᓐᓄᑦ ᓇᓗᓇᐃᔭᐅᑎᒥ ᓂᕈᐊᕐᓂᕐᒧᓪᓗ ᐃᓕᖅᑯᓯᕆᕙᓐᓂᐊᖅᑕᖏᓐᓂ 
ᑖᒃᑯᐊ ᑲᑎᓚᐅᖅᑎᓐᓇᒋᑦ ᑲᓇᑕᒥ ᐃᓐᓇᑐᖃᐃᑦ ᒪᒃᑯᒃᑐᓪᓗ ᑲᑎᒪᕐᔪᐊᕐᓂᖓ ᐃᓅᕕᒃᒥ ᐊᒡᒌᓯ 2010-ᖑᓕᖅᐸᑦ.  ᑕᒪᒃᑯᐊᓗ 
ᐋᖅᑭᒃᓱᖅᑕᐅᕙᓪᓕᐊᓯᓐᓇᕆᕗᑦ ᖃᕋᓴᐅᔭᒃᑯᑦ ᑐᖅᑲᑕᕐᕕᖓ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ ᑲᓇᑕᒥ (www.niyc.ca) ᐃᓕᓐᓂᐊᕇᖃᑦᑕᖅᑐᑦ 
ᐊᒥᓱᕈᕆᐊᖅᑕᐅᔪᒪᖕᒪᑕ ᑖᒃᑯᓄᖓ, ᐃᖅᑲᓇᐃᔮᖃᕐᔫᒥᓂᖅᓴᐅᓕᕐᓗᑎᒃᓗ ᐃᓕᓐᓂᐊᒃᑲᓐᓂᖃᑦᑕᕐᓗᑎᒃ ᐃᖅᑲᓇᐃᔭᕈᓐᓇᐅᑎᒃᓴᓄᑦ, ᐅᖃᓕᒫᒐᒃᓴᒥ 
ᕿᒥᕐᕈᐊᒐᐅᓯᓐᓈᕐᓗᓂ ᓴᖅᑭᑦᑎᖃᑦᑕᕐᓂᐊᕐᓕᖅᐳᑦ ᐊᑎᖃᖅᑐᒥᒃ, ᓂᐲᑦ.  ᑖᓐᓇ ᕿᒥᕐᕈᐊᒐᖅ ᒪᒃᑯᒃᑐᓄᑦ ᐃᓱᒪᒋᔭᒥᖕᓂ 
ᐃᓱᒪᐃᔭᕐᕕᐅᔪᓐᓇᖃᑦᑕᓚᖓᔪᖅ ᑭᓱᓂᓪᓗ ᖃᓄᐃᒃᓴᕐᒪᖔᑕ, ᐅᓂᒃᑳᖃᑎᒌᒍᓐᓇᕐᓗᑎᒃᓗ ᓄᓇᖅᑲᑎᒌᖏᒃᑲᓗᐊᕈᑎᒃ.  

ᐃᓄᐃᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᓗ 
ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ ᐱᔭᕇᖅᓯᓚᐅᖅᐳᑦ ᐱᓕᕆᐊᒃᓴᖏᓐᓄᑦ ᓇᓗᓇᐃᔭᐅᑎᒥ ᓂᕈᐊᕐᓂᕐᒧᓪᓗ ᐃᓕᖅᑯᓯᕆᕙᓐᓂᐊᖅᑕᖏᓐᓂ ᑖᒃᑯᐊ ᑲᑎᓚᐅᖅᑎᓐᓇᒋᑦ ᑲᓇᑕᒥ ᐃᓐᓇᑐᖃᐃᑦ 
ᒪᒃᑯᒃᑐᓪᓗ ᑲᑎᒪᕐᔪᐊᕐᓂᖓ ᐃᓅᕕᒃᒥ ᐊᒡᒌᓯ 2010-ᖑᓕᖅᐸᑦ.  ᑕᒪᒃᑯᐊᓗ ᐋᖅᑭᒃᓱᖅᑕᐅᕙᓪᓕᐊᓯᓐᓇᕆᕗᑦ ᖃᕋᓴᐅᔭᒃᑯᑦ 
ᑐᖅᑲᑕᕐᕕᖓ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ ᑲᓇᑕᒥ (www.niyc.ca) ᐃᓕᓐᓂᐊᕇᖃᑦᑕᖅᑐᑦ ᐊᒥᓱᕈᕆᐊᖅᑕᐅᔪᒪᖕᒪᑕ 
ᑖᒃᑯᓄᖓ, ᐃᖅᑲᓇᐃᔮᖃᕐᔫᒥᓂᖅᓴᐅᓕᕐᓗᑎᒃᓗ ᐃᓕᓐᓂᐊᒃᑲᓐᓂᖃᑦᑕᕐᓗᑎᒃ ᐃᖅᑲᓇᐃᔭᕈᓐᓇᐅᑎᒃᓴᓄᑦ, ᐅᖃᓕᒫᒐᒃᓴᒥ 
ᕿᒥᕐᕈᐊᒐᐅᓯᓐᓈᕐᓗᓂ ᓴᖅᑭᑦᑎᖃᑦᑕᕐᓂᐊᕐᓕᖅᐳᑦ ᐊᑎᖃᖅᑐᒥᒃ, ᓂᐲᑦ.  ᑖᓐᓇ ᕿᒥᕐᕈᐊᒐᖅ ᒪᒃᑯᒃᑐᓄᑦ ᐃᓱᒪᒋᔭᒥᖕᓂ 
ᐃᓱᒪᐃᔭᕐᕕᐅᔪᓐᓇᖃᑦᑕᓚᖓᔪᖅ ᑭᓱᓂᓪᓗ ᖃᓄᐃᒃᓴᕐᒪᖔᑕ, ᐅᓂᒃᑳᖃᑎᒌᒍᓐᓇᕐᓗᑎᒃᓗ ᓄᓇᖅᑲᑎᒌᖏᒃᑲᓗᐊᕈᑎᒃ.  

ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᐅᒐᒃᓴᓄᓪᓗ ᐱᕙᓪᓕᐊᑎᑦᑎᓂᖅ  

ᑐᑭᒧᐊᒃᑎᑦᑎᔨ: ᐱᓕᓐᑕ ᕙᐃᑉ  
ᐊᑐᐊᒐᓕᕆᓂᕐᒧᑦ ᐅᖃᐅᔾᔨᔨᒻᒪᕆᒃ: ᒪᕆᐊ ᕕᐅᓪᓴᓐ  
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᑲᒪᔨ: Hᐊᑐ ᑳᒻᐳᓪ  
ᐃᓅᓱᒃᑐᓕᕆᓂᕐᒧᑦ/ᒪᒃᑯᒃᑐᓕᕆᓂᕐᒧᑦ ᐱᓕᕆᔨ: ᓯᐊᓕ ᕙᑦᑭᓐᔅ  
ᐊᑐᐊᒐᓕᕆᓂᕐᒧᑦ ᑲᒪᔨᒻᒪᕆᒃ: ᓲᓴᓐ ᓯᑯᓕᐊᓐ  
ᐱᓕᕆᐊᖑᔪᓄᑦ ᑲᒪᔨ: ᐊᓕᓴ ᐸᓚᐅᕐᑎ-ᓯᐱᓐᔅ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᕙᑎᓕᕆᓂᕐᓗ 
ᑖᓐᓇ ᐱᓕᕆᕕᐅᔪᖅ ᐃᓕᒌᖑᓂᐊᖅᑐᓂᒃ ᐱᓕᕆᖃᑎᒌᖑᓂᐊᖅᑐᓂ ᐋᖅᑭᒃᓯᕙᒃᐳᖅ ᑕᒪᒃᑯᓄᖓ ᐱᓪᓗᐊᑕᐅᔪᓄᑦ , 
ᐊᐅᓚᔾᔭᒃᑕᐅᓚᐅᖅᑐᖅ ᑖᒃᑯᐊ ᐱᓕᕆᕕᒋᔭᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᑲᑎᒪᑕᐅᖕᒪᑎᒃ ᐊᕐᕌᒍᓂ 
ᓯᕗᓂᑦᑎᓐᓂ.  

ᑲᓇᑕᓕᒫᒥ ᐃᓄᐃᑦ ᑲᑎᒪᔨᕋᓛᕆᔭᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ  
ᑲᓇᑕᓕᒫᒥ ᐃᓄᐃᑦ ᑲᑎᒪᔨᕋᓛᕆᔭᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓗᓇᐃᖅᓯᕙᖕᒪᑦ ᐃᓄᖕᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᒻᒪᕆᐅᒋᔭᐅᔪᓂ, ᑕᓯᐅᖅᓯᔨᐅᓲᖑᓪᓗᓂᓗ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ 
ᐱᓕᕆᕕᖁᑎᖓᓐᓂ ᑕᐱᕇᒃᑯᑦ ᑲᓇᑕᒥ ᑲᑎᒪᔨᒋᔭᖏᑎᒍᑦ, ᑕᒪᒃᑯᐊ ᑲᓇᑕᓕᒫᒥ ᐃᓄᖕᓄᑦ ᑐᕌᖓᑎᑕᐅᔪᑦ ᐊᑐᐊᒐᐅᔪᓪᓗ 
ᐃᖏᕐᕋᓂᖃᑦᑎᐊᖁᓪᓗᒋᑦ.  ᑲᑎᒪᔨᕋᓛᖑᔪᑦ ᑲᑎᖃᑦᑕᖅᐳᑦ ᐊᕐᕌᒍᖅ ᐱᖓᓲᔪᖅᓱᖅᑐᒍ, ᐅᖄᓚᐅᑎᒃᑯᑦ ᑲᑎᒪᓪᓚᑦᑖᖅᑐᑎᓪᓘᓐᓃᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ-ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ ᐱᔭᕆᐊᑭᓪᓕᑎᕆᔨᖏᑦ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑲᑎᒪᖃᑎᖃᓲᖑᖕᒪᑕ ᐊᖓᔪᖃᐅᑎᐅᔪᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᐃᓄᓕᒫᓄᑦ 
ᓴᐳᒻᒥᔨᐅᒋᐊᖅᑎᐅᔪᓂ ᑲᓇᑕᒥ ᐅᖃᐅᓯᖃᖅᑐᑎᒃ ᐅᓗᕆᐊᓇᖅᑐᓂ, ᐸᕐᓇᐅᑎᒃᓴᓂ ᐋᖅᑭᒃᓯᒪᓂᒃᓴᖏᓐᓂᓗ ᖃᓄᕐᓗ ᑲᒪᒋᔭᐅᒐᔭᕐᒪᖔᑕ 
ᕿᓚᒻᒥᐅᔪᒃᑯᑦ ᐊᑐᕆᐊᖃᕋᔭᖅᑐᑦ.  ᑕᒪᓐᓇ ᐊᑑᑎᔪᓐᓇᑦᑎᐊᕐᓂᖓᓂ ᖃᐅᔨᓯᒪᓕᕋᑦᑎᒍᑦ ᓯᕕᑭᑦᑐᒃᑯᑦ ᐊᑐᕐᓂᐊᖅᑐᓕᐅᕐᓂᖅ 
ᐱᕙᓪᓕᐊᓂᖃᑦᑎᐊᕐᓗᓂ.  ᐱᔭᕆᐊᑭᓪᓕᑎᕆᔩᑦ ᑕᓪᓕᒪᓂ ᓇᓗᓇᐃᖅᓯᓯᒪᖕᒪᑕ ᐊᖏᖃᑎᒌᒍᑎᒋᓯᒪᔭᖏᓐᓂ: ᐃᓄᖕᓅᖓᔪᓂ 
ᐋᓐᓂᐊᖅᑐᓕᕆᓂᒃᑯᑦ; ᓄᓇᓕᖕᓂ ᖃᓄᐃᖏᑦᓯᐊᖅᑐᓕᕆᓂᕐᒧᑦ ᐸᕐᓇᐃᓂᖅ; ᐃᓱᒪᒃᑰᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᖅ; 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᖅᓗ ᐊᒻᒪᓗ ᑲᑎᖅᓱᐃᓂᖅ ᓄᐊᑦᑎᕙᓪᓕᐊᓂᕐᓗ ᖃᐅᔨᒪᔾᔪᑎᒃᓴᓂ.  ᒪᑯᐊ ᓇᓗᓇᐃᖅᑕᐅᓯᒪᔪᑦ ᐊᑐᓂ 
ᐃᓚᒋᔭᐅᖃᑕᐅᔪᓂᑦ ᐱᕙᓪᓕᐊᑦᑎᐊᕋᓗᐊᕐᒪᖔᑕ ᐅᔾᔨᖅᓱᖅᑎᐅᓪᓗᑎᒃ.  ᑭᖑᓪᓕᕐᒥ ᑮᓇᐅᔭᓕᕆᓐᓇᒃᑯᑦ ᐊᕐᕌᒍᔪᒧᑦ 
ᐊᑐᓕᖅᑎᑕᐅᕙᓪᓕᐊᑦᑎᐊᕐᓂᐊᖅᑐᑦ ᑕᒪᒃᑯᐊ ᓂᕆᐅᒋᔭᐅᓪᓗᑎᒃ. 

ᐃᓱᒪᒃᑰᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᖅ  
ᐃᓄᐃᑦ ᖃᓄᖅᑑᕈᑎᖃᑦᑎᐊᕐᒪᑕ ᐋᖅᑭᒍᑎᒃᓴᖅᓯᐅᖅᑐᑎᒃ ᐃᓄᖕᓅᓕᖓᔪᓂ ᐱᑕᖃᑦᑎᐊᖏᓗᐊᕐᓂᖓ ᐱᓪᓗᒍ ᐃᓱᒪᒃᑰᖅᑐᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᖅ.  ᐊᓕᐊᓇᐃᑦ ᐃᓄᖕᓅᖓᔪᓄᑦ ᐱᓕᕆᐊᓖᑦ ᓄᓇᓕᖕᓂᑦ ᐊᒻᒪᓗ ᓄᓇᐃᑦ ᐊᕕᑦᑐᖅᓯᒪᓂᖏᑎᒍᑦ ᑕᑯᒋᐊᖅᓯᒪᔪᓂ 
ᒪᒥᓴᐃᓂᕐᒥ ᑲᒪᒋᔭᖃᓲᖑᕗᑦ, ᐃᓕᓴᖅᓯᓂᖃᖅᑐᑎᓪᓗ ᓄᓇᓕᖕᓂ ᓄᓇᓖᓪᓗ ᐊᕕᒃᑐᖅᓯᒪᓂᖏᓐᓂ ᖃᓄᐃᓕᐅᖅᐸᓪᓕᐊᒻᒪᖔᑕ ᑕᑯᔭᐅᑎᓪᓗᒋᓪᓗ 
ᖃᓄᐃᓕᐅᖅᐸᓪᓕᐊᓂᕆᔭᖏᑦ.  

ᑖᓐᓇ ᐱᒋᐊᖅᑕᐅᓚᐅᖅᑎᓪᓗᒍ ᐊᓕᐊᓇᐃᑦ ᐃᓄᖕᓅᖓᔪᓂ ᐃᓱᒪᒃᑰᖅᑐᓄᑦ ᐃᑲᔫᑎᐅᓇᓱᒃᑐᖅ ᑎᓴᒻᐸᒥ, ᐊᓕᐊᓇᐃᑦ ᐃᓄᖕᓅᖓᔪᓄᑦ 
ᐱᔭᕆᐊᑭᓪᓕᑎᕆᔩᑦ ᑲᑎᔨᕋᓛᑦ ᒐᕙᒪᐅᔪᓂ ᒐᕙᒪᐅᖏᑦᑐᓂᓪᓗ ᑎᒥᐅᔪᓂ ᖃᐅᔨᒪᔭᐅᒋᐊᖅᑎᑦᑎᒃᑲᓐᓂᕋᓱᒃᓯᒪᕗᑦ ᐃᓱᒪᒃᑰᖅᑐᓄᑦ 
ᖃᓄᐃᖏᑦᑎᐊᕈᑎᒃᓴᓄᑦ ᐱᔨᑦᓯᕈᑏᑦ ᐱᑕᖃᐅᖏᓗᐊᕐᓂᖏᓐᓄᑦ, ᐃᑲᔪᖅᑕᐅᔾᔪᑏᓪᓗ ᐊᓪᓛᑦ ᐊᑐᐊᒐᕐᓂ ᐃᓄᐃᑦ ᓄᓇᖏᓐᓂ.  ᐃᓄᐃᑦ, 
ᐊᓕᐊᓇᐃᑦ ᐊᖅᑯᑎᒋᓪᓗᒍ, ᓇᓗᓇᐃᖅᓯᓯᒪᖕᒪᑕ ᐃᓱᒪᒃᑰᖅᑐᓄᑦ ᖃᓄᐃᖏᑦᑎᐊᖅᑐᓕᕆᓂᕐᒥ ᐱᒻᒪᕆᐅᒋᔭᖃᕐᓂᖓᓂ ᐃᓄᐃᑦ ᓄᓇᖏᓐᓂ.  
ᐊᕐᕌᒍᓂᐊᖅᑐᒥ ᐱᔭᒃᓴᕆᓂᐊᖅᑕᖓ ᑮᓇᐅᔭᖅᑖᕋᓱᖕᓂᖅ ᐊᑐᓕᖅᑎᑕᐅᕙᓪᓕᐊᖁᓪᓗᒍ ᐅᐸᓗᖓᐃᔭᐅᑎᓕᐊᕆᔭᐅᓚᐅᖅᑐᖅ. 

ᐳᕙᓪᓗᓐᓂᖅ 
ᐳᕙᓪᓗᓐᓂᖅ ᐊᒃᓱᕉᑕᐅᓂᖅᐹᖑᖃᑕᐅᒋᕗᖅ ᐃᓄᓕᒫᓂ ᐋᓐᓂᐊᖅᑕᐃᓕᓂᕐᒧᑦ ᖃᐅᔨᒪᑎᑦᓯᒋᐊᖅᑎᐅᔪᓄᑦ ᐊᕐᕌᒍᕆᖃᐅᔭᑦᑎᓐᓂ.  ᒫᑦᓯᐅᑎᓪᓗᒍ, 
ᐳᕙᓪᓗᑦᑐᑦ ᐃᓄᐃᑦ 185-ᖏᖅᓱᖅᑐᑎᒃ ᐊᒥᓲᓂᖅᓴᐅᓚᐅᕐᒪᑕ ᑲᓇᑕᒥ ᐃᓅᓂᑯᐃᑦ ᓄᓇᖃᖅᑳᕐᓂᑰᖏᑦᑐᑦ ᓴᓂᐊᓂ.  ᑕᒪᑐᒥᖓ 
ᐱᓕᕆᐊᖃᖅᑎᐅᔪᑦ ᑲᑎᒪᔨᕋᓛᑦ ᐊᔭᐅᖅᑐᐃᓚᐅᖅᐳᑦ ᑲᓇᑕᒥ ᐳᕙᓪᓗᓐᓇᕐᒥ ᓄᖑᑎᕆᓇᓱᖕᓂᕐᒧᑦ ᐅᐸᓗᖓᐃᔭᐅᑎᐅᔪᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓛᒃᑰᖅᑐᒥ ᑐᕌᕐᕕᖃᑦᑎᐊᖅᑐᒥᓪᓗ ᐅᐸᓗᖓᐃᔭᐅᑎᓕᐅᕐᓗᑎᒃ ᐃᓄᖕᓅᖓᔪᒥ ᐅᒃᐱᕐᓇᕐᓂᖅᓴᓂ ᐱᔭᒃᓴᐅᓂᖅᓴᓂ ᑐᕌᒐᖃᑦᑎᐊᕐᓗᓂ 
ᐳᕙᓪᓗᓐᓇᕐᓂᕐᓗ ᐃᓄᐃᑦ ᐊᑯᕐᖓᓐᓂ ᓄᖑᑎᖅᑕᐅᔾᔫᒥᖁᓪᓗᒍ.  

ᐊᐃᕆᓕᐅᑎᓪᓗᒍ, ᐃᒃᓯᕙᐅᑕᖓ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᓪᓚᒋᐊᖅᑐᓚᐅᕆᕗᑦ 
ᑲᓇᑕᐅᑉ ᑲᑎᒪᔨᕐᔪᐊᖏᑦᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᕿᒥᕐᕈᓇᒃᑎᖏᓐᓄᑦ, ᑎᓕᐅᕆᓪᓗᑎᒃ ᑲᓇᑕᒥ ᐊᕕᑦᑐᖅᓯᒪᔪᓂ ᒐᕙᒪᓂ 
ᐅᑭᐅᖅᑕᖅᑐᒥᓗ ᒐᕙᒪᕆᔭᐅᔪᓂ ᑎᒍᒥᐊᑦᑎᐊᕐᔫᒥᖁᓪᓗᒋᑦ ᐳᕙᓪᓗᓐᓇᕐᓂᐅᔪᒥ ᓄᓇᖃᖅᑳᖅᓯᒪᔪᑦ ᐳᕙᓪᓗᐸᑦᑐᑦ ᐊᒥᓲᓗᐊᕐᓂᖏᓐᓄᑦ ᓲᕐᓗ 
ᐊᕐᕌᒍᑕᒫᑦ ᐅᓂᒃᑳᕆᖃᑦᑕᓕᕐᓗᒋᑦ ᖃᓄᖅ ᖃᐅᔨᓴᖅᓯᒪᖕᒪᖔᑕ ᐳᕙᓪᓗᓐᓇᕐᒥ ᐊᑐᐃᓐᓇᖃᖅᑎᑦᑎᓂᖏᓐᓂᓗ ᐋᓐᓂᐊᕕᓐᓄᑦ 
ᐋᓐᓂᐊᓯᐅᖅᑎᒻᒪᕆᐅᔪᓄᓪᓗ, ᑕᒪᒃᑯᓂᖓ ᐃᓅᓯᓕᕆᓂᕐᒧᑦ ᓇᓗᓇᐃᒃᑯᑕᐅᔪᑦ ᐋᓐᓂᐊᖅᑐᓕᕆᓂᒃᑯᑦ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐃᓱᒪᓕᐅᕆᓚᐅᕆᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ ᑐᐊᕕᕐᓇᖅᑐᒃᑯᑦ ᑲᑎᒪᑎᑦᑎᖁᓪᓗᒍ ᐊᕕᒃᑐᖅᓯᒪᓃᑦ ᑲᓇᑕᐅᑉ ᐃᓗᐊᓂ 
ᒐᕙᒪᐅᔪᑦ, ᓄᓇᖃᖅᑳᖅᓯᒪᔪᓪᓗ ᓯᕗᓕᖅᑎᒋᔭᖏᑦᑕ ᑎᒥᖁᑎᖏᓐᓂ, ᑕᑯᑦᑎᐊᕆᐊᒃᑲᓐᓂᖁᓪᓗᒋᑦ ᐊᐅᓚᑦᑎᕕᖓᑕ ᐃᓗᐊᓂ ᑭᓱᑦ 
ᐱᔾᔪᑎᐅᕙᖕᒪᖔᑕ ᐊᒡᕕᐊᕈᑕᐅᕙᒻᒪᖔᑕᓗ ᐳᕙᓪᓗᓐᓇᕐᒧᑦ ᐹᓂᐊᓘᕈᑕᐅᓂᕆᔭᖏᓐᓄᑦ ᓄᓇᓕᑐᖃᐃᑦ ᐊᑯᕐᖓᓐᓂ. 

ᐋᓐᓂᐊᓇᖅᑐᕐᔪᐊᒧᑦ ᐅᐸᓗᖓᐃᔭᕐᓂᖅ (H1N1) 
ᖃᓂᒪᓐᓇᐅᔪᖅ H1N1 ᐃᓄᐃᑦ ᓄᓇᖏᓐᓅᕐᒪᑦ 2009ᒥ, ᐋᓐᓂᐊᓇᖅᑐᕐᔪᐊᖅ ᐃᓄᐃᑦ ᓄᓇᖏᓐᓅᓚᐅᕐᒪᑦ 2009ᒥ, ᑖᒃᑯᐊ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑲᑎᒪᔨᖏᑦ ᐱᖁᔨᕗᖔᕈᒻᒥ ᖄᖏᖅᑎᑦᑎᓚᐅᖅᐳᑦ ᐃᓄᖕᓄᑦ ᑐᕌᖓᔪᓂ ᐅᐃᒍᓕᐅᕆᖁᓪᓗᒋᑦ 
ᑲᓇᑕᒥ ᐋᓐᓂᐊᓇᖅᑐᕐᔪᐊᕐᓄᑦ ᐅᐸᓗᖓᐃᔭᕈᑎᖏᓐᓄᑦ.  ᖃᓄᑎᒋ ᐋᓐᓂᐊᓕᕐᓂᕐᒪᖔᑕ ᐊᔾᔨᒌᓚᐅᖏᑦᑐᑦ 
ᓇᒥᒥᐅᑕᐅᓂᖏᑦ ᒪᓕᑦᑐᒋᑦ, ᐃᓚᖏᑦ ᓈᒻᒪᓗᐊᒻᒪᕆᑦᑐᓂ ᐱᓪᓗᑎᒃ ᐃᓚᖏᓪᓗ ᐃᑲᔪᖅᑕᐅᓂᖅᓴᐅᔭᕆᐊᖃᓚᐅᖅᑐᑎᒃ.  
ᐊᒻᒪᓱᓕ, ᐊᕕᑦᑐᖅᓯᒪᓂᐅᔪᓂ ᐅᓂᒃᑳᖃᖃᑦᑕᓚᐅᖅᐳᑦ ᐊᔾᔨᒌᖏᑦᑐᓂ ᑲᔪᓯᓂᖃᑦᑎᐊᓚᐅᕐᓂᖏᑦ ᒐᕙᒪᕆᔭᖏᓐᓄᑦ 
ᐊᐅᓚᑕᐅᑎᓪᓗᒋᑦ.  ᑕᒪᓐᓇ ᐊᑐᖅᑕᐅᓚᐅᖅᑐᖅ ᐃᓕᑉᐹᓪᓕᕈᑎᒋᔪᒪᓪᓗᒍ ᑭᖑᓪᓕᕐᒧᓪᓗ ᐅᐸᓗᖓᐃᔭᕐᓂᐊᓕᖅᐸᑕ, ᐃᓄᐃᑦ 
ᑕᐱᕇᑦ ᑲᓇᑕᒥ ᐃᓄᐃᑦ ᓄᓇᖃᕐᕕᒋᔭᖏᓐᓂᖔᖅᑐᓂ ᐱᓕᕆᖃᑎᖃᖅᐳᑦ ᑎᑎᖃᕐᒥ ᐅᐸᓗᖓᐃᔭᓕᖅᐸᑕ ᐃᖅᑲᐅᒪᔭᒃᓴᓂ 
ᑭᓱᓪᓗ ᖃᓄᕐᓗ ᑲᔪᓯᑦᑎᐊᕈᓐᓇᓚᐅᖅᑐᓂ ᓇᐅᒃᑯᓪᓗ ᐱᐅᓯᕚᓪᓕᕈᓐᓇᕋᔭᕐᒪᖔᑕ ᐱᓕᕆᓂᕆᒐᔭᖅᑕᖓ ᑭᖑᓪᓕᕐᒥ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᖅ 
ᐊᕐᕌᒍᓄᑦ ᑎᓴᒪᓄᑦ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓄᖕᓂ ᐱᓕᕆᖃᑎᖃᑦᑎᐊᖅᓯᒪᖕᒪᑕ ᑎᓴᒪᓂ ᓄᓇᖃᕐᕕᐅᔪᓂ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ 
ᐃᖅᑲᓇᐃᔭᖅᑐᓕᕆᓂᖅ ᑲᓇᑕᐅᑉ ᐅᑭᐅᖅᑕᖅᑐᖓ ᐱᐅᓯᕚᓪᓕᖁᓪᓗᒍ ᐊᖅᑯᑎᒋᓪᓗᒍ ᓄᓇᖃᖅᑳᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᑦᑎᓇᓱᒍᑎᒋᔭᖓᓂ, ᑖᓐᓇ ᓄᑖᕈᕆᐊᖅᑕᐅᓚᐅᕐᒪ 2012-ᒧᑦ. ᐊᐅᓚᔾᔭᐃᒋᐊᕈᑎ ᑮᓇᐅᔭᖃᖅᑎᑦᑎᕙᖕᒪᑦ 
ᐅᔾᔨᕆᔭᐅᒋᐊᒃᑲᓐᓂᖁᓪᓗᒍᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐋᓐᓂᐊᓯᐅᕐᓂᕐᒧᓪᓗ ᐃᖅᑲᓇᐃᔮᖑᔪᓄᑦ ᐃᓄᖕᓄᑦ ᒪᒃᑯᒃᑐᓄᓪᓗ 
ᐃᓕᓐᓂᐊᑦᑎᐊᖅᑐᖅ ᐃᓕᓐᓂᐊᕈᑎᒃᓴᖏᓐᓂ ᐱᓕᐅᓯᐊᖅᑎᑕᐅᓯᒪᓪᓗᑎᒃ ᐃᓕᓐᓂᐊᕐᕕᒡᔪᐊᓂ ᐃᓕᓐᓂᐊᕆᐊᕈᑎᒃᓴᖏᓐᓄᑦ.  ᑕᕝᕘᓇ 
ᐃᓕᓐᓂᐊᕐᕕᒡᔪᐊᕐᒥ ᐃᓕᓐᓂᐊᖅᑕᐅᔪᑦ ᐃᓕᖅᑯᓯᑐᖃᖓᓐᓄᑦ ᐱᑕᖃᕐᕕᐅᔪᓐᓇᕐᓂᐊᕐᒪᑕ ᐊᒻᒪᓗ ᐃᓕᓴᔪᑦ ᐃᓕᖅᑯᓯᖏᓐᓄᑦ ᓂᑲᒍᓱᑦᑎᐊᖅᑐᒥ 
ᐱᔨᑦᓯᖅᑕᖏᓐᓄᑦ ᐃᓕᓐᓂᐊᕈᓐᓇᐃᓐᓇᕐᓂᐊᕐᒪᑕ.  ᐊᓯᖏᑦᑕᐅᖅ ᐱᓕᕆᐊᕆᔭᐅᔪᓂ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐃᖅᑲᓇᐃᔭᖅᑎᑦᓰᓐᓇᕋᓱᐊᕐᓂᕐᓗ 
ᐋᓐᓂᐊᓯᐅᕐᓂᐅᑉ ᐃᓗᐊᓂ ᐱᓕᕆᐊᒃᓴᐅᔪᓂ ᐃᓄᐃᑦ ᓄᓇᖏᓐᓂ.  

ᐃᓄᐃᑦ ᑕᐱᕇᒃᑯᑦ ᑲᓇᑕᒥ, ᐃᓚᒋᔭᐅᑎᓪᓗᒍ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᑐᐃᓐᓇᐅᖏᑦᑐᓄᑦ 
ᐱᔭᕆᐊᑭᓪᓕᑎᕆᔨᓄᑦ, ᐋᖅᑭᒃᓱᐃᕙᓪᓕᐊᕗᑦ ᒪᓕᒃᑕᐅᔪᒃᓴᓕᐊᒥ ᐱᓕᕆᐊᒃᓴᐅᓂᐊᖅᑐᒥᓪᓗ ᐊᑐᓕᖅᑎᑦᑎᔾᔪᑎᒃᓴᖏᓐᓄᑦ ᑮᓇᐅᔭᖃᖁᓪᓗᒋᑦ 
ᐅᐸᓗᖓᐅᔭᐅᑎᐅᔪᕐᓗ ᑲᔪᓯᑎᑕᐅᑦᑎᐊᖁᓪᓗᒍ ᐃᓄᐃᑦ ᓄᓇᖏᓐᓂ. 

ᕿᑐᕐᖓᒃᓴᖃᖅᑐᓂ ᐃᓅᕋᑖᓂᓪᓗ ᐋᓐᓂᐊᓯᐅᕐᓂᖅ  
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᐃᓐᓇᖅᐳᖅ ᐊᕕᒃᑐᖅᓯᒪᔪ ᓄᓇᐅᔪᓂ ᐃᓄᐃᑦ ᐃᕐᓂᓱᒃᓰᓂᕐᒧᑦ ᕿᑐᕐᖓᖅᑖᓕᓵᖅᑐᓄᓪᓗ 
ᐊᑐᖅᑕᐅᖃᑦᑕᖅᑐᒃᓴᖁᑎᖓᓂ.  ᑕᒪᓐᓇ ᐱᒻᒪᕆᐅᓗᐊᖅᐳᖅ ᓯᕗᓕᖅᑎᒻᒪᕆᒃ ᑲᓇᑕᒥ ᓯᑏᕙᓐ Hᐊᐳᑉ ᐅᖃᐅᓯᓪᓗᐊᑕᕆᓚᐅᕐᓂᖓᓄᑦ 
ᐃᕐᓂᓱᒃᓰᓂᖅ ᐃᓅᕋᑖᖅᑐᓂᓪᓗ ᐸᖅᑭᒃᓯᕙᓐᓂᖅ ᑖᒃᑯᐊ G8 ᓄᓇᓕᐅᔪᑦ ᑲᑎᒪᑎᓪᓗᒋᑦ. 

ᐅᖃᐅᓰᓐᓂ ᒪᕐᕉᓐᓂ ᐅᖃᓕᒫᒐᖅ ᐊᑎᖃᖅᑐᖅ “ᖁᕕᐊᓱᓪᓗᑎᑦ ᐱᙳᐊᑦᓯᐊᕆᑦ” ᐃᓄᖕᓄᑦ ᓄᑕᖅᑲᓄᑦ ᓴᓇᔭᐅᓚᐅᖅᑐᖅ ᐅᑭᐅᓕᖕᓄᑦ 4ᒥᑦ-8-ᒧᑦ 
ᐅᔾᔨᕆᓱᑦᓯᐊᖁᓪᓗᒋᑦ ᐋᓐᓂᖅᑕᐃᓕᔫᒥᖁᓪᓗᒋᑦ ᓯᒡᒐᓕᐊᖅᑐᖅᑕᐃᓕᖁᓪᓗᒋᓪᓗ.  ᐊᕙᑎᓂ ᒪᒃᐱᒐᓕᒃ ᐊᒥᐊᒐᖅ ᖁᓕᐅᖏᓱᖓᖅᑐᓂ 
ᐋᓐᓂᖅᑕᐃᓕᓂᕐᒧᑦ ᖃᐅᔨᒪᔭᐅᒋᐊᓕᓐᓂ ᐃᓕᓐᓂᐊᑎᑦᓯᓪᓗᓂ, ᐊᔾᔨᖑᐊᖃᖅᑐᓂ, ᖃᓄᐃᓕᐅᕆᐊᓕᖏᓐᓂ ᐊᒻᒪᓗ ᐅᖃᐅᓯᒃᓴᓂ ᖃᓄᖅ 

ᐊᑦᑕᓇᖏᑦᑐᒦᑦᑐᓐᓇᕐᒪᖔᑕ.  ᑖᒃᑯᐊ ᐃᓕᓐᓂᐊᕐᕕᓕᒫᓄᑦ ᑐᓂᐅᖃᖅᑕᐅᓚᐅᖅᐳᑦ ᐸᐃᕆᕕᓕᕆᔨᒃᑯᓪᓗ ᐊᓪᓚᕕᖏᓐᓄᑦ 
ᐊᐅᓪᓚᖅᑎᑕᐅᔪᐃᓐᓇᐅᓪᓗᑎᒃ ᐃᓄᐃᑦ ᓄᓇᖏᓐᓂ. 

ᐃᓕᓐᓂᐊᕆᐅᖅᓴᓕᕆᓂᖅ ᓄᑕᖅᑲᓂ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓱᓕ ᑐᕌᖅᑕᕐᕕᐅᕗᖅ ᐃᓄᖕᓄᑦ ᐃᓕᓐᓂᐊᕆᐅᖅᓴᓕᕆᓂᕐᒨᖓᔪᓂ ᓄᑕᖅᑲᓄᑦ ᑲᑎᒪᔨᕋᓛᕆᔭᖏᑦ, ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐱᓕᕆᐊᖑᔪᓅᖅᑕᐅᕋᑖᓚᐅᖅᑐᖅ ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᑎᒍᒥᐊᖅᑕᐅᓚᐅᕈᓗᐊᖅᑎᓪᓗᒍ. 

ᒫᑦᓯ 2010-ᒥ, 100 ᐃᓕᓐᓂᐊᕆᐅᖅᓴᑎᑦᑎᔨᐅᕙᑦᑐᑦ ᐃᓄᐃᑦ ᐸᐃᕆᕕᖏᓐᓂ, ᓄᓇᓕᖕᓂ ᐊᒻᒪᓗ ᓄᓇᐃᑦ ᐊᕕᑦᑐᖅᓯᒪᓂᖏᓐᓂ 
ᑲᑐᔾᔨᖃᑎᒌᖑᔪᓂ ᐊᒻᒪᓗ ᓄᓇᓕᒡᔪᐊᖑᔪᓂ ᐋᑐᕙᒥ ᒪᓐᑐᔨᐊᒥᓗ ᒎᓯᐸᐃ, ᓚᐸᑐᐊᒥ ᑲᑎᓚᐅᔪᕗᑦ, ᖃᐅᔨᒪᔭᒥᓐᓂ ᐅᖃᐅᓯᖃᖁᓪᓗᒋᑦ, 
ᐃᓄᖕᓅᖓᔪᓂᓪᓗ ᓴᖅᑭᔮᖅᑎᑦᓯᕕᖃᖁᓪᓗᒋᑦ ᖁᕕᐊᓲᑎᖃᖁᓪᓗᒋᓪᓗ ᐃᓄᖕᓄᑦ ᐃᓕᓴᐃᓂᕆᕙᑦᑕᖏᓐᓂ ᑖᓐᓇᓗ ᑲᑎᒪᒋᐅᕐᓂᐅᔪᖅ 
ᑕᐃᔭᐅᓪᓗᓂ “ᓄᑕᖅᑲᕗᑦ ᓯᕗᓂᒃᓴᕗᑦ” ᐅᕝᕙᓘᓐᓃᑦ ᑲᓇᑕᓕᒫᒥ ᐃᓄᐃᑦ ᓄᑕᖅᑲᖏᓐᓂ ᐃᓕᓴᐃᕙᑦᑐᑦ ᑲᑎᒪᓂᖓ.  

ᑖᓐᓇ ᑲᑎᒪᓂᐅᔪᖅ ᑲᒪᒋᔭᐅᓚᐅᕐᒪᑦ ᓄᓇᑦᓯᐊᕗᑦ ᒐᕙᒪᖓᓐᓄᑦ ᐸᕐᓇᒃᑕᐅᓪᓗᓂ ᐃᓄᐃᑦ ᐃᓕᓐᓂᐊᕆᐅᖅᓴᔪᑦ ᐱᕙᓪᓕᐊᓂᖏᓐᓄᑦ 
ᑲᑎᒪᔨᕋᓛᖏᓐᓄᑦ ᐱᓕᕆᖃᑎᒋᔭᐅᓪᓗᑎᒃ ᐊᑐᕚᒥ ᐃᓄᐃᑦ ᓄᑕᖅᑲᓄᑦ ᑲᑎᑦᑕᕐᕕᖓ, ᒪᓐᑐᔨᐊᒥ ᓯᕿᓐᓂᓕᖅᐸᓪᓕᐊᔪᑦ ᐸᐃᕆᕕᖓᓐᓄᑦ, 
ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃᑯᑦ ᑲᓇᑕᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐱᒋᐊᑦᑎᐊᕈᑎᒃᓴᖓ.  ᑲᑎᒪᓂᐅᔪᖅ, ᐊᕐᕌᒍᓄᑦ 11-ᓄᑦ ᐃᓱᒪᒋᔭᐅᓯᒪᔪᖅ 
ᐃᓄᖕᓄᑦ ᓄᑕᕋᓛᓕᕆᕙᑦᑐᑦ ᐃᓕᓐᓂᐊᒋᐅᖅᓴᑎᑦᑎᔨᐅᕙᑦᑐᓄᓪᓗ ᑐᕌᖓᓚᐅᖅᐳᖅ ᑲᓇᑕᓕᒫᒥ.  ᑲᑎᒪᓂᖓᑦᑕ ᐃᓚᖓᓐᓂ, ᑕᓪᓕᒪᓂ ᑭᓱᓂ 
ᑲᓇᑕᐅᑉ ᒐᕙᒪᖓᑦᑕ ᐊᖓᔪᖅᑳᒻᒪᕆᖓᓐᓄᑦ ᐅᖃᐅᔾᔨᔪᓐᓇᕈᑎᒃ ᐃᓄᐃᑦ ᓄᑕᕋᓛᑦ ᐃᓕᓐᓂᐊᕆᐅᖅᓴᑎᑕᐅᓂᖏᓐᓄᑦ ᖃᓄᖅ ᐅᖃᕋᔭᕐᒪᖔᑕ.  
ᑖᒃᑯᐊ ᓇᓗᓇᐃᖅᑕᐅᓚᐅᖅᑐᑦ ᐱᒋᐊᕈᑎᑕᐃᓐᓇᐅᕗᑦ ᐳᕋᐃᒻᒥᓂᔅᑕᒧᑦ ᑐᕌᖅᑎᑕᐅᓂᐊᖅᑐᓄᑦ, ᐊᑎᓕᐅᖅᑕᐅᓯᒪᓗᑎᒃ ᑖᒃᑯᓄᖓᓕᒫᖅ 
ᑲᑎᒪᖃᑕᐅᓚᐅᖅᑐᓄᑦ, ᓯᕗᒧᐊᒍᑎᖓ ᐊᑎᓕᐅᖅᑕᐅᓯᒪᓗᓂ ᒥᐊᔨ ᓴᐃᒪᓐᒧᑦ. 

ᐋᓐᓂᐊᖅ ᑳᓐᓱ 
ᐃᓄᐃᑦ ᐃᑲᔪᖅᑕᐅᔾᔪᑎᓂ ᐱᔨᑦᓯᕈᑎᓂᓪᓗ ᐃᓄᖅᓴᖃᑦᑕᕐᒪᑕ ᐊᑐᐃᓐᓇᖃᕐᕕᐅᓗᐊᓲᖑᒐᑎᒃᓗ ᑲᓇᑕᒥᐅᑕᐅᖃᑎᖏᑦᑕ ᐱᓲᖏᓐᓂ.  ᐃᓄᖕᓂ 
ᐋᓐᓂᐊᓯᐅᖅᑎᓂ ᐱᑕᖃᓗᐊᖏᓐᓂᖓᓄᑦ ᓇᒥᓕᒫᖅ ᐃᖅᑲᓇᐃᔭᖅᑎᑭᒃᓴᕐᓂᕐᒥ ᐱᑕᖃᓯᒪᖕᒪᑦ ᐊᓯᔾᔨᖅᑕᕐᓂᖏᓪᓗ ᐹᓂᐊᓘᖅᓱᑎᒃ, ᑕᒪᓐᓇ 
ᐊᕐᓕᐊᕈᑕᐅᓗᐊᖅᐸᖕᒪᑦ ᐃᓄᖕᓄᑦ ᐅᐸᑦᑕᐅᖄᓲᖑᔪᓄᑦ.  ᑕᒪᒃᑯᐊᓕᒫᑦ ᓵᖓᔾᔪᑎᒋᓕᓲᕆᕙᕗᑦ ᑐᓴᕈᒥᓇᖏᑦᑐᓄᑦ ᐋᓐᓂᐊᑖᖅᑐᓄᑦ, 
ᐋᓐᓂᐊᖅᑖᖅᑕᐃᓕᑎᑦᑎᓂᕐᒥ ᑲᒪᒋᔭᖃᖔᕈᒪᒐᓗᐊᖅᑎᓪᓗᑕ ᐃᓄᐃᑦ ᑕᐃᒪᐃᑦᑐᑰᖃᑦᑕᓂᐊᖏᒻᒪᑕ. 

ᑕᒪᒃᑯᐊ ᐱᓪᓗᒋᑦ ᐊᓯᖏᓪᓗ ᐊᔾᔨᒌᖏᓗᐊᕐᓂᕆᔭᕗᑦ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐋᓐᓂᐊᕐᒥ ᑳᓐᓱᓕᕆᓂᕐᒥ ᐱᓕᕆᐊᖃᕈᒪᓪᓚᕆᒃᐳᖅ ᑎᓴᒪᓂ 
ᐃᓄᐃᑦ ᓄᓇᖃᕐᕕᒋᔭᖏᑦᑕ ᓄᓇᑖᕐᕕᒋᓯᒪᔭᖏᓐᓂ.  ᐱᓕᕆᐊᖏᑦᑕ ᐃᓚᒋᓗᒍ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ 
ᐱᓕᕆᖃᑎᖃᑦᑎᐊᖅᓯᒪᓕᖅᐳᑦ ᑲᓇᑕᒥ ᐱᓕᕆᖃᑎᒌᖑᔪᓂ ᐋᓐᓂᐊᕐᒧᑦ ᑳᓐᓱᒧᑦ (CPAC), ᐊᒻᒪᓗ ᑲᓇᑕᒥ ᑳᓐᓱᒧᑦ ᐱᓕᕆᐊᖃᖅᑏᑦ 
ᑲᑐᔾᔨᖃᑎᒌᖏᑦ (CCAN). ᑕᒪᒃᑯᐊ ᐱᓕᕆᖃᑎᒌᓐᓂᕗᑦ ᓴᖑᓐᓂᐊᕈᓐᓇᕈᑎᒋᓯᒪᒐᑦᑎᒍᑦ ᑲᓇᑕᓕᒫᒧᑦ ᐋᓐᓂᐊᕐᒧᑦ ᑳᓐᓱᒧᑦ ᐅᐸᓗᖓᐃᔭᖅᑕᐅᔪᓂ 
ᑲᑐᔾᔨᖃᑎᒌᖑᔪᓂ ᐃᓄᐃᓪᓗ ᑭᙴᒪᔭᖏᓐᓂ ᑕᑯᒋᐊᖅᓯᒪᓂᖅᓴᐅᔪᓂ ᐊᒡᕕᐊᕈᑎᒋᓲᖏᓐᓂᓗ ᐊᐳᖅᑕᕈᑕᐅᕙᑦᑐᓪᓗ ᐃᓄᐃᑦ ᑳᓐᓱᖃᓕᕌᖓᑕ.  

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᕐᓂᖓ CPAC-ᑯᓐᓂ, ᐱᓗᐊᖅᑐᒥ, ᐱᖃᑕᐅᑎᑦᑎᔪᓐᓇᖅᓯᓯᒪᕗᖅ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐋᖅᑭᒃᓱᐃᑎᓪᓗᒋᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓂ ᓄᓇᖃᖅᑳᖅᓯᒪᔪᓄᑦ, ᐃᓄᖕᓄᑦ ᐊᓪᓚᖓᔪᓄᓪᓗ ᑳᓐᓱᓕᕆᓂᕐᒥ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᑖᒃᑯᓄᖓ ᑲᑎᒪᔨᕋᓛᓃᖃᑕᐅᓕᕆᕗᑦ ᐃᑲᔪᖅᓯᒪᓪᓗᑎᒃᓗ ᓂᕈᐊᒐᒃᓴᖑᐃᓂᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔪᒻᒪᕆᖁᑎᖏᓐᓂ.  
ᑖᒃᑯᓇᓂ ᐃᓄᒃᑕᖃᒃᑲᓐᓂᕈᑕᐅᓯᓪᓗᓂ ᑲᑎᒪᔨᕋᓛᓂᑦ (ᖃᐅᔨᒪᑦᑎᐊᖅᑐᒥ ᐃᓄᖕᒥ ᑳᓐᓱᓕᖕᒥ/ᐊᓐᓇᒃᓯᒪᔪᒥ) ᐃᓐᓄᒃᑕᐅᔪᓐᓇᕐᓂᐊᖅᑐᒥ.  

ᐋᑎᒃᓇᑦ 
ᑐᕌᒐᖓ ᐋᑎᒃᓇᑦ ᐱᕙᓪᓕᐊᑎᑦᑎᓂᖃᑦᑎᐊᖁᓪᓗᒋᑦ ᖃᐅᔨᒪᓂᐅᔪᒥ ᑕᒪᒃᑯᓄᖓ ᐊᖑᒻᒪᑎᕙᓪᓕᐊᓂᕐᒧᑦ ᐅᐸᓗᖓᐃᔭᐅᑎᓂ ᑲᓇᑕᓕᒫᒥᓗ 
ᐊᑐᐊᒐᐅᓂᐊᖅᑐᓂ ᑲᓇᑕᒥᐅᑦ ᐃᑲᔪᖅᑕᐅᖁᓪᓗᒋᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐃᒃᐱᖕᓇᓗᐊᕈᑎᒋᔭᖏᓐᓄᑦ ᐅᑭᐅᖅᑕᖅᑐᒥ.  ᒥᐊᔨ ᓴᐃᒪᓐ 
ᐃᒃᓯᕙᐅᑕᐅᖃᑕᐅᖕᒪᑦ ᐋᑎᒃᓇᑦᑯᓐᓄᑦ, ᑲᑎᒪᔨᐅᖃᑕᐅᓪᓗᓂᓗ ᑐᕙᐃᓐ ᓯᒥᑦ (ᐊᖓᔪᖄᖅ ᐊᐃᓯᓯᒃᑯᓐᓄᑦ ᑲᓇᑕᒥ) ᐊᒻᒪᓗ ᐱᑕ ᐋᑕᒥ (ᒥᑭᕝᕕᒃᑯᑦ 

ᐊᖓᔪᖄᖓᑦ), ᖃᐅᔨᓴᕈᒥᓇᖅᑐᓂ ᑎᓕᐅᕆᔨᐅᓪᓗᑎᒃ ᐃᓄᖕᓄᓪᓗ ᐱᒻᒪᕆᐅᒋᔭᐅᔪᓂ, ᐊᔪᕈᓐᓃᖅᐸᓪᓕᐊᑎᑦᑎᓂᕐᒥ ᐊᒻᒪᓗ ᐃᓕᓐᓂᐊᒐᒃᓴᓂ 
ᐃᓄᖕᓄᑦ ᒪᒃᑯᒃᑐᓄᑦ ᖃᐅᔨᓴᖅᑕᐅᓕᕆᓂᐅᑉ ᐃᓗᐊᒍᑦ ᑭᓪᓕᓯᓂᐊᕐᓂᐅᓪᓗ. 

ᓯᑎᐱᕆ 2009ᒥ, ᐋᑎᒃᓇᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂ ᐱᑕᖃᖅᑎᑦᑎᓚᐅᖅᐳᖅ ᐃᓄᐃᑦ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑎᒋᔭᖏᓐᓄᑦ (IRAs) 
ᐊᑐᕚᒥ. ᑎᓯᐱᕆ 2009 ᐋᑎᒃᓇᑦ ᐊᕐᕌᒍᑕᒫᑦ ᑭᓪᓕᓯᓂᐊᕐᓂᕐᒧᑦ ᑲᑎᒪᓂᖓ ᕕᒃᑑᕆᔭ, ᐳᕆᑎᔅᑲᓚᒻᐱᐊᒦᓚᐅᖅᐳᖅ, ᐃᓄᒐᓴᖕᓂ ᐅᖒᕆᓚᐅᖅᐳᖅ 
ᑲᑎᒪᓂᐅᔪᖅ, 12 ᐊᐃᑦᑐᖅᑕᐅᓪᓗᑎᒃ ᐋᑎᒃᓇᑦ/ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᕐᒧᑦ ᐃᓄᐃᑦ ᐊᐅᓪᓚᕈᓐᓇᐅᑎᒃᓴᖏᓐᓄᑦ ᐃᓕᓐᓂᐊᕈᑎᒃᓴᖓᓐᓄᑦ.  
ᑖᒃᑯᐊ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᓂᕈᐊᓚᐅᖅᐳᑦ ᓂᕈᐊᒐᒃᓴᖑᖅᑎᑕᐅᓯᒪᔪᓂᑦ, ᖃᐅᔨᓴᐃᓪᓗᑎᒃᓗ ᐊᒻᒪᓗ ᑐᓐᓂᖅᓴᐃᓪᓗᑎᒃ ᑖᒃᑯᓂᖓ 
ᐃᓕᓐᓂᐊᕈᑎᒃᓴᓄᑦ ᐃᓕᓴᕆᔭᐅᔾᔪᑎᒃᓴᓂ.  

ᐊᕐᕌᒍᒥ, ᐃᓄᖕᓂᖔᖅᓯᒪᔪᑦ ᑭᒡᒐᖅᑐᐃᔪᑦ ᐋᑎᒃᓇᑦ ᑲᑎᒪᔨᖏᓐᓂ ᓱᓕ ᐊᔭᐅᖅᑐᐃᔾᔪᑎᖃᓚᐅᖅᐳᑦ ᐱᐅᓂᖅᓴᒥ ᐃᓄᐃᑦ -ᐋᑎᒃᓇᑦ 
ᐱᓕᕆᖃᑎᒌᖕᓂᖓᓂ.  ᑕᐃᒪᐃᑦᑐᓐᓇᖅᓯᔪᔪᑦ ᐅᖃᓪᓚᐅᓯᕆᔭᐅᓚᐅᖅᑐᓂ ᒪᓕᒃᑐᑎᒃ ᐃᓄᐃᑦ ᓄᓇᖓᓐᓂ ᐊᕕᑦᑐᖅᓯᒪᓂᐅᔪᒥ ᑭᒡᒐᖅᑐᐃᔪᑦ 
ᐃᓚᐅᔪᐃᓐᓇᐅᑎᓪᓗᒋᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᔨᕋᓛᖑᔪᑦ (RMC), ᐃᓄᐃᓪᓗ ᐊᒥᓲᓂᖅᓴᕈᖅᑕᐅᖁᓪᓗᒋᑦ ᑭᒡᒐᖅᑐᖅᑕᐅᔪᒃ 
ᑖᒃᑯᓇᓂ ᐱᖓᓲᔪᖅᑐᖑᖅᑎᓪᓗᒋᑦ; ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ ᐱᑕᖃᓕᕐᓗᓂ ᑖᒃᑯᓂᖓ ᑲᑎᒪᔨᕋᓛᓂ, ᐊᑐᓂ 
ᖃᐅᔨᓴᐅᑎᐅᕙᑦᑐᑦ ᑭᒡᒐᖅᑐᐃᔨᖃᕐᕕᐅᔪᐃᓐᓇᐅᓕᕐᓗᑎᒃ; ᑮᓇᐅᔭᖃᖅᑎᑕᐅᓗᑎᒃ ᐊᓪᓚᕕᒻᒥ ᑲᒪᒋᔭᕆᐊᓖᑦ ᐊᐅᓚᔾᔪᑎᒃᓴᖏᓐᓄᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂ (IAC), ᑖᒃᑯᐊ ᕕᑉᕗᐊᕆ 2010-ᒥ ᓯᕗᓪᓕᖅᐹᖓᓐᓂ ᑲᑎᒪᒋᐅᔪᒻᒪᑕ, ᓄᓇᖏᑦᑕ ᒥᒃᓵᓂ 
ᐅᖃᐅᓯᒃᓴᕆᔭᖏᓐᓂ ᓂᓪᓕᐊᕕᖃᕈᓐᓇᖅᑎᑕᐅᓪᓗᑎᒃ ᖃᐅᔨᓴᕈᑎᐅᓂᐊᖅᑐᓄᑦ ᑐᒃᓯᕋᐅᑎᓕᐊᕆᔭᐅᓯᒪᔪᓄᓪᓗ; $1 ᒥᓕᐊᓐ ᑐᕌᖓᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑭᓪᓕᓯᓂᐊᕈᑎᒃᓴᐅᔪᓄᑦ, 12-ᓄᑦ ᐱᓕᕆᐊᖑᔪᓅᖅᑕᐅᓂᐊᕐᓗᑎᒃ ᐃᓄᐃᑦ ᓄᓇᒋᔭᓕᒫᖏᓐᓂ. 

ᐋᑎᒃᓇᑦ ᑮᓇᐅᔭᖃᖅᑎᑕᐅᖕᒪᑦ ᒫᑦᓯ 2011-ᒧᓄᑦ ᓄᑖᕈᕆᐊᖅᑕᐅᔪᓐᓇᓛᕐᓗᓂ 2018-ᒧᑦ ᑎᑭᓪᓗᒍ ᑲᔪᓯᔭᕆᐊᖃᕋᓱᒋᔭᐅᒃᐸᑦ.  ᑲᔪᓯᓂᖓ 
ᐋᑎᒃᓇᑦ 2011 ᑭᖑᓂᐊᒍᑦ ᐊᐅᓚᑦᑎᐊᖅᓯᒪᒃᐸᑦ ᑭᓯᐊᓂᐅᖕᒪᑦ ᑲᔪᓯᖁᔭᐅᓂᖓᓄᓪᓗ ᑐᒃᓯᕋᐅᑎ 2010 ᐅᑭᐊᒃᓵᖓᓂ ᑐᓂᔭᐅᔭᕆᐊᖃᕋᔭᖅᐳᖅ.  
ᑲᑎᒪᔨᐅᔪᑦ ᐃᑲᔪᖅᓱᐃᓯᒪᑦᑎᐊᖅᐳᑦ ᑕᒪᑦᓱᒪ ᓄᑖᖑᕆᐊᖅᑕᐅᓂᖓᓂ, ᐃᓄᐃᓪᓗ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐃᓄᖕᓅᖓᔪᓂ 
ᓄᑕᐅᓯᓕᖅᑕᐅᔭᕆᐊᓕᖕᓂ ᐃᓱᒪᒃᓴᖅᓯᐅᕈᑎᒃᓴᒥᖕᓂ ᑐᓂᓯᓛᖅᐳᑦ (ᑯᐸᐃᒃ ᓯᑎᒦᓛᖅᑐᑦ 2010 ᐅᑭᐊᒃᓵᖓᓂ).  ᑖᓐᓇ ᓇᐃᓈᕆᒋᐊᕐᓂᐊᖅᐳᖅ 
ᐃᓄᐃᑦ ᐱᖃᑕᐅᓂᕆᔭᖏᓐᓂ ᐱᓕᕆᐊᖑᔪᓂ ᐃᓄᐃᓪᓗ ᐱᓇᓱᐊᕈᒪᔭᖏᓐᓂ ᓇᓗᓇᐃᖅᓯᓯᒪᑦᑎᐊᕐᓗᓂ ᑕᐃᒫᑦ ᐱᓕᕆᖃᑎᒌᑦᑎᐊᕈᒪᓂᖏᓐᓄᑦ.  

ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᖅ 
ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᖅ (NCP) ᓴᖅᑭᑕᐅᓂᑰᖕᒪᑦ 1991-ᒥ ᐃᓱᒫᓗᑕᐅᔪᑦ ᐱᓪᓗᒋᑦ ᐃᓄᖕᓄᑦ ᓴᖅᑭᔮᖅᑐᑦ ᓱᕈᕐᓇᖅᑐᓴᓗᐃᑦ (ᓲᕐᓗ 
ᓱᕈᕐᓇᖅᑐᑦ ᓴᕕᕋᔭᒃᓴᐃᓪᓗ) ᐆᒪᔪᕐᓂ ᐃᓄᐃᑦ ᓂᕿᒋᓪᓗᐊᑕᓲᖏᓐᓂ.  ᐊᕐᕌᒍᖃᐅᔪᒥ, ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᖅᑎᒍᑦ 
ᑮᓇᐅᔭᖃᖅᑎᑦᑎᔪᓐᓇᓚᐅᖅᐳᑦ ᖃᐅᔨᓴᕈᑎᒃᓴᓂ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑭᓪᓕᓯᓂᐊᖅᑕᐅᒍᑎᖓᓂ, ᓱᓕᓗ ᐊᔪᕈᓐᓃᖅᑎᑦᑎᕙᓪᓕᐊᓪᓗᓂ 
ᓄᓇᐃᑦ ᐊᕕᒃᑐᖅᓯᒪᓂᖏᑎᒍᑦ ᓄᓇᓖᓪᓗ ᐃᓗᐊᓂ. 

ᐊᐅᔭᐅᑎᓪᓗᒍ 2009ᒥ, ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᓚᐅᕆᕗᑦ ᓄᓇᓕᖕᓂ ᐊᐅᓚᑕᐅᖁᐅᔪᒥ ᕿᓚᓗᒐᐃᑦ 
ᖃᓄᐃᓐᓂᖏᓐᓄᑦ ᖃᐅᔨᓴᕐᓂᕐᒥ ᖃᓪᓗᓈᑦ ᖃᐅᔨᓴᖅᑎᖏᑦᑕ ᖃᐅᔨᓴᕈᑎᒋᓲᖏᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᐊᑐᖅᑕᐅᔪᐃᓐᓇᐅᓪᓗᑎᒃ 
ᑐᒃᑐᔭᖅᑐᕐᒥ, ᓄᓇᑦᓯᐊᖅ.  ᐃᓄᐃᑦ ᐊᖑᓇᓱᒃᑎᐅᔪᑦ ᖃᐅᔨᒪᔾᔪᑎᒃᓴᑦᑎᐊᕙᖕᓂ ᐃᓕᓴᐃᓚᐅᖅᑐᑦ ᓇᒧᖓᓲᖑᓂᖏᑦ ᖃᓄᕐᓗ 
ᐃᓕᖅᑯᓯᖃᓲᖑᖕᒪᖔᑕ ᕿᓚᓗᒐᐃᑦ, ᐃᓐᓇᑐᖃᐃᑦ ᓄᐊᑦᑎᖃᑕᐅᓪᓗᑎᒃ ᖃᐅᔨᓴᕈᑎᒃᓴᓂ ᐊᓯᖏᓪᓗ ᓄᓇᓕᖕᓂᖔᖅᓯᒪᔪᑦ ᑎᑎᕋᖅᐸᓪᓕᐊᓪᓗᑎᒃ 
ᑕᒪᒃᑯᓂᖓ ᖃᐅᔨᒪᔾᔪᑎᒃᓴᓂ ᐃᓕᐅᖃᖅᑕᐅᔭᕆᐊᖃᖅᑐᓂ ᕿᓚᓗᒐᖅᑕᐅᔪᓕᒫᓂᑦ, ᐊᖏᓂᖓ ᖃᓄᐃᑦᑑᓂᖓᓗ ᐱᖃᓯᐅᔾᔭᐅᓪᓗᑎᒃ.  ᐃᓅᓱᒃᑐᑦ 
ᐱᓕᒻᒪᒃᓴᔭᐅᓂᖏᑦ ᐱᒻᒪᕆᐅᓚᐅᕆᕗᖅ, ᕿᒪᐃᕕᒃᓴᖃᑦᑎᐊᖁᓪᓗᒋᑦ ᑕᒪᒃᑯᓂᖓ ᐃᓄᐃᓪᓗ ᖃᓪᓗᓈᓪᓗ ᖃᐅᔨᓴᓂᖏᑦ ᖃᐅᔨᓴᕈᑎᑎᒍᑦ 
ᐊᑐᖅᑕᐅᔪᐃᓐᓇᐅᑎᓪᓗᒋᑦ ᖃᐅᔨᓴᕈᑎᓄᓪᓗ ᐊᑐᕈᓐᓇᖅᑕᖏᓐᓂ ᖃᐅᔨᕚᓪᓕᕈᑕᐅᓪᓗᓂ ᐊᒻᒪᓗ ᖃᐅᔨᓴᖅᑎᕈᖅᓴᔭᐅᓪᓗᑎᒃ ᐃᓅᓱᒃᑐᑦ. 

ᔫᓂ 2009ᒥ, ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᔨᒃᑯᑦ ᐃᓄᖕᓄᑦ ᐊᓐᓂᐊᓇᖅᑐᓄᑦ ᖃᐅᔨᓴᕐᓂᖓᓄᑦ ᐅᓂᒃᑳᖅ ᐃᖃᓗᖕᓂ ᐊᓚᒃᑲᖅᑕᐅᔪᕗᖅ.  
ᑕᕝᕙᖔᖅᑐᑦ ᖃᐅᔨᓴᕈᑏᑦ ᐊᒃᓱᑦ ᒥᑭᓪᓕᕚᓪᓕᖅᓯᒪᓕᕐᓂᖏᑦ ᓱᕈᕐᓇᖅᑐᑦ ᐃᓄᖕᓅᖃᖅᑐᑦ ᐊᕐᕌᒍᑦ ᖁᓕᐅᓚᖅᑐᑦ ᓯᕗᓂᑦᑎᓐᓂ ᑖᒃᑯᓄᖓᓕᒫᖅ 
ᑲᓇᑕᒥ ᐅᑭᐅᖅᑕᖅᑐᕐᒥᐅᑕᖏᓐᓂ.  ᑭᓯᐊᓂᓕ, ᓱᓕ ᓱᕈᕐᓇᖅᑐᑦ ᐱᑕᖃᖅᐳᑦ, ᓲᕐᓗ ᓴᕕᕋᔭᒃᓴᖅ ᒨᑯᕆ ᐊᒻᒪᓗ ᐃᑭᔾᔭᐃᒃᑯᑏᑦ, ᐊᒃᐸᓯᒃᑑᒍᓗᐊᑦ 
ᑭᓯᐊᓂ ᐸᐅᖓᖅᐸᓪᓕᐊᕋᔮᖕᒪᑕ.  ᑕᒪᓐᓇ ᓱᓕ ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᑐᖅ. 

ᑐᕌᒐᐅᓂᐊᖅᑐᑦ ᐊᕐᕌᒍᒥ ᐸᕐᓇᐃᓂᖅ ᒨᑯᕆᒥ ᓴᕕᕋᔭᒃᓴᓕᕆᓂᕐᒧᑦ ᑲᑎᒪᔾᔪᑎᖃᕐᓂᖅ ᑕᐃᒫᒃ ᓯᑖᒃHᐅᒻᒥ ᑲᑎᒪᓂᐅᓚᐅᖅᑐᑐᑦ ᐃᓯᐊᕿᓂᕐᓗᑯᐃᑦ 
ᓱᕈᕐᓇᖅᑐᖁᑎᖏᓐᓂ (POPs). ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᖅ ᑲᔪᓯᓂᐊᖅᐳᖅ ᖃᓄᖅᑑᕈᑎᖃᕐᓂᕐᒥ ᓄᓇᓕᖕᓂ ᐊᐅᓚᑕᐅᔪᓂ ᖃᐅᔨᓴᕐᓂᕐᒥ 
ᑭᓪᓕᓯᓂᐊᕐᓂᒥᓘᓐᓃᑦ.  ᐃᓱᒫᓗᖕᓂᖅᑕᖃᕐᒪᑦ ᑕᒪᒃᑯᐊ ᓱᕈᕐᓇᖅᑐᓴᓗᖕᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕈᑎᐅᔪᑦ ᓄᖅᑲᓕᕐᓂᖏᓐᓂ, 
ᐱᖃᓯᐅᑎᓪᓗᒍ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑭᓪᓕᓯᓂᐊᕈᑎᒋᓚᐅᖅᑕᖓ ᐊᒻᒪᓗ ᓄᑕᖅᑲᑦ ᑭᖑᓂᐊᒍᑦ ᖃᐅᔨᓴᖅᑕᐅᓂᖏᑦ ᓄᓇᕕᒻᒥ, ᑕᒪᒃᑯᐊ 
ᑐᓴᐅᒪᔭᑦᑎᐊᕆᐊᖃᕋᓗᐊᕐᒪᑕ ᐃᓄᓕᒫᓅᖓᔪᓄᑦ ᓯᐊᒻᒪᒃᑕᐅᑦᓯᐊᐸᓪᓗᑎᒃ ᐊᕕᑦᑐᖅᓯᒪᓂᐅᔪᓂ ᐊᑐᓂ. 

ᐅᑭᐅᖅᑕᖅᑐᒥ ᓱᕈᕐᓇᖅᑐᓕᕆᓂᖅ ᓱᓕᑦᑕᐅᖅ ᓇᓗᓇᐃᒃᑯᑦᑕᑦᑎᐊᕙᐅᕗᖅ ᖃᐅᔨᓴᕐᓂᕐᒧᑦ ᐃᓄᐃᑦ ᓄᓇᖏᓐᓂ.  ᐃᑲᔪᖅᓱᖅᑕᐅᓂᖓ 
ᐃᒫᖓᐃᖅᓯᒪᑦᑎᐊᕐᓂᖓᓗ ᐃᓄᖕᓂ ᐊᓯᖏᓐᓂᓗ ᓄᓇᖃᖅᑳᕐᓂᑰᔪᓂ ᐱᓕᕆᑦᑎᐊᖅᓯᒪᔪᓂ ᑐᙵᕕᖃᑦᑎᐊᖅᑐᓂᓗ ᖃᐅᔨᓴᕈᑎᒃᓴᑦᑎᐊᕙᖕᓂ 
ᐱᑕᖃᖅᑎᑦᑎᖕᒪᑦ ᓯᕗᓂᒃᓴᑦᑎᓐᓄᑦ.  

ᓂᕆᔭᒃᓴᖃᑦᑎᐊᕐᓂᖅ 
ᓂᕆᔭᒃᓴᖃᑦᑎᐊᕐᓂᖅ ᓇᓗᓇᐃᖅᑕᐅᓯᒪᕗᖅ ᐊᖏᓂᖅᐹᖑᖃᑕᐅᒋᐊᒃᓴᖓᓂ ᐃᓄᐃᑦ ᓄᓇᖏᓐᓂ ᑖᓐᓇᓗ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᓇᓗᓇᐃᖅᑕᐅᒃᑲᓐᓂᕋᓱᒃᓯᒪᕙᐅᒃ ᐅᑭᐅᖅᑕᖅᑐᒨᖓᓕᕐᓗᓂ ᐊᕐᕌᒍᒐᓴᐅᓕᖅᑐᓄᑦ.  ᓂᕆᔭᒃᓴᖃᑦᑎᐊᕐᓂᖅ ᐃᓗᓕᑐᔫᖕᒪᑦ ᐱᔾᔪᑎᒃᓴᐅᓕᓲᖑᓪᓗᓂᓗ 
“ᐃᓄᓕᒫᑦ, ᑕᐃᒪᖓᓕᒫᖅ, ᐃᓚᖏᑦ ᐱᑕᖃᕐᓂᕐᒧᑦ ᐃᓚᖏᓪᓗ ᓂᐅᕕᕈᓐᓇᐅᑎᖃᖏᓐᓂᕐᒧᑦ, ᐊᑦᑕᓇᖏᑦᑐᓂ ᖃᓂᒻᒪᖕᓇᖏᑦᑐᓂ 
ᓂᕿᑦᑎᐊᕙᐅᔪᓂ ᓂᕆᖃᑦᑕᕆᐊᖃᕐᓂᖏᓐᓄᑦ ᓂᕆᔪᒪᔭᖏᓐᓄᓪᓗ ᐆᒻᒪᕆᒃᑑᓗᑎᒃ ᖃᓄᐃᖏᑦᑎᐊᖁᓪᓗᒋᓪᓗ ᐃᓅᓯᖏᓐᓂ”  (ᓯᓚᕐᔪᐊᕐᒥ 
ᓂᕿᓕᕆᓂᕐᒧᑦ ᑲᑎᒪᕐᔪᐊᕐᓂᖅ 1996). ᐊᕐᕌᒍᓂ ᐊᑐᕋᑖᖅᑕᑦᑎᓐᓂ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓄᐊᑦᑎᓇᓱᒃᓯᒪᕗᑦ ᓄᓇᓕᖕᓂ 
ᐊᕕᒃᑐᖅᓯᒪᓂᐅᔪᓂᓗ ᖃᓄᐃᓐᓂᐅᔪᓂ ᑕᐅᑐᒃᑕᖏᓐᓂᓗ ᐋᖅᑭᒃᓱᐃᖃᑕᐅᑎᓪᓗᒋᑦ ᑲᓇᑕᒥ ᐊᑐᖅᑕᐅᔪᒃᓴᒥ ᓂᕆᔭᒃᓴᖃᑦᑎᐊᕐᓂᕐᒧᑦ ᐃᓄᐃᑦ 
ᓄᓇᖏᓐᓂ.  

ᓄᓇᐃᑦ ᐊᕕᑦᑐᖅᓯᒪᓂᖏᓐᓂ ᑐᓴᕐᕕᖃᕋᓱᐊᕐᓂᖅ 2008ᒥ 2009ᒥᓗ ᓴᖅᑭᑦᑎᓚᐅᖅᐳᖅ ᐱᒋᐊᕐᕕᐅᔪᓐᓇᖅᑐᓂ ᑭᓪᓕᓕᐅᕈᑕᐅᔪᓐᓇᖅᑐᓂᓪᓗ 
ᑲᓇᑕᓕᒫᒧᑦ ᐃᓄᐃᑦ ᓄᓇᖏᓐᓂ ᐊᑐᕈᓐᓇᖅᑐᓂ ᓂᕆᔭᒃᓴᖃᑦᑎᐊᕐᓂᕐᒧᑦ ᐅᑯᐊ ᐱᖃᓯᐅᑎᓪᓗᒋᑦ:  ᑲᓇᑕᓕᒫᒥ ᓂᕆᔭᒃᓴᑦᑎᐊᕐᓂᕐᒧᑦ ᒪᓕᒐᕐᒥ, 
ᐃᓚᐅᓪᓗᓂ ᓂᕆᔭᒃᓴᑦᑎᐊᕐᓂᕐᒧᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᖕᓂᕐᒧᑦ ᓄᓇᒥᖔᖅᓯᒪᔪᓂᓪᓗ ᐱᕙᓪᓕᐊᑎᑦᑎᓇᓱᖕᓂᕐᒧᑦ 
ᐃᓚᐅᖏᓐᓇᕆᐊᖃᕐᓗᓂ ᑭᓱᑐᐃᓐᓇᒧᑦ ᐸᕐᓇᒐᓱᖕᓂᐊᓕᕌᖓᑕ ᐊᑐᐊᒐᓕᐅᖅᐸᓪᓗᓂᐅᓪᓗ ᐃᓗᐊᓂ, ᐱᐅᓯᒋᐊᕐᓗᒍ ᓂᕆᔭᒃᓴᖃᑦᑎᐊᕐᓂᕐᒧᑦ 
ᐃᑲᔫᑎᐅᕙᑦᑐᖅ, ᐃᑲᔪᖅᓱᕐᓗᒍ ᐃᓄᐃᑦ ᓂᕿᒋᓲᖏᓐᓂ ᐊᑭᑭᓪᓕᒋᐊᕈᑎ ᐅᓯᔭᐅᔾᔪᑎᖏᓐᓄᑦ ᐃᓄᐃᓪᓗ ᐃᓕᖅᑯᓯᖓᑎᒍᑦ ᐱᑎᑦᑎᖃᑦᑕᕐᓂᖅ, 
ᓄᓇᓕᖕᓂᓗ ᖃᐅᔨᒪᔭᐅᑦᑎᐊᕐᓗᓂ ᐃᓕᓐᓂᐊᖅᑕᐅᒃᑲᓐᓂᕐᓗᓂᓗ ᑎᒥᒧᑦ ᐊᑑᑎᖃᑦᑎᐊᖅᑐᑦ ᓂᖀᑦ ᐊᒻᒪᓗ ᑎᒥᒥ ᑲᒪᑦᑎᐊᕆᐊᖃᕐᓂᖅ 
ᐳᕙᓪᓗᓐᓇᖅᑐᒥ ᑎᒥᐅᑉ ᐃᓗᐊᓃᑦᑐᖁᑎᖃᖅᑐᑦ ᖃᖓᑐᐃᓐᓇᖅ ᐳᕙᓪᓗᓕᕈᓐᓇᕐᓗᓂ, ᐃᑲᔪᖅᑕᐅᒃᑲᓐᓂᕐᓗᑎᒃᓗ ᓄᓇᓕᖕᓂ 
ᐊᔪᕐᓇᖏᑉᐹᓪᓕᕈᑕᐅᓇᓱᒃᑐᑦ ᖃᐅᔨᒪᔭᐅᑎᒋᐊᒃᑲᓐᓂᕐᓗᒋᓪᓗ ᑕᒪᒃᑯᐊ ᐊᕙᑖᓂ ᐊᑑᑎᔪᑦ ᓂᕆᔭᒃᓴᖃᑦᑎᐊᕐᓂᕐᒧᑦ ᐊᒃᑐᐃᕙᑦᑐᑦ. ᐃᓄᐃᑦ ᑕᐱᕇᒃᑯᑦ 
ᑲᓇᑕᒥ ᒫᓐᓇ ᑲᒪᒋᔭᐅᕙᓪᓕᐊᕗᖅ ᐃᓗᓕᑐᔪᒥ ᑲᓇᑕᒥ ᐊᑐᖅᑕᐅᔪᒃᓴᒥ ᑕᒪᒃᑯᐊ ᑭᓪᓕᓕᐊᕆᔭᐅᓯᒪᔪᑦ ᐊᑐᖅᑕᐅᖁᓪᓗᒋᑦ ᐃᓄᐃᑦ ᓄᓇᖏᓐᓂ. 

ᐆᒪᔪᓕᕆᓂᖅ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓱᒫᓗᖕᒪᑕ ᖃᐅᔨᓴᕈᑕᐅᔪᑦ ᖃᐅᔨᒪᔭᐅᒋᐊᖅᑕᐅᔪᓪᓗ ᒐᕙᒪᑐᖃᒃᑯᓄᑦ ᐆᒪᔪᐃᑦ ᖃᐅᔨᓴᖅᑕᐅᓂᖏᓐᓄᑦ 
ᓈᓴᖅᑕᐅᓂᖏᓐᓄᓪᓗ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᐱᑕᖃᖅᑎᒋᓂᖏᑦ ᓄᓇᓕᖕᓅᖓᔪᓂ ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂ.  
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑲᔪᓯᓂᐊᖅᐳᖅ ᐅᔾᔨᕆᒋᐊᖃᑦᑕᕐᓗᒍ ᑕᒪᒃᑯᐊ ᐃᓄᖕᓄᑦ ᐊᐅᓚᑕᐅᖃᑕᐅᔪᑦ ᐆᒪᔪᐃᑦ ᓄᖑᕈᔪᓕᕐᓂᖏᓐᓄᑦ 
ᓈᒻᒪᒃᑲᓗᐊᕐᒪᖔᑕ ᐅᖃᐅᓯᒃᓴᖃᕐᕕᐅᑦᑎᐊᖁᓪᓗᒋᓪᓗ ᐊᕐᕌᒍᓄᑦ ᑕᓪᓕᒪᓄᑦ ᑕᑯᓇᒃᑕᐅᓂᖏᓐᓄᑦ ᑲᓇᑕᒥ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᖁᑎᖏᑦ 
ᐱᖁᔭᖅᑎᒍᑦ (SARA) ᐊᒻᒪᓗ ᐊᑐᐊᒐᖏᑎᒍᑦ. 

ᑕᒪᓐᓇ ᐊᕐᕌᒍᓂ ᐊᑐᓕᖅᑕᑦᑎᓐᓂ ᐃᖅᑲᒋᔭᐅᖏᓐᓇᕐᓂᖅᓴᐅᓕᖅᑎᓪᓗᒍ ᐊᒃᑐᐃᓯᒪᓕᕐᓂᖓ ᐃᒃᐱᖕᓇᖅᑎᒋᓂᖓᓗ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐃᓄᐃᑦ ᓄᓇᖏᓐᓂ ᐅᑭᐅᖅᑕᖅᑐᒥᓗ ᐆᒪᔪᕐᓂᓗ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᐊᖃᐃᓐᓇᖅᓯᒪᖕᒪᑕ ᑐᓴᐅᒪᑎᑦᑎᓂᕐᒧᓪᓗ 
ᐃᑲᔪᐃᓐᓇᖅᓯᒪᓪᓗᑎᒃ ᐃᓄᐃᑦ ᑎᒥᖁᑎᒋᔭᖏᓐᓂ, ᒐᕙᒪᑐᖃᒃᑯᓐᓂ (ᐱᓗᐊᖅᑐᒥ ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᓯᖅᑎᑦ), ᐊᕕᑦᑐᖅᓯᒪᓂᐅᔪᓂ 
ᐅᑭᐅᖅᑕᖅᑐᒥᓗ ᒐᕙᒪᐅᔪᓂ ᐊᐅᓚᑦᑎᕕᖃᖅᑐᓂ, ᐊᐅᓚᑦᑎᖃᑎᒌᖑᔪᓪᓗ ᐃᓄᐃᑦ ᑲᑎᒪᔨᐅᔪᑦ ᐃᓄᐃᑦ ᓄᓇᖏᓐᓂ.  ᐱᓕᕆᐊᖓᑕ ᐃᓚᒋᓪᓗᒍ, 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᑦᑎᐊᖅᓯᒪᒋᕗᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑎᒪᔨᖏᓐᓂ ᐆᒪᔪᓄᑦ ᐅᓗᕆᐊᓇᖅᑐᒦᓕᖅᑐᓄᑦ 

ᓄᖑᕈᔪᖕᓂᕐᒧᑦ (NACOSAR) ᐃᑲᔪᖅᑕᐅᖁᓪᓗᒋᑦ ᐃᓄᖕᓂ ᑭᒡᒐᖅᑐᐃᔪᖅ ᑲᑎᒪᔨᓂ ᐃᓚᒋᔭᐅᖁᓪᓗᒋᓪᓗ ᐊᑐᐊᒐᓕᕆᓂᕐᒧᑦ 
ᐸᕐᓇᐃᕙᓪᓕᐊᓂᕐᒧᓪᓗ ᑲᑎᒪᔨᕋᓛᕆᔭᖏᓐᓂ.  

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᒃᑐᐊᓂᖃᐃᓐᓇᓲᖑᒋᕗᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂ ᑲᑎᒪᔨᕋᓛᖑᔪᓂ ᑖᒃᑯᑎᒎᓇ ᑲᑎᒪᔨᓄᑦ ᐆᒪᔪᐃᑦ 
ᐅᓗᕆᐊᓇᖅᑐᒦᓕᖅᑐᑦ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ (COSEWIC). ᑖᒃᑯᐊᑦᑕᐅᖅ ᓱᓕ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑲᒪᒋᔭᖃᓲᖑᕗᑦ 
ᑐᓴᐅᒪᑎᑦᑎᓂᕐᒥ ᐃᓄᐃᑦ ᓯᓚᕐᔪᐊᕐᒥᐅᖃᑎᒌᑦ ᑲᑎᒪᔨᖏᓐᓂ (ᑲᓇᑕᒥ) ᐃᓄᖕᓅᖓᔪᓂ ᐆᒪᔪᓕᕆᓂᕐᒧᑦ ᑐᓴᐅᒪᔭᐅᔪᒪᕙᑦᑐᓂ ᐃᓱᒫᒋᔭᐅᔪᓂᓗ 
ᐊᐅᓚᑦᑎᕕᖃᕐᕕᖓᑕ ᐅᖓᑖᓃᑎᓪᓗᒋᓪᓗ ᑲᓇᑕᐅᑉ ᐃᓄᖏᑦ ᖃᐅᔨᒪᑎᑕᐅᑦᑎᐊᖁᓪᓗᒋᑦ ᐊᒻᒪᓗ ᐅᖃᕐᕕᖃᑦᑎᐊᕈᓐᓇᖁᓪᓗᒋᑦ 
ᑕᒪᒃᑯᓄᖔᖓᔪᓂ.  

ᐊᖅᓴᕐᓃᑦ ᑐᒃᑐᖏᓐᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᔾᔨᒋᐊᖅᑎᖏᑦ  
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓚᐅᖃᑕᐅᖃᑦᑕᖅᓯᒪᖕᒪᑕ ᐊᖅᓴᕐᓃᑦ ᑐᒃᑐᖏᓐᓄᑦ ᓄᓇᖃᖅᑳᖅᓯᒪᔪᑦ ᐅᖃᐅᔾᔨᒋᐊᖅᑎᖏᓐᓄᑦ ᑕᐃᒪᖓᑦ 
ᐱᒋᐊᓚᐅᖅᓯᒪᖕᒪᑕ ᓯᑎᐱᕆ 2009ᒥ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐋᖅᑭᒃᓱᐃᖃᑕᐅᓯᒪᖕᒪᑕ ᐱᓕᕆᐊᒃᓴᐅᓂᐊᖅᑕᖏᓐᓂ, ᐅᖃᕐᕕᖃᖅᓯᒪᓪᓗᑎᒃᓗ 
ᐊᖅᓴᕐᓃᑦ ᑐᒃᑐᖏᓐᓄᑦ ᓄᓇᖃᖅᑳᖅᓯᒪᒧᑦ ᐅᖃᐅᔾᔨᔨᖏᓐᓄᑦ ᐊᒻᒪᓗ ᕿᓚᓈᖅᑐᒃᑯᑦ ᐊᐅᓚᓂᕆᔭᖏᓐᓂ ᓇᐅᒃᑯᑦ ᐊᒃᑐᐊᓂᖃᕐᒪᖔᑕ 
ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ ᐊᒻᒪᓗ ᖃᓪᓗᓈᑦ ᖃᐅᔨᓴᖅᑏᑦ ᑭᓪᓕᓯᓂᐊᕈᓯᖏᑦ ᑲᓇᑕᒥ ᑕᓱᐃᓇᓱᖕᓂᕐᒧᑦ ᐊᑐᖅᑕᐅᔪᒃᓴᖁᑎᖏᓐᓂ 
ᐊᑐᖅᑕᐅᓕᖅᑐᒃᓴᒫᖅ 2010-2011 ᐃᓗᐊᓂ.  

ᓄᒃᑕᖅᑐᑦ ᓄᓇᐃᓐᓇᒥᐅᑕᐃᑦ ᑐᒃᑐᑦ 
ᖃᑦᓯᑲᓪᓚᐅᖕᒪᑕ ᐊᒃᑐᐃᔪᑦ ᐃᓄᐃᑦ ᓄᓇᖏᓐᓂ ᑕᒪᒃᑯᐊ ᑐᒃᑐᐃᑦ ᐱᑕᑭᓪᓕᕙᓪᓕᐊᓂᖏᓐᓄᑦ ᓄᒃᑕᖅᑐᑦ.  ᑐᒃᑐᑮᓐᓇᐸᓗᖕᓂᖓ 
ᓂᕆᔭᒃᓴᖃᑦᑎᐊᖏᓐᓂᕐᒧᓪᓗ ᐃᓚᖃᖅᑎᓪᓗᒍ ᐊᒃᑐᐊᓂᖃᖅᑐᒋᔭᐅᕙᓕᕐᒥᖕᒪᑦ ᐊᐅᓚᑦᑎᑦᑎᐊᕈᓐᓃᕐᒪᖔᑕ ᐊᐅᓚᑦᑎᔨᐅᔪᑦ ᑐᒃᑐᐃᑦ ᐱᓪᓗᒋᑦ 
ᐊᓯᖏᓐᓂᓗ ᓄᓇᐅᔪᓂ ᐊᒃᑐᐃᖃᑦᑕᕐᒪᖔᑦ ᑕᒪᓐᓇ ᒐᕙᒪᒃᑯᓐᓄᑦ ᑕᒪᓐᓇ ᐆᒪᔪᓕᕆᓂᖅ ᐊᐅᓚᑕᐅᑎᓪᓗᒍ.  ᒫᓐᓇᕋᑖᒃᑯᑦ ᐃᖅᑲᖅᑐᐃᕖᑦ ᔪᑳᓐᒥ 
ᓄᓇᑦᓯᐊᕐᒥᓗ ᐊᐅᓚᑦᑎᓂᕆᔭᖓ ᐳᐊᑯᐸᐃᓐ ᕿᖓᐅᓪᓗ ᑐᒃᑐᖏᓐᓂ ᑕᒪᒃᑯᓂᖓ ᓴᖅᑭᔮᕈᑎᒃᑲᓐᓂᐅᖕᒪᑦ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᑕᒪᒃᑯᓂᖓ ᖃᐅᔨᒪᓇᓱᐊᑦᑎᐊᖅᑐᖅ ᐃᓄᐃᑦ ᓄᓇᒋᔭᖏᓐᓂ ᑕᐃᒪᐃᑉᐸᓪᓕᐊᖕᒪᖔᑕ. 

ᐃᓱᒫᓗᑕᐅᔪᑦ ᐱᓪᓗᒋᑦ ᐱᕙᓪᓕᐊᑎᑕᐅᓇᓱᒍᒪᔪᕐᓗ ᑐᒃᑐᖃᕐᕕᐅᓲᖑᔪᓂ, ᐊᕕᒃᑐᖅᓯᒪᔪᓂ ᓄᓇᓕᐅᔪᑦ ᒪᓕᒐᖅᑎᒍᑦ 
ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓂ ᐅᖃᖃᑦᑕᓕᕐᒪᑕ ᑐᒃᑐᓄᑦ ᐃᕐᓂᐅᕐᕕᐅᓲᑦ ᓂᕐᕋᖃᕐᕕᐅᓲᓪᓗ, ᐃᓄᐃᑦ ᓄᓇᖏᓐᓃᓐᓇᐸᓗᒃ ᑕᒪᒃᑯᐊ ᐃᓂᖃᖅᑐᑎᒃ.  
ᑭᖑᓪᓕᖅᐹᒥᓗ ᓂᕆᔭᒃᓴᓄᑦ ᐅᓗᕆᐊᓇᖏᒃᑲᓗᐊᕐᒪᖔᑕ ᒪᑯᓂᖓ ᑕᑯᔭᐅᓕᒪᖏᑦᑐᓂ ᐋᓐᓂᐊᖃᖃᑦᑕᓕᖅᑎᓪᓗᒋᑦ 
ᖃᓄᐃᔾᔪᓯᖃᖃᑦᑕᓕᖅᑎᓪᓗᒋᓪᓗ ᑐᒃᑐᑦ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᖃᐅᔨᓴᖅᑎᓂ ᐅᖃᖃᑎᖃᖅᐸᓪᓕᐊᕗᑦ ᑕᒪᒃᑯᐊ ᐅᓗᕆᐊᓇᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᐅᔾᔫᒥᖃᑦᑕᖁᓪᓗᒋᑦ. 

ᓇᓄᐃᑦ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᑦᑎᐊᖏᓐᓇᖅᐳᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᓯᓚᕐᔪᐊᕐᒥ ᐃᓄᐃᑦ 
ᑲᑎᒪᔨᖏᓐᓂ-ᑲᓇᑕ ᑕᒪᒃᑯᓂᖓ ᖃᐅᔨᒪᒋᐊᕋᓱᒃᑐᐃᓐᓇᐅᓪᓗᑎᒃ ᐅᓂᒃᑳᕆᖃᑦᑕᖅᑐᒋᓪᓗ ᓇᓄᐃᑦ ᖃᓄᐃᑉᐸᓪᓕᐊᓂᖏᑦ 
ᖃᓄᐃᓕᐅᖅᑕᐅᓂᖏᓪᓗ ᑲᓇᑕᒥ ᑲᓇᑕᐅᓪᓗ ᓯᓚᑖᓂ.  ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑐᓴᐅᒪᑎᑦᑎᖃᑦᑕᕆᕗᑦ ᐊᕙᑎᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ 
ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᓯᖅᑎᖏᓐᓂ ᓇᓄᐃᑦ ᐱᓪᓗᒋᑦ ᐅᓗᕆᐊᓇᖅᑐᒦᑦᓱᒋᔭᐅᓕᕐᓂᖏᓐᓄᑦ ᐊᓯᖏᓪᓗ ᑕᒪᒃᑯᐊ ᐊᐅᓚᔾᔭᒃᑕᐅᓯᒪᔪᑦ 
ᑲᓇᑕᐅᑉ ᐃᓗᐊᓂ ᓯᓚᑖᓐᓂᓗ. 

ᐊᕐᕌᒍᒥ ᐱᓕᕆᐊᒃᓴᕆᓕᖅᓯᒪᖕᒥᔭᕗᑦ ᐸᕐᓇᐃᓂᖅ ᐋᖅᑭᒃᓱᖅᓯᒪᑦᑎᐊᖅᑐᒃᑯᓪᓗ ᐱᔭᒃᓴᖃᕋᓱᐊᕐᓂᖅ ᑲᑎᒪᖃᑕᐅᓂᕆᓂᐊᖅᑕᕗᑦ 15-ᒋᔭᖓᓐᓂ 
ᑲᑎᒪᓂᕆᔭᖓᓐᓂ ᓯᓚᕐᔪᐊᕐᒥᐅᖃᑎᒌᑦ ᑕᐅᖅᓯᖅᑐᕈᑎᖏᓐᓄᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ (CITES) ᑲᑎᒪᓚᐅᕐᒪᑕ ᒫᑦᓯ 2010 ᑑHᐊ, ᖃᑖᒥ.  
ᐊᒥᐊᓕᑲᓐᒥᐅᑦ ᑐᒃᓯᕋᐅᓯᐅᓚᐅᖅᐳᑦ ᓇᓄᐃᑦ ᓴᐃᑦᓯᒃᑯᑦ ᐅᐃᒍᖓᓂ 2ᒦᑦᑐᑦ ᐅᐃᒍᖓᓅᖅᑕᐅᖔᖁᓪᓗᒋᑦ 1ᒧᑦ.  ᐅᐃᒍᖓᓅᖅᑕᐅᒃᐸᑕ 1ᒧᑦ 
ᑐᑭᖃᖅᐳᖅ ᑲᓇᑕᐅᑉ ᓯᓚᑖᓅᖅᑕᐅᔪᓐᓇᐃᓪᓕᒐᔭᕐᒪᑕ ᓇᓄᕋᐃᑦ, ᑕᒪᓐᓇᓗ ᐃᓄᖕᓄᑦ ᐊᒃᑐᐃᓂᖃᓪᓚᕆᒃᑲᔭᖅᑐᓂ.  

ᓴᐃᑦᓯᒃᑯᑦ ᐊᑭᕋᖅᑐᖅᑐᑎᒃ ᐊᒥᐊᓕᑲᓐᒥᐅᑦ ᑐᒃᓯᕋᐅᑎᖓᓂ ᓂᕈᐊᓚᐅᖅᐳᑦ, ᑖᒃᑯᐊ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓱᓕ ᐊᕕᒃᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖕᓂᖏᓐᓂ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᒐᕙᒪᐅᔪᓂᓪᓗ ᐅᐸᓗᖓᐃᔭᖅᓯᒪᑦᑎᐊᖁᓪᓗᒋᑦ ᑭᖑᓪᓕᕐᒧᑦ ᑲᑎᒪᓂᐅᓛᖅᑐᒧᑦ, ᑕᐃᓛᓐᒥ. 

ᓇᑦᑎᖅ 
ᓯᑎᐱᕆ 2009, ᑕᕆᐅᑉ ᐊᑭᐊᓂ ᓄᓇᓖᑦ ᑲᑐᔾᔨᖃᑎᒌᖏᑦ ᔪᕈᐱᐊᓐ ᑲᑎᒪᔨᖏᑦ ᑲᔪᓯᑎᑦᑎᓚᐅᕐᒪᑕ ᐃᑳᖅᑎᑦᑎᑦᑕᐃᓕᓂᕐᒥ (ᒪᓕᒐᖏᑎᒍᑦ 
ᓈᓴᐅᑎᓕᒃ 1007/2009) ᕿᓯᕋᔭᓕᒫᓂ ᐃᓯᖅᑕᐅᖃᑦᑕᖁᓇᒍ ᓂᐅᕐᕈᓯᕐᕕᐅᖃᑦᑕᖁᓇᒍᓗ ᓇᑦᑏᑦ ᕿᓯᖏᓐᓂ.  ᒪᓕᒐᖓ ᐃᓄᓕᒫᓄᑦ 
ᓴᖅᑭᑕᐅᓚᐅᖅᑐᖅ ᐱᕙᓪᓕᐊᔪᖁᑎᖏᑎᒍᑦ ᐅᑐᐱᕆ 30. 2009ᒥ, ᑖᓐᓇ ᒪᓕᒐᓕᐊᕆᔭᐅᓚᐅᖅᑐᖅ ᐅᓪᓗᑦ ᐊᕙᑎᑦ (20) ᐊᓂᒍᕐᒪᑕ ᐊᑐᓯᓪᓗᓂ.  
ᒪᓕᒐᖓ ᐱᓇᓱᒃᓯᒪᔪᖅ ᑕᒪᒃᑯᐊ ᑕᐅᖅᓯᖅᑐᕈᑕᐅᖁᔪᓐᓃᖅᑐᒋᑦ ᓂᐅᕐᕈᑕᐅᔪᓐᓇᐃᓪᓕᖁᓪᓗᒋᓪᓗ ᓇᑦᑏᑦ ᐊᐃᕕᕋᔭᕈᔪᓕᒫᓪᓗ, 
ᖃᓄᐃᑦᑑᒍᓗᐊᖅᐸᑕ, ᖃᓄᑎᒋ ᐅᑭᐅᖃᖅᑎᒋᓐᓂᕋᓗᐊᖅᐸᑕ, ᑭᓱᑯᑦᑎᒋᒐᓗᐊᖅᐸᒍ ᑭᓱᓕᐊᕆᓯᒪᓐᓂᕋᓗᐊᖅᐸᓪᓗᓐᓃᑦ (ᐊᒥᖅ, ᕿᓯᒃ, ᓂᕿ, 
ᐅᖅᓱᖅ, ᑑᒑᖅ, ᓴᐅᓂᖅ) ᓂᐅᕐᕈᑎᒋᔭᐅᔪᓐᓇᖏᑦᑐᓂ ᑕᐅᖅᓯᖅᑐᕈᑕᐅᔪᓐᓇᖏᑦᑐᓂᓪᓗ 27ᓂ ᓄᓇᐃᑦ ᒐᕙᒪᖃᕐᕕᒋᔭᐅᔪᑦ 
ᐃᓚᒋᔭᐅᕕᖃᕐᕕᒋᔭᖏᓐᓂ. 

ᒪᓕᒐᖓᑦᑕᐅᖅ ᐃᓗᓕᖃᕐᒥᖕᒪᑦ ᐱᖓᓱᐃᓕᖓᔪᓂ “ᐊᑑᑎᔪᓐᓇᖅᑐᓂ,” ᓲᕐᓗ ᓇᖕᒥᓂᖅ ᐊᑐᕐᓂᐊᖅᑕᒥᓂ, ᑐᖁᕋᖅᑕᐅᔭᕆᐊᖃᓕᖅᓯᒪᔪᓂ ᐊᒻᒪᓗ 
ᑕᐅᖅᓯᖅᑐᕈᑕᐅᓯᒪᔪᓂ ᑮᓇᐅᔭᓕᐅᕋᓲᑕᐅᖏᑦᑐᒃᑯᑦ ᑭᓯᐊᓂ ᐊᒻᒪᓗ ᐃᓄᖕᓂᖔᖅᑐᑦ ᐊᓯᖏᓐᓂᓗ ᓄᓇᖃᖅᑳᖅᓯᒪᔪᓂ ᑕᐃᒫᒃ 
ᐃᓅᓇᓱᐊᕈᑎᒋᓪᓗᒍ ᐊᖑᓇᓱᖃᑦᑕᖅᑐᓂ ᑮᓇᐅᔭᓕᐅᕈᑎᒋᓇᒍ ᐊᒻᒪᓗ ᐃᓕᖅᑯᓯᕐᒥᓂᒃ ᑭᓯᐊᓂ ᐊᑐᖅᑎᓪᓗᒋᑦ.  

ᓄᑖᖅ ᑕᕆᐅᕐᒥᐅᑦ ᑲᑐᔾᔨᖃᑎᒌᖏᓐᓂ ᐊᖏᕈᑕᐅᓯᒪᔪᖅ ᓕᔅᐹᓐᒥ, ᐊᑐᓕᓚᐅᖅᑐᖅ ᑎᓯᐱᕆ 5, 2009ᒥ, ᐱᕕᖃᖅᑎᑦᑎᕗᖅ ᐃᓚᒋᔭᐅᖏᑦᑐᓂ 
ᐃᖅᑲᖅᑐᐃᕕᒃᑰᖅᑎᑦᑐᓐᓇᖅᓱᒋᑦ ᑖᒃᑯᐊ ᐊᑭᓴᖅᑐᕐᓗᒋᑦ ᑕᕆᐅᑉ ᐊᑭᐊᓂ ᒐᕙᒪᐃᑦ ᑲᑐᔾᔨᖃᑎᒌᖕᓂᖓᑕ ᐋᖅᑭᒃᓯᒪᔭᖓ, ᔭᓐᓄᐊᕆ 2010 
ᑭᓪᓕᒋᓪᓗᒍ ᓇᑦᑎᕐᓅᖓᔪᓄᑦ.  ᔭᓐᓄᐊᕆ 11, 2010-ᓂ ᐱᓇᓱᒍᑎᑎᒍᑦ ᑖᓐᓇ ᒪᓕᒐᖅ ᐊᑐᕈᓐᓃᖅᑎᑕᐅᓇᓱᓚᐅᖅᑐᖅ. ᐃᓄᐃᑦ ᑕᐱᕇᒃᑯᑦ 
ᑲᓇᑕᒥ, ᐊᓯᖏᓪᓗ ᐃᓄᐃᑦ ᑲᑐᔾᔨᖃᑎᒋᕆᔭᖏᑦ ᐃᓄᑐᐃᓐᓇᐃᓪᓗ ᑲᓇᑕᒥ ᑲᓛᖠᓪᓗ ᓄᓇᖓᓐᓂ.  ᑕᒪᑐᒨᓇ ᑭᐅᒪᔾᔪᑎᖃᖅᐳᑦ ᒪᓕᒐᖅᑎᒍᑦ 
ᐊᑭᓴᖅᑐᐃᔪᓐᓇᐅᑎᒃᓴᖃᖏᒻᒪᑕ ᑲᓇᑕᒥᐅᑦ ᐃᓄᖏᓐᓄᑦ.  ᒫᓐᓇᐅᔪᖅ ᑕᒪᓐᓇ ᑕᕆᐅᑉ ᐊᑭᐊᓂ ᒐᕙᒪᐃᑦ ᑲᑐᔾᔨᖃᑎᒌᖏᑦᑕ 
ᐃᖅᑲᖅᑐᐃᕕᖓᑦᑎᒍᑦ ᐳᕋᓱᔅ, ᐱᐅᓪᔨᐊᒻᒥ. 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᕙᑎᓕᕆᓂᕐᓗ  
ᑐᑭᒧᐊᒃᑎᑦᑎᔨ: ᐃᓕᓴᐱ ᕗᐊᑦ  
ᐊᑐᐊᒐᓕᕆᔨᒻᒪᕆᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᖑᔪᓄᑦ: ᑖᓐᔭ ᓴᓐᑲᕈ  
ᐊᕙᑎᓕᕆᓂᕐᒧᑦ ᐊᑐᐊᒐᓕᕆᔨᒻᒪᕆᒃ ᐱᓕᕆᐊᖑᔪᓄᑦ ᑲᒪᔨ: ᐃᐅᕆᒃ ᓗᐊᕆᖕ  
ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᒻᒪᕇᑦ: ᑏᓇ ᐳᕋᐃᔅ, ᔪᓂ ᐳᐃᑦ, ᔨᐊᓂᕗ ᕗᐊᓴᐃᑦ, ᓯᐅᓪᒪ ᕗᐊᑦ, ᔨᒻ ᓯᓐᑰᑕ, 
ᐋᓐ ᑭᐊᑦᑐᑎᕆᒃ  
ᐱᓕᕆᐊᓄᑦ ᑲᒪᔨᐅᔪᑦ: ᐋᓇ ᑭᓕᐅ ᕋᐃᔭᓐ, ᓗᐃ ᐅᑲᓕᖅ, ᒫᑎᓐ ᓗᐊHᐃᑦ, ᓕᐋᓇ ᐃᐅᔅᕗᐊᑦ  
ᖃᐅᔨᓴᖅᑎᒻᒪᕇᑦ: ᓲHᐊ ᓃᓐ, ᒪᐃᒐᓐ ᒥᒃᑭᐊᓇ  
ᐊᓪᓚᕕᒻᒥ ᐃᑲᔪᖅᑎ: ᒦᑲ ᓯᖅᑯᐊᖅ 

ᐃᓄᐃᑦ ᖃᐅᔨᓴᕐᕕᖓᑦ:   
ᐃᓄᐃᑦ ᖃᐅᔨᒪᔭᖏᓐᓄᑦ ᑐᑦᑕᕐᕕᒃ 
ᑐᑦᑕᕐᕕᐅᔪᖅ ᓯᕗᓕᖅᑎᐅᓲᖑᕗᖅ ᐃᓄᖕᓄᑦ ᖃᐅᔨᓴᖅᑐᓕᕆᓂᐅᔪᓂ ᑖᒃᑯᐊ ᒪᒃᑯᒃᑐᑦ ᖃᐅᔨᒪᓂᖃᑦᑎᐊᓕᖁᓪᓗᒋᑦ 
ᐱᐅᓂᖅᓴᒃᑯᓪᓗ ᖃᐅᔨᓴᕈᓐᓇᖅᓯᕙᓪᓕᐊᖁᓪᓗᒋᑦ, ᑭᓪᓕᓯᓂᐊᕈᓐᓇᖁᓪᓗᒋᑦ ᐊᒻᒪᓗ ᐊᑐᐊᒐᓕᐅᕐᓗᑎᒃ ᑲᓇᑕᐅᑉ ᐃᓗᐊᓂ, 
ᐅᑭᐅᖅᑕᖅᑐᓕᒫᒥ ᐊᒻᒪᓗ ᓯᓚᕐᔪᐊᑉ ᐃᓗᐊᓂ ᐊᑑᑎᖃᕐᕕᒋᔭᖏᓐᓂ.  

ᐱᒋᐊᖅᑕᐅᓚᐅᖅᑐ ᔭᓐᓄᐊᕆ 2010, ᐃᓄᐃᑦ ᖃᐅᔨᓴᕐᕕᖓᑦ ᑐᑦᑕᕐᕕᐅᕗᖅ ᐊᔪᕈᓐᓃᖅᓴᔭᐅᑦᑎᐊᖁᓪᓗᒋᑦ 
ᐱᔪᓐᓇᖅᓯᕙᓪᓕᐊᑦᑎᐊᖁᓪᓗᒋᓪᓗ ᐃᓄᐃᑦ ᐊᑯᕐᖓᓐᓂ ᑎᓕᐅᕆᑦᑎᐊᖃᑦᑕᖁᓪᓗᒋᓪᓗ ᑐᑭᓯᐅᒪᖃᑎᒌᑦᑎᐊᕐᓗᑎᒃ 
ᖃᐅᔨᒪᔪᒻᒪᕇᑦ ᐃᓕᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᓂᕆᔭᖏᑦ.  ᐊᑐᕈᓐᓇᖅᑕᖏᓐᓂ ᓲᕐᓗ ᓴᓇᕐᕈᑎᑎᑐᑦ ᐃᓄᖕᓄᑦ 
ᐊᑐᖅᑕᐅᔪᓐᓇᖅᑐᓂ ᑭᓪᓕᓯᓂᐊᕈᑕᐅᓯᒪᔪᓂ ᐊᑑᑎᖃᑦᑎᐊᕐᓗᑎᒃ ᓈᒻᒪᒋᐊᖅᓯᒪᔫᒥᖃᑦᑕᖁᓪᓗᒋᓪᓗ ᐃᓄᖕᓄᑦ ᓄᓇᒋᔭᐅᔪᓂ 
ᐊᒻᒪᓗ ᐃᓄᐃᑦ ᖃᐅᔨᒪᓂᕆᔭᖏᑦ. 

ᑐᑦᑕᕐᕕᒃ ᐋᖅᑭᒃᑕᐅᓚᐅᕐᒪᑦ ᑕᒪᒃᑯᐊ ᕿᓚᒻᒥᐅᔪᒃᑯᑦ ᑭᐅᔭᐅᔭᕆᐊᓖᑦ ᐱᓕᕆᔭᕆᐊᓖᓪᓗ ᖃᐅᔨᓴᖅᑐᓕᕆᓂᕐᒧᑦ 
ᐊᖑᒻᒪᑎᔭᐅᖁᓪᓗᒋᑦ ᐊᐅᓚᑦᑎᕕᖃᕐᓂᕐᒧᑦ ᓄᓇᒥ, ᐱᕙᓪᓕᐊᑎᑦᑎᓂᕐᒧᑦ, ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ 
ᐅᓇᑕᖅᑐᒃᓴᓕᕆᓂᕐᒥ.  ᐊᕐᕌᒍᖃᐅᔪᒥ, ᑐᑦᑕᕐᕕᐅᑉ ᐃᖅᑲᓇᐃᔭᖅᑎᖏᑦ ᐃᓄᐃᑦ ᓄᓇᖏᓐᓂ ᑐᓴᕆᐊᕐᕕᖃᑦᑎᐊᖅᓯᒪᔪᑦ, 
ᐱᒋᐊᖅᑎᑦᑎᓚᐅᕆᓪᓗᑎᒃᓗ ᐱᓕᕆᖃᑎᒌᖕᓂᕐᒥ ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᐱᓕᕆᐊᒃᓴᓄᑦ ᐸᕐᓇᐅᑎᓕᐅᕐᓂᕐᒥ 
ᐊᑐᕐᓂᐊᖅᑕᖏᓐᓂ ᐊᕐᕌᒍᓂ ᐊᒡᒋᖅᑐᓂ. 

ᐃᓄᐃᑦ ᖃᐅᔨᓴᕐᕕᖓᑦ: ᐃᓄᐃᑦ ᖃᐅᔨᒪᔭᖏᓐᓄᑦ ᑐᑦᑕᕐᕕᒃ  
ᑐᑭᒧᐊᒃᑎᑦᑎᔨ: ᓯᑳᑦ ᓂᑯᔅ 
ᐸᕐᓇᐃᔨ ᐊᑐᕐᓂᐊᖅᑐᓄᑦ: ᑭᐊᕆ ᒍᕋᐃᐳᓪ 

ᑐᓴᐅᒪᐅᑎᓕᕆᓂᖅ 
ᑐᓴᒐᒃᓴᓕᕆᔨᒃᑯᑦ ᑕᒪᒃᑯᓂᖓ ᑐᓴᐅᒪᑎᑦᑎᓂᕐᒥ ᑐᓴᒐᒃᓴᓕᕆᓂᕐᒥᓪᓗ ᐱᓕᕆᐊᖃᕐᒪᑕ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᐊᑐᖅᑕᐅᓯᒪᔪᓂ ᑐᓴᒐᒃᓴᓂᐊᖅᑎᐅᔪᓄᑦ, ᐊᒻᒪᓗ ᑕᒪᒃᑯᓂᖓ ᐱᒻᒪᕆᐅᔪᓂ ᑎᒥᐅᔪᖁᑎᒋᔭᑦᑎᓐᓄᑦ 
ᓴᖅᑭᑕᐅᖃᑦᑕᕆᐊᖃᓲᖑᔪᓂ.  ᐊᐱᖅᑯᑕᐅᔪᓂ ᐃᓄᐃᑦ ᒥᒃᓵᓄᑦ ᑲᓇᑕᒥ ᑭᐅᖃᑦᑕᖅᐳᑦ, ᐃᑲᔪᓲᖑᓪᓗᑎᒃᓗ ᐃᓄᐃᑦ 
ᑕᐱᕇᒃᑯᑦ ᑲᓇᑕᒥ ᐱᓕᕆᕕᐅᔪᓂ ᓯᕗᓕᖅᑎᖏᓐᓂᓗ ᐃᓕᓐᓂᐊᖅᑎᑦᑎᓇᓱᓲᖑᓪᓗᑎᒃᓗ ᐃᓄᐃᑦ ᒥᒃᓵᓄᑦ ᑲᓇᑕᒥ.  ᑖᒃᑯᐊ 
ᐱᓕᕆᕕᒋᔭᖓ ᒪᕐᕈᒃᑲᓐᓃᖕᓂ ᑐᓴᒐᒃᓴᓕᕆᔨᐅᔪᓂ ᐱᓕᕆᔨᑖᒃᑲᓐᓂᓚᐅᖅᐳᑦ, ᐅᑎᖅᑎᑕᐅᓪᓗᓂᓗ ᑐᓴᒐᒃᓴᓕᕆᓂᕐᒧᑦ ᐱᓕᕆᐊᓕᖕᒥ 

ᑐᓴᒐᒃᓴᓕᕆᔨᒃᑯᑦ ᐊᑖᒍᑦ. 

2010 ᐃᓄᐃᑦ ᐊᕐᕌᒍᖓ 
ᑐᕌᒐᕆᔭᖓ 2010 ᐃᓄᐃᑦ ᐊᕐᕌᒍᖓᑕ ᖃᐅᔨᒪᔭᐅᒋᐊᒃᑲᓐᓂᖁᓪᓗᒋᑦ ᑲᓇᑕᒥᐅᑕᐅᖃᑎᑦᑎᓐᓄᑦ ᒪᑯᓂᖓ ᐃᓅᓪᓗᑕ ᑲᓇᑕᒥ ᐱᔾᔪᑎᒋᕙᒃᑕᑦᑎᓐᓂ 
ᐊᒻᒪᓗ ᖁᕕᐊᓲᑎᒋᓗᒋᑦ ᐃᓄᐃᑦ ᐱᔪᓐᓇᖅᓯᓯᒪᔭᖏᑦ ᑲᓇᑕᐅᑉ ᐃᓗᐊᓂ ᐊᒻᒪᓗ ᐊᔪᖏᓐᓂᕆᔭᖏᓐᓂ.  ᐱᒻᒪᕆᐅᔪᑦ ᓴᖅᑭᑦᑎᓂᖅ ᐃᓄᐃᑦ 
ᐃᓱᒪᒋᔭᖏᓐᓂ ᐊᓚᒃᑲᐃᓂᖅ ᐃᓱᒪᓯᐅᕆᓚᐅᖅᑎᓪᓗᒋᑦ ᓄᕕᐱᕆ 2009.  “ᐅᑭᐅᖅᑕᖅᑑᑉ ᑲᔾᔨᖓ” ᓴᖅᑭᑦᑎᓚᐅᕐᒪᑦ ᑲᓇᑕᒥᐅᑕᐅᔪᑦ 
ᖃᐅᔨᒪᓗᐊᕌᓗᖏᒻᒪᑕ ᐃᓄᐃᑦ ᒥᒃᓵᓄᑦ ᑲᓇᑕᐅᑉ ᐃᓗᐊᓂ, ᑭᓯᐊᓂ ᖃᐅᔨᒃᑲᓐᓂᕈᒪᓪᓚᕆᒃᑐᑦ, ᐊᓪᓛᑦ ᐅᑭᐅᖅᑕᖅᑐᒧᐊᕈᒪᓪᓗᑎᒃ.  

2010-ᒥ ᐊᕐᕌᒍᖃᖅᑎᑦᑎᓂᖅ ᐱᒋᐊᓚᐅᖅᐳᖅ ᑮᓇᐅᔭᓂ ᐱᕈᖅᑎᑦᑎᓇᓱᖕᓂᕐᒥ ᓂᕆᑎᑦᑎᓂᐅᓪᓗᓂ ᑕᐃᔭᐅᓪᓗᓂ “ᐅᑭᐅᖅᑕᖅᑐᒥᖔᖅᓯᒪᔪᓂ 
ᓂᕆᓂᖅ,” ᑲᓇᑕᒥ ᑕᑯᔭᒐᖃᕐᕕᒡᔪᐊᖑᔪᒥ ᐊᑐᖅᑕᐅᓚᐅᖅᑐᖅ ᑖᒃᑯᐊᓗ ᑮᓇᐅᔭᓕᐊᕆᔭᐅᔪᓕᒫᑦ ᑐᕌᖅᑎᑕᐅᓚᐅᖅᐳᑦ ᐅᑭᐅᖅᑕᖅᑐᒥ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑮᓇᐅᔭᖃᖅᑎᑦᑎᔨᐅᔪᓄᑦ.  ᓄᑖᖅ ᖃᕋᓴᐅᔭᒃᑯᑦ ᑐᕌᖅᑕᕐᕕᒃ (www.inuit2010.ca) ᐋᖅᑭᒃᑕᐅᓚᐅᖅᐳᖅ 
ᖃᐅᔨᒪᔭᐅᓕᒃᑲᓐᓂᖁᓪᓗᒋᑦ ᐃᓄᐃᑦ ᐱᔪᓐᓇᖅᓯᓯᒪᓂᕆᔭᖏᑦ ᐅᑭᐅᖅᑕᖅᑐᒥ ᐊᒻᒪᓗ ᑕᒪᒃᑯᐊ ᐅᓪᓗᐃᑦ ᐱᒻᒪᕆᐅᓯᒪᔪᑦ ᐱᕙᓪᓕᐊᓂᕆᔭᖏᑦ 
ᖁᕕᐊᓲᑎᒋᓲᖏᓪᓗ ᓇᓗᓇᐃᔭᖅᓯᒪᓪᓗᑎᒃ.  ᐅᓪᓗᖅᓯᐅᑎᒃᓴᓂ, ᐊᑭᓐᓇᒥᐅᑕᒃᓴᒥ, ᐅᕕᓂᖕᒧᑦ ᓂᐱᑎᒋᐊᓕᖕᓂ ᐊᐃᑭᑦᑐᓂᓪᓗ 
ᑐᓂᓯᐅᖃᐃᓚᐅᖅᐳᑦ ᐃᓄᐃᑦ ᓄᓇᓕᓕᒫᖏᓐᓄᑦ ᑐᓐᓂᖅᓴᐃᓪᓗᑎᒃ 2010 ᐃᓄᖕᓄᑦ ᐊᕐᕌᒍᔪᒥ ᖁᕕᐊᓲᑎᖃᖃᑕᐅᖁᓪᓗᒋᑦ. 

ᑐᓴᒐᒃᓴᓕᕆᓂᕐᒧᑦ ᐃᑲᔪᕐᓂᖅ 
ᑐᓴᒐᒃᓴᓕᕆᓂᕐᒧᑦ ᐱᓕᕆᕕᐅᔪᖅ ᐱᓪᓗᐊᑕᐅᔪᓂᒃ ᐱᔭᒃᓴᖃᓲᖑᒋᕗᖅ ᒪᑯᓂᖓ ᑐᓴᒐᒃᓴᓂᒃ, ᐅᖃᐅᓯᒃᓴᓂ, ᐱᕙᓪᓕᐊᔪᑎᒍᓪᓗ 
ᖃᐅᔨᒪᔭᐅᔭᕆᐊᖃᖅᑐᓂ, ᑎᑎᕋᖅᐸᓪᓕᐊᓂᕐᒥᓪᓗ ᐃᓱᒪᒋᔭᐅᔪᓂ ᐊᒻᒪᓗ ᐅᖃᐅᓯᒃᓴᕆᔭᖏᓐᓂᓗ ᓴᖅᑭᑦᑎᖃᑦᑕᖅᐳᑦ ᖃᐅᑕᒫᑦ ᐊᒻᒪᓗ 
ᐅᖃᓕᒫᒐᒃᓴᕈᐃᓲᖑᓪᓗᑎᒃ ᐊᓚᒃᑲᐃᓲᖑᓪᓗᑎᒃᓗ ᑲᑎᖅᓱᖅᓯᒪᔭᖏᓐᓂ.  ᑐᓴᒐᒃᓴᓕᕆᔨᒃᑯᑦ ᐱᓕᕆᔨᖏᑦ ᑲᒪᒋᔭᖃᓲᖑᕗᑦ ᒥᐊᔨ ᓴᐃᒪᓐ 
ᐊᐱᖅᓱᖅᑕᐅᓂᕆᕙᑦᑕᖓᓂ ᑐᓴᒐᒃᓴᓂᐊᖅᑎᐅᔪᓄᑦ. 

ᐋᖅᑭᒃᓱᖅᑕᐅᓂᕆᔭᖏᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓄᓕᒫᓄᑦ ᑐᓴᖅᑕᐅᔪᓐᓇᖅᑐᓄᑦ ᐊᓚᒃᑲᐅᒪᓂᕆᔭᖓ ᐱᒋᐊᓚᐅᕐᒪᑕ ᐊᕐᕌᒍᔪᒥ, 
ᐊᓚᒃᑲᐃᓂᕆᕙᑦᑕᖓᓗ ᐊᑯᓚᐃᑦᑑᓕᖅᑎᑕᐅᔾᔫᒥᓪᓗᓂ ᒥᐊᔨᐅᑉ ᑎᑎᕋᖅᐸᑦᑕᖏᑦ, ᐊᒻᒪᓗ ᐋᖅᑭᒃᑕᐅᓪᓗᓂᓗ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᑐᕕᑐᒃᑰᕈᓐᓇᐅᑎᖓᓂ. 

ᐃᓄᐃᑦ ᐊᐅᓚᑦᑎᔨᐅᔪᑦ ᐅᑭᐅᖅᑕᖅᑐᒥ ᐃᓕᓐᓂᐊᖅᑎᑕᐅᓂᖓ 
2003-ᓂ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐋᖅᑭᒃᓯᓚᐅᖅᓯᒪᖕᒪᑕ ᐃᓄᐃᑦ ᐅᑭᐅᖅᑕᖅᑐᒥᐅᑦ ᐊᖅᕕᑕᕐᕕᐅᓪᓗᑎᒃ ᑕᑯᔭᖅᑐᖅᑕᐅᓂᕆᔭᖏᓐᓂ ᑕᒪᒃᑯᐊ 
ᖃᐅᔨᕚᓪᓕᖁᓪᓗᒋᑦ ᐅᔾᔨᕈᓕᖅᐹᓪᓕᖁᓪᓗᒋᓪᓗ ᒐᕙᒪᑐᖃᒃᑯᓐᓄᑦ ᐊᐅᓚᑦᑎᔨᒻᒪᕆᐅᔪᑦ ᐃᓄᖕᓅᖓᔪᓂ ᐃᓱᒪᓕᐅᕈᑎᖃᖅᐸᑦᑐᑦ, ᐊᒻᒪᓗ ᑕᒪᒃᑯᐊ 
ᐊᖓᔪᖃᐅᑎᐅᓂᖅᓴᐅᔪᑦ ᐱᔨᑦᓯᖅᑏᑦ ᐅᑭᐅᖅᑕᖅᑐᒨᕆᐅᖁᓪᓗᒋᑦ. 

2010-ᒥ, ᑕᒪᓐᓇ ᐊᓯᐊᓂ ᐊᑦᑎᖅᑕᐅᓚᐅᖅᐳᖅ ᐃᓄᐃᑦ ᐊᐅᓚᑦᑎᔨᐅᔪᑦ ᐅᑭᐅᖅᑕᖅᑐᒥ ᐃᓕᓐᓂᐊᖅᑎᑕᐅᓂᖓ ᑕᐃᒪᐃᑦᑑᓂᖓᓂ 
ᐊᔾᔨᖃᕐᔫᒥᓕᖁᓪᓗᒍ ᐃᓕᓐᓂᐊᖅᑎᑦᑎᖕᒪᑕ ᐅᔾᔨᕈᓱᓕᖅᐹᓪᓕᖅᑎᑦᑎᓇᓱᒃᑐᑎᓪᓗ.  2010-ᒥ ᑕᐃᒪᐃᓕᐅᕐᓂᖓ 21-ᖑᓚᐅᖅᐳᑦ ᐊᖓᔪᖃᐅᑎᐅᔪᑦ 
12-ᓂ ᐊᕕᒃᑐᖅᓯᒪᔪᓂ ᒐᕙᒪᑐᖃᒃᑯᑦ ᐱᓕᕆᕕᖏᓐᓂ, ᐊᒻᒪᓗ ᓄᓇᕕᖕᒨᓚᐅᖅᑐᑦ.  ᐅᖃᖃᑎᒋᔭᐅᓚᐅᖅᑐᑦ ᐃᓪᓗᓕᕆᓂᐅᑉ ᒥᒃᓵᓄᑦ ᐊᒻᒪᓗ 
ᑕᑯᔭᖅᑐᖅᑎᑕᐅᓪᓗᑎᒃ ᐅᔭᕋᒃᑕᕆᐊᕐᕕᖕᒧᑦ Xstrata ᓴᕕᕋᔭᒃᓴᖅᓯᐅᕐᕕᖕᒥ.  ᑭᖑᓪᓕᕐᒥ 2011-ᖑᓕᖅᐸᑦ ᓄᓇᕗᒨᓛᓕᕐᒥᔪᑦ. 

ᐅᖃᓕᒫᒐᕐᓂ ᐊᓚᒃᑲᐃᖃᑦᑕᕐᓂᖅ 
ᐃᓄᒃᑎᑐᑦ ᐅᖃᓕᒫᒐᖅ ᐊᕐᕋᒍᖅ ᒪᕐᕈᐊᖅᑎᖅᑐᒍ ᓴᖅᑭᑕᐅᕙᒻᒪᑦ ᐃᓄᒃᑎᑐᑦ ᖃᓂᐅᔭᖅᐸᐃᑎᑐᑦ ᖃᓕᐅᔭᖅᐸᐃᑎᑐᓪᓗ, 
ᖃᓪᓗᓈᑎᑐᑦ ᐅᐃᕖᑎᑐᓪᓗ ᓴᖅᑭᑕᐅᕙᑉᐳᖅ.  ᐊᕐᕌᒍᓄᑦ ᐊᕙᑏᓐᓄᑦ ᒪᕐᕉᓐᓄᑦ (40) ᓴᖅᑭᑕᐅᖃᑦᑕᖅᓯᒪᓕᖅᑐᖅ, 
ᓴᖅᑭᑕᐅᕙᑦᑐᓂ ᐅᖃᓕᒫᒐᕐᓂ ᐱᑐᖃᐅᓂᖅᐹᖑᓪᓗᓂ ᑲᓇᑕᐅᑉ ᐃᓗᐊᓂ.  ᐱᑐᖃᐃᑦ ᐊᑐᐃᓐᓇᐅᖕᒥᔪᑦ ᖃᕋᓴᐅᔭᒃᑯᑦ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑐᕌᖅᑕᕐᕕᖓᓂ.  ᐊᕐᕌᒍᒥ ᐱᓪᓗᐊᑕᐅᔪᑦ ᓴᖅᑭᔮᖅᑎᑕᐅᔪᑦ ᐃᓄᐃᑦ 
ᐃᓚᐅᕕᖃᕐᓂᕆᓚᐅᖅᑕᖓᓂ ᐱᔾᔪᑎᖃᖅᐳᑦ 2010 ᕙᓐᑰᕙᒥ ᐅᓕᒻᐱᒃᓂ. 

ᐊᑲᕐᕆᔮᕈᑎᑦ ᐃᓕᓐᓂᐊᖅᓯᒪᔭᕆᐊᖃᖅᑐᑦ 
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᖃᕋᓴᐅᔭᒃᑯᑦ ᑐᕌᖅᑕᕐᕕᖓ (www.itk.ca) ᓱᓕ ᐊᒥᓱᓂ ᐅᐸᒃᑕᐅᕙᑉᐳᖅ ᓇᒥᓕᒫᑦᑎᐊᖅ 
ᓯᓚᕐᔪᐊᕐᒥ ᐊᒻᒪᓗ ᖃᐅᔨᒪᔪᒪᔪᓄᑦ ᐱᕙᓪᓕᐊᓂᐅᔪᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ.  ᐊᖅᑯᑎᓪᓗᐊᑕᐅᖕᒪᑦ ᐃᓄᐃᑦ 
ᓴᖅᑭᔮᖅᑎᑦᑎᔪᓐᓇᕐᓂᖏᓐᓄᑦ ᖃᕋᓴᐅᔭᒃᑯᑦ ᐊᐅᓚᔪᒃᑯᑦ ᑕᐅᑐᒃᓴᐅᔪᓐᓇᕐᓂᖏᓐᓄᑦ, ᑐᕕᑐ ᐊᒻᒪᓗ ᐳᓛᒃᓯᕕᐅᒥ 
ᐊᑎᖃᖅᑐᓂ.  ᑐᓴᒐᒃᓴᓕᕆᔨᒃᑯᑦᑕᐅᖅ ᐋᖅᑭᒃᓱᐃᓲᖑᒋᕗᑦ ᐊᓯᖏᓐᓂ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐱᓕᕆᕕᐅᔪᓂ ᐊᒻᒪᓗ 
ᖃᕋᓴᐅᔭᒃᑯᑦ ᐱᒋᐊᖅᑎᑦᑎᖃᑦᑕᖅᓯᒪᕗᑦ ᐃᓄᐃᑦ ᖃᐅᔨᓴᕐᕕᖓᑦ: ᐃᓄᐃᑦ ᖃᐅᔨᒪᔭᖏᓐᓄᑦ ᑐᑦᑕᕐᕕᐅᔪᖅ ᐊᒻᒪᓗ ᑲᓇᑕᒥ 
ᒪᒃᑯᒃᑐᑦ ᑲᑎᒪᔨᖏᓐᓄᑦ. 

ᑐᓴᒐᒃᓴᓕᕆᓂᖅ  
ᑐᑭᒧᐊᒃᑎᑦᑎᔨ: ᓯᑏᕙᓐ Hᐊᐃᓐᓇᓕ  
ᑐᓴᒐᒃᓴᓕᕆᔨᐅᔪᑦ: ᒪᓕᓴ ᐆᕕᓐ, ᒫᓯᐅᓪ ᒪᐃᓴᓐ, ᐸᑐᕆᓴ ᑎᓱᓴ  
ᑐᓴᒐᒃᓴᓕᕆᔾᔪᑎᓄᑦ ᑲᒪᔨᒻᒪᕆᒃ/ᐊᐅᓚᑦᑎᔨ: ᑯᕋᐃᑦ ᑲᓛᒃ  
ᑐᓴᒐᒃᓴᓕᕆᔾᔪᑎᓂ ᐱᓕᕆᐊᓕᒃ: ᔭᐃᒻᔅ ᐅᐃᓪᓯᕗᐊᑦ 

ᑮᓇᐅᔭᓕᕆᓂᖅ 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑮᓇᐅᔭᓕᕆᕕᖓ ᐊᑐᓲᖑᕗᖅ ᐋᖅᑭᒃᓯᒪᔪᓂ ᐊᐅᓚᑦᑎᔾᔪᓯᐅᔪᓂᓪᓗ ᑕᒪᒃᑯᐊ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑮᓇᐅᔭᑎᒍᑦ 
ᐊᐅᓚᓂᕆᔭᖓ ᓴᖅᑭᔮᑦᑎᐊᖁᓪᓗᒍ ᓴᖅᑭᑦᑎᕕᒋᔭᕆᐊᓕᖏᓐᓄᓪᓗ ᐊᓚᒃᑲᐃᕕᖃᑦᑎᐊᖃᑦᑕᖁᓪᓗᒋᑦ.  ᑕᒪᒃᑯᐊ ᐱᓕᕆᕕᐅᔪᑦ 
ᐊᕕᒃᑐᖅᓯᒪᓂᕆᔭᖏᓐᓂ ᕿᓚᒻᒥᐅᔪᒃᑯᑦ ᓴᖅᑭᑦᑎᕕᐅᖃᑦᑕᖁᓪᓗᒋᑦ ᑕᒻᒪᖅᑕᖅᓯᒪᖏᓪᓗᑎᒃ ᐃᓗᓕᖏᑦ ᓇᓕᖅᑲᖏᓪᓗ ᓈᒻᒪᓗᑎᒃ.  
ᐱᓕᕆᕕᐅᔪᖅᑕᐅᖅ ᑲᒪᖃᑦᑕᕐᒥᖕᒪᑦ ᖃᖓᑦᑕᐅᑎᓂ ᑖᒃᑯᐊᓄ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦᑕ ᐊᐅᓪᓚᕈᑎᖏᓐᓂ 
ᐸᐸᑦᑎᓲᖑᓪᓗᑎᒃᓗ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᑮᓇᐅᔭᖃᖅᑖᕐᕕᒋᕙᑦᑕᖏᓐᓂ. 

ᑮᓇᐅᔭᓕᕆᓂᖅ:  
ᑐᑭᒧᐊᒃᑎᑦᑎᔨ: ᑭᐅᕈᓪ ᔭᑦᑖᓐ  
ᑮᓇᐅᔭᓕᕆᔨ:  ᓇᑖᓕᐊ Hᐅᑐᕐᓴᓐ  
ᑮᓇᐅᔭᓕᕆᓂᕐᒧᑦ ᐊᓪᓚᑦᑎ:  ᖁᒻᒧ ᒥᒃᓕᔅᑐ  
ᖃᖓᑦᑕᐅᓯᕆᔨ/ᐊᓪᓚᕕᒻᒥ ᑲᒪᕙᑦᑐᖅ: ᐊᐃᕇᓇ ᐊᐸ 

ᑮᓇᐅᓕᕆᔨᐅᑉ ᑎᑎᕋᖅᑕᖏᑦ 
ᓇᐃᓪᓕᒋᐊᕐᓯᒪᑎᓪᓗᒋᑦ ᑎᑎᕋᖅᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᖃᓄᐃᓕᖓᓕᕐᒪᖔᑕ ᐊᒻᒪ ᑎᑎᕋᖅᓯᒪᓪᓗᑎᒃ 
ᐊᐅᓚᑦᓯᔾᔪᑕᐅᓯᒪᔪᓂᒃ ᐊᒻᒪ ᑮᓇᐅᔭᖁᑎᖏᓐᓂᒃ ᐃᓄᐃᑦ ᑕᐱᕇᑦ ᑲᓇᑕᒥ, ᑕᐃᔭᐅᓂᖃᖅᐸᓚᐅᕐᑐᑦ (ᐃᓄᐃᑦ ᑕᐱᕇᒃᓴᑦ 
ᑲᓇᑕᒥ) ᐊᑕᖏᕐᓗᒋᑦ ᑮᓇᐅᔭᖅᑐᕐᑐᖁᑎᖏᓪᓗ ᐃᓱᓕᓐᓂᖃᖅᑎᓪᓗᒋᑦ ᒪᕐᔨ 31, 2010, ᒧᑦ ᐊᒻᒪ ᐊᕐᕉᒍᒧᑦ ᐃᓱᓕᓪᓗᑎᒃ 
ᐃᓱᒪᒋᔭᑦᑎᒍᑦ ᐃᓱᒫᓗᒍᑎᖃᓇᑕ ᐊᓯᖏᓐᓂᒃ ᐅᓪᓗᒥᒧᑦ ᑎᑎᕋᖅᑕᐅᔪᑦ ᒪᐃ 14, 2010,ᒥ ᐊᒻᒪ ᐅᑭᐅᑉ ᓄᖑᐊᓂ 
ᐃᓱᓕᓪᓗᑎᒃ ᐃᓱᒪᒋᔭᑦᑎᒍᑦ ᐃᓱᒫᓗᒍᑎᖃᓇᑕ ᐊᓯᖏᓐᓂᒃ ᐅᓪᓗᒥᒧᑦ ᑎᑎᕋᖅᑕᐅᔪᑦ ᒪᐃ 14, 2010-ᒥ. ᑖᒃᑯᐊ 
ᐊᐅᓚᑦᓯᓂᕐᒧᑦ ᑯᐊᐳᕇᓴᓐ ᐱᓕᕆᐊᒃᓴᕆᒻᒪᐅᒃ, ᑎᓕᔭᐅᒍᑎᒋᓯᒪᒻᒪᐅᒃ ᓇᐃᓪᓕᒋᐊᕐᓯᒪᔪᓂᒃ ᐅᓂᒃᑳᕐᓯᒪᓗᑎᒃ ᑮᓇᐅᔭᐃᑦ 
ᒥᒃᓵᓄᑦ ᐱᔭᕇᖅᓯᒋᐊᖅ. ᐱᓕᕆᐊᒃᓴᒋᒐᑦᑎᒍ, ᒪᓕᓪᓗᒋᑦ ᑲᓇᑕᒥ ᑮᓇᐅᔭᓕᕆᔨᓄᑦ ᒪᓕᒐᐅᕙᑦᑐᑦ ᒪᓕᒐᐅᕙᑦᑐᑦ Guideline 
of the Canadian Institute of Chartered Accountants, ᑐᓴᕐᑎᑦᓯᒋᐊᖅ ᑮᓇᐅᔭᐃᑦ ᒥᒃᓵᓄᑦ ᓇᐃᓪᓕᒋᐊᕐᓯᒪᓗᑎᒃ 
ᐅᓂᒃᑳᕐᓯᒪᔪᓂᒃ.  

ᐃᓱᒪᒋᔭᑦᑎᒍ, ᑖᒃᑯᐊ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ ᓇᐃᓪᓕᒋᐊᕐᓯᒪᑎᓪᓗᒋᑦ, ᑕᒪᕐᒥᒃ ᑎᑎᕋᖅᓯᒪᔪᑦ, ᐱᔾᔪᑎᖃᖅᓱᑎᒃ 
ᑮᓇᐅᔭᐃᑦ ᒥᒃᓵᓄᑦ ᑎᑎᕋᖅᑕᐅᓯᒪᔪᑦ ᒪᓕᑦᒋᑦ ᖁᓛᓂ ᐅᖃᐅᓯᕆᔭᐅᓯᒪᒌᖅᑐᑦ.  

ᑖᒃᑯᐊ ᓇᐃᓪᓕᒋᐊᕐᓯᒪᔪᑦ ᐊᑕᖏᖏᑦᑐᑦ ᑐᑭᒧᐊᕈᑕᐅᓲᒍᒐᓗᐊᓂᒃ ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᕐᒧᒃ ᑐᙵᕕᑎᒍᑦ. 
ᐅᖃᓕᒫᕐᑐᒃᓴᐃᑦ ᐃᖅᑲᐅᒪᖁᔭᐅᕗᑦ ᑖᒃᑯᐊ ᐊᑲᐅᖏᓈᑐᐃᓐᓇᕆᐊᖃᒪᑕ ᐱᔾᔪᑎᒋᔭᖏᓐᓂᑦ. ᑐᑭᒃᓯᒋᐊᒃᑲᓐᓂᕈᒪᔪᖃᕈᓂ 
ᑯᐊᐳᕇᓴᓐ ᑮᓇᐅᔭᓕᐅᖃᑎᖏᑕ ᑮᓇᐅᔭᖏᑕᓗ ᐊᐅᓚᒍᑎᖏᑕ ᒥᒃᓵᓄᑦ, ᐊᓯᔾᔨᕐᐸᓪᓕᐊᓂᖏᑕᓗ ᓇᒻᒥᓂᕆᔭᖏᑕ  ᐊᒻᒪ 
ᐊᐅᓚᒍᑎᒋᕙᑦᑕᖏᑕ ᑮᓇᐅᔭᐃᑦ ᒥᒃᓵᓄᑦ, ᐊᑐᐃᓐᓇᐅᒋᐊᖃᖅᐳᑦ ᐱᔭᕇᖅᓯᒪᑦᓯᐊᕐᓗᑎᒃ ᐅᓂᒃᑳᕐᓯᒪᑦᓯᐊᕐᓗᑎᓪᓗ.  

ᑮᓇᐅᔭᓂᒃ ᑕᒻᒪᖅᓯᒪᔪᕐᓯᐅᕐᑏᑦ, ᓚᐃᓴᓐᓯᖃᖅᓱᑎᒃ 
ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑏᑦ 

ᐋᑐᕗᐊ, ᑲᓇᑕ 

ᑮᓇᐅᔭᐃᑦ ᐊᑐᖅᑕᐅᔪᑦ ᓇᓕᖅᑲᖏᑦ  
ᒫᔾᔨ 31, 2010, 2009ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

 2010 2009 

ᓇᖕᒥᓂᕆᔭᐅᔪᑦ   

ᐅᓪᓗᒥᒧᑦ ᓇᖕᒥᓂᕆᔭᐅᔪᑦ:   

ᑮᓇᐅᔭᑦ $ 1,388,610 $ 73,741 

ᑐᓐᓂᖅᑯᑕᐅᔪᓐᓇᖅᑐᑦ 215,796 175,530 

ᑐᓐᓂᖅᑯᑕᐅᔪᑦ 806,537 3,436,261 

ᐸᕐᓇᒃᑕᐅᓯᒪᔪᑦ ᐊᑭᓕᕋᒃᓴᐃᑦ 87,759 22,950 

 2,498,702 3,708,482 

ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ 237,280 304,213 

 $ 2,735,982 $ 4,012,695 

   

ᐸᓯᔭᐅᔾᔪᑕᐅᔪᓐᓇᖅᑐᑦ ᐊᒻᒪᓗ ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ   

ᐅᓪᓗᒥᒧᑦ ᐸᓯᔭᐅᔾᔪᑕᐅᔪᓐᓇᖅᑐᑦ:   

ᐊᑭᓕᐅᑎᒋᔭᕆᐊᖃᖅᑐᑦ ᐊᑭᓕᒃᓴᑦ $ 1,112,207 $ 2,745,825 

ᖀᓇᐅᔭᑦ ᐅᑭᐅᖅ ᓄᑖᒧᑦ ᓅᑕᐅᔪᑦ 874,334 216,092 

 1,986,541 2,961,917 

ᐅᖓᕙᕆᐊᖅᑕᐅᓯᒪᔪᑦ ᑐᓐᓂᖅᑯᑕᐅᓯᒪᔪᓂᑦ - 3,690 

 
 
ᓇᖕᒥᓂᕆᔭᐅᔪᑦ:   

 2010 2009 

ᐱᖁᑎᓂ ᐱᕈᖅᓯᐊᑦ 237,280 300,523 

ᐱᓕᕆᕝᕕᐅᑉ ᐃᓗᐊᓂ ᐊᓯᙳᖅᑕᐅᔭᕆᐊᖃᙱᑦᑐᑦ 299,437 299,437 

ᐊᓯᙳᕈᓐᓇᖅᑐᑦ - ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᑮᓇᐅᔭᖅ]ᐃᓱᒪᖅᓲᑕᐅᔪᓐᓇᖅᑐᑦ ᑮᓇᐅᔭᑦ 212,724 447,128 

 749,441 1,047,088 

 $ 2,735,982 $ 4,012,695 

 

  



23 www.itk.ca 

 

 

ᐊᐅᓚᑦᑎᓂᕐᒧᑦ ᑎᑎᕋᐅᑕᐅᓯᒪᔪᑦ 
ᒫᔾᔨ 31, 2010, 2009ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

 ᐊᐅᓚᑦᑎᔾᔪᑕᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᐊᖑᓯᒪᔪᑦ 

ᑲᑎᓪᓗᒋᑦ 

2010l 

ᑲᑎᓪᓗᒋᑦ 

2009l 

ᑮᓇᐅᔭᑦ:      

ᐃᑲᔪᕈᑕᐅᓯᒪᔪᑦ ᑮᓇᐅᔭᐃᑦ ᐊᒻᒪ ᐃᑎᕆᐊᓖᑦ ᓱᓕ 
ᑮᓇᐅᔭᐃᑦ - $ 7,289,913 $ 7,289,913 $ 7,502,728 

ᐊᓯᖏᑦ 263,531 - 263,531 330,841 

 263,531 7,289,913 7,553,444 7,833,569 

ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐱᒋᐊᕐᓂᖓᓐᓂ 126,748 89,344 216,092 531,989 

ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐃᓱᖓᓐᓂ (127,498) (746,836) (874,334) (216,092) 

 262,781 6,632,421 6,895,202 8,149,466 

ᐊᑐᖅᑕᐅᕙᓪᓕᐊᔪᑦ:     

ᐊᓪᓚᕕᓕᕆᓂᖅ/ᐊᐅᓚᑦᓯᓂᖅ - 2,524 2,524 4,735 

ᓴᖅᑭᔮᕆᐊᕈᑎᓄᑦ 19,105 647 19,752 63,698 

ᑮᓇᐅᔭᒃᑯᕕᓄᑦ ᐊᑭᓕᐅᑕᐅᔪᑦ 5,431 - 5,431 5,962 

ᑐᓴᖃᑦᑕᐅᑎᓕᕆᓂᕐᒧᑦ 57,145 32,797 89,942 87,498 

ᐊᐃᑦᑐᖅᑐᐃᓂᕐᒧᑦ 16,146 29,278 45,424 30,878 

ᐱᖁᑎᓄᑦ ᐊᑐᖅᑐᐊᕐᓂᖅ 5,074 4,844 9,918 11,466 

ᓇᓪᓕᐅᒃᑯᒫᑦ 14,740 - 14,740 12,048 

ᐊᓪᓚᒡᕕᒃ 100,485 73,556 174,041 219,291 

 ᐊᐅᓚᑦᑎᔾᔪᑕᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᐊᖑᓯᒪᔪᑦ 

ᑲᑎᓪᓗᒋᑦ 

2010l 

ᑲᑎᓪᓗᒋᑦ 

2009l 

ᐊᒥᓱᓕᐅᕆᓂᖅ 36,622 66,535 103,157 115,672 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑭᖏᑦ 112,761 1,036,008 1,148,769 1,580,274 

ᒪᓕᒐᓕᕆᓂᕐᒧᑦ ᐊᑐᖅᑐᑦ - 104,736 104,736 - 

ᐊᓪᓚᒡᕕᖕᒥᒃ ᐊᑐᖅᑐᐊᕐᓂᖅ 281,208 128,726 409,934 354,002 

ᐱᖁᑎᓄᑦ ᓴᓇᔭᐅᓂᖏᑦ ᐊᒻᒪ ᐱᒪᔭᐅᓂᖏᑦ 4,849 - 4,849 - 

ᑮᓇᐅᔾᔭᒃᓵᑦ ᐊᒻᒪᓗ ᐃᑲᔫᓯᐊᑦ 188,123 2,490,249 2,678,372 2,709,771 

ᐃᓄᒃᑎᑑᓕᖅᑎᕆᓂᖅ ᐅᐃᕖᑎᑑᓕᖅᑎᕆᓂᖅ 13,472 34,701 48,173 78,273 

ᐊᐅᓪᓚᕈᑏᑦ 157,153 1,240,968 1,398,121 1,782,187 

ᐊᖏᔫᑎᑦ ᑮᓇᐅᔭᐃᑦ:     

ᐃᓪᓗᒥᐅᑕᐃᑦ ᐊᖏᔪᑦ ᐊᒻᒪ ᓱᓇᕐᕈᑏᑦ 29,723 - 29,723 45,817 

ᐊᓪᓚᕕᖃᑦᓯᐊᕐᓂᕐᓴᐅᓂᕐᒧᑦ ᐋᖅᑭᒋᐊᕈᑎᖏᑦ - - - 188,098 

ᑲᑐᔾᔨᖃᑎᒋᓄᑦ ᐱᓕᕆᖃᑕᐅᔪᓄᑦ:     

ᐃᖏᕐᕋᑎᑕᒐᒃᓴᓈᓕᖓᔪᑦ - 842,000 842,000 875,613 

 1,042,037 6,087,569 7,129,606 8,165,283 

ᑲᑎᓪᓗᒋᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ (559,763) 559,763 - - 

ᑲᑎᓪᓗᒋᑦ ᐊᑭᓕᕆᐊᓕᓐᓄᑦ 482,274 6,647,332 7,129,606 8,165,283 

ᑮᓇᐅᔭᑦ ᐊᒥᒐᖅᑐᑦ (ᐊᑮᑦᑐᑦ) ᓱᓕ 
ᐋᖅᑭᒋᐊᖅᑕᐅᓚᐅᕋᑎᒃ -ᑎᑎᖅᑲᑦ ᐊᑖᓂ ᑕᑯᑭᑦ (219,493) (14,911) (234,404) (15,817) 

ᐊᑭᑐᔪᑎᑦ  ᐊᑭᓕᕐᑐᕐᑕᐅᕙᓪᓕᐊᓂᖏᑦ (96,656) - (96,656) (91,889) 

 ᐊᐅᓚᑦᑎᔾᔪᑕᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᐊᖑᓯᒪᔪᑦ 

ᑲᑎᓪᓗᒋᑦ 

2010l 

ᑲᑎᓪᓗᒋᑦ 

2009l 

ᑮᓇᐅᔭᙳᖅᑎᑕᐅᔪᑦ ᐅᖓᕙᕆᐊᖅᑕᐅᓯᒪᔪᑦ 
ᑐᓐᓂᕈᓯᐊᓂᑦ 3,690 - 3,690 3,688 

ᑮᓇᐅᔭᐃᑦ ᐊᖏᔫᑏᑦ ᓅᑕᐅᓂᖏᑦ  29,723 - 29,723 233,915 

ᐊᒥᐊᒃᑰᔪᑦ ᐅᑎᖅᑐᒃᓴᓂᑦ ᐊᑐᖅᓯᒪᓕᕇᖅᑐᓄᑦ (282,736) $  (14,911) $ (297,647) 129,897 

 

ᑎᑎᕋᐅᑕᐅᔪᑦ ᓇᖕᒥᓂᕆᔭᐅᔪᑦ ᐊᓯᔾᔨᖅᑕᐅᓂᖏᓐᓂᒃ  
ᒫᔾᔨ 31, 2010, 2009ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

 
INVESTED IN 

CAPITAL ASSETS 
RESTRICTED UNRESTRICTED 2010 2009 

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐱᒋᐊᕐᓂᖓᓂ $ 300,523 $ 299,437 $ 447,128 $ 1,047,088 $ 917,191 

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓂᑦ 
ᐊᑐᖅᓯᒪᓕᕇᖅᑐᓄᑦ - - (297,647) (297,647) 129,897 

 

ᐊᑭᑐᔪᑎᑦ  ᐊᑭᑭᓪᓕᕙᓪᓕᐊᓂᖏᑦ (96,656) - 96,656 - - 

ᐱᖁᑎᒋᔭᐅᔪᓄᑦ ᐃᓚᒋᐊᖅᑕᐅᓯᒪᔪᑦ 29,723 - (29,723) - - 

ᐱᖁᑎᑐᖃᐃᑦ ᐊᑭᑭᒡᓚᕙᓪᓕᐊᔪᑦ 
ᑭᒍᕙᕆᐊᕐᑎᑕᑦ 3,690 - (3,690) - - 

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐃᓱᐊᓂ $ 237,280 $ 299,437 $ 212,724 $ 749,441 $ 1,047,088 

